
پێشەكی:

لە  تایبەت  بە  كورد،  مرۆڤی  وادەكەن  هەن  گرنگ  هۆكاری  كۆمەڵیك 
ئەو  بێت،  دارفور  كێشەی  ئاگاداری  نزیكەوە  كوردستان،لە  باشوری 
هۆكارانەش بریتین لەو خاڵە هاوبەشانەی كە لە نێوان كێشەی دارفور 
و حكومەتی سوداندا هەیە لە لایەك و ئەو كێشانەی كە لە نێوان كورد 
و عێراقدا هەبووە لە لایەكی دیكەوە. دەكرێت هەر بە خێرایی سیماو 
خەسڵەتە هاوبەشەكانی ئەو دوو كێشەیە لەم چەند خاڵەی خوارەوەدا 

كۆ بكەینەوە:
یەكەم: هەرێمی دارفور زۆربەی دانیشتوانەكەی عەرەب نین بەڵكو بە 

رەچەڵەك ئەفریقین، بەڵام وەك ئاین و بیڕوڕای ئاینی موسڵمانن.
دووەم: ئەم هەرێمە ماوەیەكی درێژ سەربەخۆ بووەو بەشێك نەبووە لە 
سودان، بەڵام بەهۆی داگیركاری ئینگلیزەوە بۆ ناوچەكە لە سەروبەندی 
روداوەكانی جەنگی جیهانی یەكەمدا سەرەتا بە هاوبەشی لەنێوان ئینگلیزو 

میسر بەڕێوە براوە و پاشان بە تەواوەتی لكێنراوە بە سودانەوە.
سێیەم: دانیشتوانە رەسەنەكەی دارفور و ئەو هۆزانەی كە سەدان ساڵە 
لەو هەرێمەدا دەژین، درێژكراوەی هەمان هۆزو ئێل و تیرەكانی وڵاتانی 

هاوسنوری خۆیانە بە تایبەت دەوڵەتی )چاد(.
چوارەم: پشتگوێخستن و پەراوێزخستنی هەرێمەكە لە ڕووی سیاسی و 



ئابووری و بەڕێوەبردن و بەشداریكردن لە دەسەڵاتدا هەمیشە سیاسەتی 
بووە  مەزهەبەكان(ی سودان  بەردەوامی حكومەتە عەرەبییە ) سونە 

بەرامبەر بەم هەرێمە.
پێنجەم: تەعریبكردنی ناوچەی دارفور و پشتیوانیكردنی هۆزە عەرەبەكان 
و چەكداركردنیان و ئەنجامدانی كردەوەكانی كۆمەڵكوژی و تاوانی جەنگ 
عەرەبە  هۆزە  دراون.  ئەنجام  بەربڵاو  شێوەیەكی  بە  مرۆیی  تاوانی  و 
چەكدارەكان كە خەڵكی دەڤەرەكە بە جەنجەوید)چەتەو پیاوكوژ( ناویان 
دەبات لە لایەن حكومەتی سودانەوە بە )فرسان( یاخود )جیش شعبی( 
ناویان تۆمار كراوە، لە راستیدا جەنجەوید دەقاو دەق هاو شێوه‌یه‌ لەگەڵ 
) حرس قومی( بەعسییەكان كە لە كودەتاكەی ساڵی ١٩٦٣ی خۆیاندا 
لە عیراقدا دروستیان كرد و لە كوردستاندا چەندین تاوانی رەشەكوژییان 

دژ بە گەلی كوردستان ئەنجامدا.
شەشەم: پێشمەرگە كە ناوێكی كوردی رەسەنەو ئاماژە بۆ خەباتی گەلی 
كورد دەكات لە دژی داگیركەران، لە دارفوریش بە هەمان ناو و بە هەمان 
مەبەست بە كار دێت، ئەمەش خۆی لە خۆیدا بە تەنها لێكۆڵینەوەیەكی 
تایبەت دەخوازێت و دەكرێت وەك خاڵیكی پرشنگدار بۆ پێشمەرگەی 

كوردستان تۆمار بكرێت.
دەڤەرە  لەو  جیاواز  دیكەی  ئەم سیماو خەسڵەتانەو چەندین سیمای 
پێویستی ئەوە دەهێننە ئاراوە كە كورد زیاتر لە بارەی كێشەی دارفورەوە 
بزانێت و وردتر رۆچێتە ‌ نێو دیوە ئاشكراو شاراوەكانی ئەم كێشەیە، بە 
تایبەت كە مەسەلەی نەوت و ململانێی كۆمپانیا نەوتیەكانی جیهان لەم 

كێشەدا رۆڵی گرنگ دەبینن.
قەدەرو چارەنوسی دارفورییەكان وایكردبوو كە مەسەلەی رەوای ئەوان 

زیاتر لە چوارچێوەی مرۆیی و هاوكاری مرۆیدا خۆی بدۆزێتەوە، دیارە 
دارفورییەكان خۆشیان لە رەسمكردن و دیاریكردنی ئەم قەدەرەدا رۆڵی 
خراپیان بینیوە، چونكە راستە كێشەی باشوری سودان )كە ئەمڕۆ بە 
تەواوی لە سودان جیا بۆتەوەو سەربەخۆیی بەدەستهێناوە( كێشەیەكی 
لە  بەهێزتری  رەگەزی  چەندین  خۆرئاواو  بۆ  بوو  تر  ستراتیژی  زیاتر 
كێشەی دارفور تێدا بوو بەتایبەت كە باشورییەكان مەسیحی بوون و 
دارفورییەكانیش  بەڵام  رادەكێشا،  بۆ خۆیان  زیاتر  سۆزی خۆرئاوایان 
بنەڕەتی  عەرەبەكانەوە  ئاینی  و  زمان  و  كولتوور  قبوڵكردنی  بەهۆی 
خۆیان لاوازتر كرد و بزوتنەوەكانیشیان زیاتر رەنگی ئاینی و ئیسلامی 
پێوە دیار بوو، ئەوان نەیانتوانی رەگەزی ئەفریقی بوونی خۆیان بكەنە 
مافەكانیان،  بەدەستهێنانی  بۆ  شوناس  باشترین  بەڵگەو  باشترین 
تەنانەت لە چەندین بۆنەو لێدوانی سیاسیدا حكومەتی عەرەبی سودان 
دارفورییەكان  كە  دەكەنەوە  ئەوە  لەسەر  خۆرئاواییەكانیش جەخت  و 
لەگەڵ سودانییەكانداو  هاوبەشە  كولتووریان  و  دەزانن  عەرەبی  زمانی 
هەمان ئاینیان هەیە بۆیە ئەم مەسەلەیە دەبێتە مەسەلەیەكی ناوخۆیی 
لە سودان و سنوری گەمەكردنی سیاسی لە بەرژەوەندی دارفورییەكان 
تەسكتر دەبێتەوە، بۆیە هەروەك بینیمان كێشەی دارفور كە تا ڕادەیەكی 
زۆر هاوكات بوو لەگەڵ كێشەی باشوری سوداندا نەیتوانی خۆی هەڵداتە 
سەر مێزی سیاسی دنیاو زلهێزەكانیش چاوی خۆیان لە ئاستیدا نوقاند 

و كردیانە قوربانی باشوری سودان.
زۆر  دارفور  مەسەلەی  لەسەر  توێژینەوە  كوردی  بەزمانی  بەداخەوە 
كەمە، ئەوەی كە هەیە لە سنوری وتارو سەرنج و رۆماڵكردنێكی خێرا 
تێنەپەڕیوە، بۆیە بە باشم زانی وەك سەرەتایەك هیچ نەبێت هەنگاوێك 

لەم بارەوە بنرێت و ئەم نامیلكەیە بخەمە بەردەستی خوێنەر.
بۆ نوسینی ئەم نامیلكەیە، گرفتی سەرچاوەم هاتە بەردەم، ئەوەی كە 
بۆم دەركەوت ئەوە بوو، كە زۆربەی نوسراوە عەرەبییەكان لەسەر كەیسی 
دارفور لایەنگری پێوە دیارە، تەنانەت هەندێك لە نوسەرە عەرەبەكانی 
ئەو كتێبانە نوسینەكانیان پێشكەش كردووە بە ) هەموو ئەو كەسانەی 
كە بەرگری لە یەكپارچەیی نەتەوەیی سودان دەكەن(، ئەمەش بێگومان 
ئەو  راستگۆیی  لەگەڵ  مامەڵە  ئەوە دەخوازێت كە مرۆڤ هەستیارانە 
سەرچاوانەدا بكات، بۆیە هەوڵمدا پشت بە سەرچاوەی هۆڵەندی ببەستم 
بۆ ئەم نوسینە، توانیم كۆمەڵێك توێژینەوەی زانكۆكانی هۆڵەندا پەیدا 
وێڕای  نوسینەكە،  كردنی  دەوڵەمەند  لە  بوون  هاوكارم  زۆر  كە  بكەم 
ئەوەش دەستكەوتنی چەندین راپۆرتی لیژنەی لێپێچینەوەی نێودەوڵەتی 
كە رێكخراوی نەتەوەیەكگرتووەكان رەوانەی دارفوری كرد زیاتر دۆزەكەی 
بۆ رونتركردمەوەو بوون بە سەرچاوەیەكی گرنگی زانیاری بۆ نوسینەكە.
بەهیوام لە داهاتودا دەرفەتێكم هەبێت بتوانم زیاتر لەم بارەوە توێژینەوە 
بكەم و ئەگەر بۆشم بكرێت خۆم راستەوخۆ سەردانی ئەو ناوچەیە بكەم 
نزیكەوە بە كێشەی دارفور ئاشنا بم، هەروەك چۆن دیسانەوە  لە  و 
بەچەند  كوردی  كتێبخانەی  بێت  وەرگێڕانیش  وەك  ئەگەر  هیوادارم 

بابەتێكی بەپێز لەم بارەوە دەوڵەمەند بكرێت.

رێكەوت ئیسماعیل ئیبراهیم
سلێمانی- مایسی ٢٠١٢

دووبارە بوونەوەی مێژوو لەهەمان فۆرمدا بەڵام لە 
جوگرافیایەكی جیاوازدا:

تراژیدیای ئەنفال و كیمیاباران و كۆڕەوەكەی كوردستان، بۆ هەمیشە لە 
كۆنەستی مرۆڤی كورددا بۆ هەتا هەتایە وەك زامێكی قوڵ دەمێنێتەوە 
و كاریگەریی كۆمەڵایەتی و سیاسی و دەرونییەكانیشی لەگەڵ خۆیدا 

دەهێڵێتەوە.
روداوەكانی  بكاتەوە،  دووبارە  خۆی  دیسانەوە  مێژووو  ئەوەی  وەك 
رەشەكوژییەی  و  ئاوارەبوون  و  نەهامەتی  ئەو  و  كوردستان  هەرێمی 
بەسەر كورددا هاتووە، دیسانەوە لە جوگرافیایەكی دیكەی ئەم دنیایە، 
هەمان ئەقڵیەتی شۆڤینی و هەمان ئایدۆلۆژیای رژێمێكی باڵا دەستی 
خۆی  دەسەڵاتی  ژێر  رەسەنی  كەمایەتییەكی  بە  بەرامبەر  عروبی 

دووبارەی دەكاتەوە.
ئەم لێدوانانەی خوارەوە، چەردەیەك لەو چاوپێكەوتن و ریپۆرتاژ و 
كەناڵەكانی  دارفوردا  روداوەكانی  بەندی  لە سەرو  رۆماڵكردنانەن كە 
تەلەفیزیۆن و رادیۆیی هۆڵەندا پەخشیان كردووە. ئەم لێدوانانە زیاتر 
خوێنەر بە كارەسات و نەهامەتیەكانی دارفور ئاشكرا دەكات و زیاتر لە 
روداوەكانی نزیكتر دەكاتەوە، لەوەش زیاتر دووبارە بوونەوەیەكی سەیر 
بەدی دەكات لە نێوان ئەو رووداوانەو هەمان شێوەی ئەو رووداوانە لە 

كوردستان.
...........

چادرگای  بگەیەننە  خۆیان  توانیان  كەس  هەزار  سەد  نزیكەی 
پەنابەرەكان لە چاد، لێرە خواردن و خوارنەوە زۆر كەمە، بەڵام لە 
سودان بارودۆخەكە زۆر خراپترە، لەوێ لەودیو سنورەوە هیچ شتێك 

دەست ناكەوێت هەموو شتێك كەمە تەنها چەك زۆرە.
پەیامنێرێكی كچ بۆ كەناڵێكی تەلەفیزیۆنی هۆڵەندی

.....

كەمە،  چادر  كەمە،  دەرمان  كەمە،  ئاوی خواردنەوە  كەمە،  خواردن 
بارینە،  باران  وەرزی  ئێستا  دەژین،  درەختدا  ژێر  لە  لێرە  خەڵكی 

خەڵكی لێرە لەبەر باراندا دەخوسێن.
Ton Koene دكتۆر لە رێكخراوی پزیشكانی بێسنور بۆ تەلەفیزۆنی هۆڵەندا

	.........                          

باوەڕەدان  لەو  كەدەچەوسێنرێنەوە  هۆزانەی  ئەو  ئەندامانی  زۆربەی 
كە تەنها یەك رێگای چارەسەر لەبەردەمیاندا هەیە ئەویش خەبات و 

شەڕی چەكدارانەیە
Nelson Lukajo   رێكخراوی پەنابەران
......

بارودۆخمان زۆر خراپە، برسیمانە، هیچمان دەست ناكەوێت بیخۆین، 
ئاوی خواردنەوەشمان دەست ناكەوێت، تكایە ئاومان بۆ بێنن، ئەگەر 

توانیتان خواردنیش. لێرە لەبەرسا دەمرین.
Gaber Kora ژنێكی دارفوری لەبەردەم پەیامنێری تەلەفیزۆندا

............

خۆم  فریای  خۆم  من  بەڵام  دەستداون.  لە  كەسوكارم  و  خزم  زۆر 
كەوتم و پەلی منداڵەكانم گرت و لەناو دەوەن و لەناو بێشه‌ڵاندا خۆم 

حەشاردا. بەوجۆرە گەیشتمە ئێرە.
Radia  ژنێكی هەڵهاتووی دارفور.

....
منداڵەكەم خستە سەر پشتم و رامكرد، دە رۆژ بە رێگاوە بووم، ئیتر 

منداڵەكەم مرد، چونكە شیرم نەبوو بیدەمێ.
ژنێكی ئاوارەی دارفور

....
لە  زیاتر  زۆر  ژمارەیەكی  بارین  باران  پاش  سێپتێمبەردا  مانگی  لە 
پەنابەران چاوەڕێ دەكرێن، لە ئێستا ژمارەیەكی زۆر لەو ئاوارانە‌ لە 
لەناو شیو و دۆڵەكاندا خۆیان  ناو سودان گیریان خواردووە، ئەوان 
حەشارداوە بەڵام لەپاش باران بارین لە ماوەیەكی زۆر كەمدا ئەو دوڵ 

و جۆگەو شیوانە دەبنە لافاو. لافاوێكی زۆر ترسناك.
Nicole le Fever پەیامنێری تەلەفیزۆنی هۆڵەندا

....
لە ناوچە سنوریەكانی نێوان سودان و چاد، چەندین گروپی ئاوارەكان 
گیریان خواردووە، ئەوان چاوەڕێی دەستی رێكخراوەكان دەكەن بەڵكو 
زۆربەشیان  بەڕێگاوەن،  مانگێكە  گروپانە  ئەو  زۆربەی  بیاندۆزنەوە، 
منداڵ و ئافرەتن، پیاوەكانیان یان بەجێ ماون لە سودان یان كوژراون.

Nicole le Fever پەیامنێری تەلەفیزۆنی هۆڵەندا
....

ناخوازین بگەڕێنەوە بۆ ناو عەرەبەكان، ئەوان دەمانكوژن، ئێرە باشترە 
لانی كەم ژیانمان پارێزراوە.

ژنێكی دارفوری
...

كچە یەك ساڵانەكەی فاتیمە، كە ناوی سەلمەیە ئێستا زۆر باشترە، 
دیكەی  منداڵی  چوار  چونكە  دەگری  هەر  دایكی  فاتیمەی  بەڵام 

بەجێماون.
Nicole le Fever پەیامنێری تەلەفیزۆنی هۆڵەندا

...
عەرەبەكان هێرشیان كردە سەر گوندەكەمان، فڕۆكەكانیش بۆمبارانیان 
دەكردین، چەندین منداڵم بینی كە پێوە بوون و كوژران، ئەوانی دیكەش 
كەوتنە دەستی عەرەبەكان،  توانیم هەرسێ منداڵەكەم دەرباز بكەم، 
منداڵە هەرە بچوكەكەم كردە كۆڵم، ئەوی تریشم بەسەر شانمدا، كچە 
حەوت ساڵانەكەشم بەدەست بەدوای خۆما راكێشا . ئاوا دەرباز بووم

ژنێكی گەنجی دارفور
...

گرەنتی مانەوە لە ژیاندا لێرە نییە، هەفتەی رابردوو لە نەخۆشخانەی 
ناخوازن  ئێرە  دایكانی  لە  زۆر  مردن،  منداڵ  هەشت  چادرگایە  ئەم 
شیری قوتو بە منداڵەكانیان بدەن چونكە دەڵێن ) ئەگەر خوا تەمەنی 
بۆ منداڵەكەم نوسیبێت و بیەوێت منداڵەكەم بژی ئەوە خودا خۆی 

ئاگاداری دەبێت(.
Nicole le Fever پەیامنێری تەلەفیزۆنی هۆڵەندا

....

نازانم منداڵەكانم چیان بەسەر هاتووە، مێردەكەشم لێ‌ ون بوو، لە 
كاتی هەڵهاتندا ئێمە لەیەك دابڕاین. ئەبێ چارەنوسیان چی بەسەردا 

هاتبێت. زۆر بیریان دەكەم.
ئافرەتێكی ئاوارەی دارفور

....
حكومەت ئۆتۆمبیل و فڕۆكەمان بۆ رەوانە دەكات،  بۆمبارانمان دەكەن 
وەك  منداڵی  ناكەن،  گەنجا  پیرو  نێوان  لە  جیاوازی  دەمانكوژن،  و 

ئەمەی من فڕە دەدەنە نێو ئاگرەوە.
ئافرەتێكی گەنجی دارفوری

....
من دەترسم، زۆر دەترسم، كە دنیا تاریك دادێت زیاتر دەترسم ناوێرم ئاگر 
بكەمەوە نەبادا بەهۆی ئاگرەكەوە شوێنەكەمان بدۆزنەوە، عەرەبەكان 
و  كوشتنمان  بۆ  دێن  حوشترەوە  و  ئەسپ  سواری  و  ئۆتۆمبێل  بە 
حكومەتیش بە فڕۆكە بۆمبارانمان دەكات، تەنها راكردنمان بۆ مایەوە.

یاسین، كوڕێكی هەڵهاتوو لە دارفور
...

ئێمە زۆر جار بۆ ئەوەی كێشمان دابەزێنین بڕیار دەدەین كە هەفتەیەك 
نان خواردن كەمكەینەوە، ئەمە كارێكی باشە، بەڵام لێرەدا ئیمە باس 
لە خەڵكانێك دەكەین كە بەدەستی خۆیان ئەو بڕیارەیان نەداوە. لێرە 
خەڵكی بەڕاستی برسیانەو بەڕاستی کێشیان داده‌به‌زێ و لە برساندا 

دەمرن.
FM 3  پەیامنێری رادیۆی  Claudia de Breij

....

ئێمە لەو باوەڕەداین كە لە دارفور جینۆساید ئەنجام دراوە، حكومەتی 
سودان و میلیشیاكانی جەنجەوید بەرپرسیارن لەو كارە. ئەگەری ئەوە 

لە گۆڕیدا هەیە كە جینۆساید دووبارە بێتەوە
وەزیری پێشووی دەرەوەی ئەمەریكا كۆلن پاوەڵ

دارفور لە مێژوودا

مێژووی كۆنی ناوچەی دارفور زۆر ئاشكرا نییە، بەڵام ئەوەی كە زۆر 
ئاشكرایە ئەوەیە كە ‌ دارفور لە سەدەی پازدەیەم و شازدەیەمدا بەهۆی 
و  هەڵكەوت  بۆ  ستراتیژی  زۆر  پێگەیەكی  بازرگانییەوە  بوژاندنەوەی 
لە ئاكامدا مەملەكەتی دارفور سەریهەڵدا.بەپێی هەندێك بەڵگەنامەی 
مێژووویی لەو سەردەمانەدا هۆزەكانی )داجو( باڵا دەست بوون و هەر 
ئەوانیش لە ناوچەیەكی زۆر بچوكتر لە دارفوری ئەمڕۆ مەملەكەتەكەیان 
ناوچانەدا  لەو  ئیسلام  ئاینی  سەردەمەشدا  لەم  هەر  دروستكردووە، 

بڵاوبۆتەوە.
هەتا ناوەڕاستی سەدەی نۆزدەهەم دارفور وەك مەملەكەتێكی سەربەخۆ 
خاوەنی سەروەریی خۆی بوو، بەڵام والی عوسمانی  محمەد عەلی پادشا 
لە ساڵی  و  كرد  رەوانە  داگیركردنی سودان  ئاراستەی  بە  هێزەكانی 
١٨٢١ دا توانی بگاتە شاری ) الابیچ(ی پایتەختی كوردۆڤان و زۆربەی 
ئەو مەمالیكانەی كە یاخی ببوون لە دەسەڵاتەكەی، تەمێ بكات. بەڵام 
ئەم هێزانە لەو سنورەدا مانەوە و دارفوریش هەتا ساڵی ١٨٧٤ هەر 
بە سەربەخۆیی مایەوە، بەڵام لەو ساڵە بەدواوە لەبەردەم پێشڕەوی 
ناوچەكانی  زۆربەی  و  نەگرت  بەرگەی  عوسمانیدا  والی  هێزەكانی 
دارفور كەوتە ژێر دەسەڵاتی هێزەكانی خدێویەوە، تەنها ناوچەیەكی 
كەم نەبێت لە )جبل مرة( كە هەمیشە قەڵای دارفورییەكان بوو بۆ 

گەڕانەوەی سەروەری خۆیان، زۆربەی خاكی دارفور داگیركرا.

گرنگترین خاڵ لێرەدا كە پێویستە ئاماژەی بۆ بكەین بریتییەلە بازرگانی 
كردنی كۆیلە لەو ماوەیەدا، چونكە یەكێك لە هۆكارە گرنگەكانی كێشەی 

دارفور كە هەتا ئەمڕۆ درێژ بۆتەوە بازرگانی كردنی كۆیلەكان بووە.
لە تەواوی كیشوەری ئەفەریقا لەم ماوەیەدا بازرگانی كۆیلە سەریهەڵداوەو 
و  عەرەبەكان  بووە،  بەردەوام  نۆزدە  سەدەی  ناوەڕاستی  دوای  هەتا 
ئەڵمان و ئینگلیز و نەمساوییەكان و ئەمەریكییەكان لەم بازرگانییەدا 

بەشدار بوون.
لە ساڵی ١٨٨٣ دا مەهدییەكان شۆڕشێكی مەزنیان لە دژی دەسەڵاتی 
میسر بەرپاكرد و دەسەڵاتیان بەسەر زۆربەی خاكی سوداندا گرت و 

دارفوریش لە ساڵی ١٨٨٤ كەوتە ژێر دەسەڵاتی مەهدییەكانەوە.
هێزی دارفورییەكان كە پێشتر لە ساڵی ١٨٧٤ بە تەواوی تەفروتونا 
كرابوون، بە پەیدابوونی مەهدییەكان ئاهێكیان بەبەردا هاتەوە چونكە 
بەشێك لە مەهدییەكان لە بنەڕەتدا دارفوری بوون بەتایبەت خەلیفە ) 
عبدالله التعایشی( كە پاشان بوو بە رابەری مەهدییەكان، هەروەها لەگەڵ 
بڵاوبوونەوەی پاشاگەردانی لە كاتی مەهدییەكاندا ئیتر خۆیان دیسانەوە  

دەسەڵاتیان بەسەر ناوچەكانی خۆیاندا سەپاندەوە.
ئینگلیزەكان لە ساڵی ١٨٨١ دا میسریان داگیركردبوو، هاوكات لەگەڵ 
ئەم داگیركردنەدا، هێزەكانی ئینگلیزو میسر پێكەوە لە ساڵی ١٨٩٨ 
دا حوكمی مەهدییەكانیان لە سودان كۆتایی پێهێناو )ام درمان( ی 
پایتەختی مەهدییەكانیان داگیركرد، لە هەمان ماوەدا و لە ساڵی ١٨٩٩ 
سودان  بەڕێوەبردنی  بۆ  ئینگلیزەكاندا  میسرو  نێوان  لە  رێكەوتنێك 
مۆركرا،بەڵام دیسانەوە دارفور نەكەوتەوە ژێر دەسەڵاتی ئەم هێزانەو 

هەتا ساڵی ١٩١٦ سەر‌بەخۆ بەڕێوە دەبرا.

دارفور لە ژێر چەپۆكی جووت دەسەڵاتی ئەنگلۆ - 
میسریدا)١٩١٦ -١٩٥٦ (

سوڵتانی دارفور لە جەنگی جیهانی یەكەمدا، بەرەی دەوڵەتی عوسمانی 
ئینگلیز، ئەمەش بووە  هەڵبژارد و بوو بە دوژمنی حكومەتی میسرو 
دەسەڵاتی  بە  كۆتایی  پێكەوە  حكومەت  هەردوو  كە  ئەوەی  هۆكاری 
سوڵتانی دارفور) عەلی دینار( بینن و سوپاكەشی تەفروتونا بكەن، لە 

ساڵی ١٩١٦ دا بە تەواوی بیلكێنن بە سودانەوە. 
بەپێی ئەو رێكەوتنەی نێوان میسرو ئینگلیزەكان كە پێشتر ئاماژەمان بۆ 
كرد، حاكمێكی ئینگلیزی كرا بە سەرۆكی بەڕێوەبردنی كاروباری وڵات و 
سوپا، بەڵام بۆ پۆستەكانی خوارەوە خدێوی میسر سەرپشككرا، ئەم قۆناغە 
بە قۆناغی جووت دەسەڵات لە سودان ناوبراوە، لە راستیدا ئینگلیزەكان 
لەسەرەتادا بە نیازی ئەوە بوون كە ناوچەكانی باشوری سودان و دارفور و 
كوردۆڤان لە سودان جیا بكەنەوە، بۆیە ئەو ناوچانەیان خستە ژێر دەسەڵاتی 
راستەوخۆی خۆیان و بە هەمواركردنی یاسای )ناوچە داخراوەكان( رێگایان 
بە عەرەبەكانی باكوری سودان نەدەدا لەو شوێنانە دەسەڵاتیان هەبێت 
یاخود نیشتەجێ ببن، بەڵام رووداوەكانی جەنگی جیهانی دووەم بوونە 
هۆكاری ئەوەی كە ئینگلیزەكان بە تەواوی واز لەو سیاسەتەی خۆیان 
بێنن و لە ساڵی ١٩٤٦ بەولاوە ئیتر هەموو ناوچەكانی سودان بە باشور و 

دارفوریشەوە لەبەردەم بەڕێوەبەرایەتی عەرەبەكاندا ئاوەڵا كرا و لەمانگی 
ژانیوەی ١٩٥٦ سودان بە تەواوی سەربەخۆیی خۆی وەرگرت.

بە درێژایی ئەو چل ساڵە‌ ناوچەی دارفور لەژێر بەڕێوەبردنی جووت 
خۆیان  ئینگلیزەكان  راستەوخۆ  راستیدا  لە  بەڵام  بوو،  دەسەڵاتدا 
پشتبەستنی  رێگای  لە  ئینگلیزەكان  بەڕێوەبردنی  دەبرد،  بەڕێوەیان 
خانەدانەكانەوە،  و  پیاوماقوڵ  هۆزو  سەرۆك  بە  بوو  راستەوخۆیان 
ئینگلیزەكان بۆ بەڕێوەبردنی هەر ناوچەیەك ئاغایەك یاخود سەرۆك 
هۆزێكیان راسپارد، ئەم كارەی ئینگلیز تەنها كارێكی سیاسی و ئامادە 
دەستبەرداری  خۆی  هەر  پاشان  كە  نەخشەیەی  ئەو  بۆ  بوو  سازی 
ئەوەی ‌  وەك  ئابووریەوە،  ژێرخانی  و  ئابووری  رووی  لە  دەنا  بوو، 
كات لە ناوچەكەدا وەستابێت، ئەو ناوچەیە هیچ پرۆژەیەكی ئاودێری 
هێڵی  پرۆژەی  تەنانەت  نەكرایەوە،  تێدا  پیشەسازی  و  و كشتوكاڵی 
ئاسنی نێوان كوردۆڤان و دارفوریش راگیرا. بە درێژایی ئەو چل ساڵە، 
هەرێمی دارفور لەژێر چەپۆكی جووت دەسەڵاتی داگیركەردا هەرێمێكی 
چەپەك و پەراوێزخراو مایەوە، سەرباری ئەوەی كێشەی زۆر قووڵ و 
مێژوویی لە نێوان هۆزەكانی ئەو هەرێمەدا بەتایبەت لە نێوان ئەفریقی 
و عەرەبەكاندا هەبوو، بەڵام هیچ چارەسەرێكی جدی بۆ ئەو گرفتانە 
نەدۆزرانەوە، تەنها لە ساڵی ١٩٣٩ دا سێ جار شەڕی نێوان هۆزەكان 
سەریهەڵداوە، لە ساڵی ١٩٤٠ راپۆرتی حاكمی گشتی ئینگلیزی ئاماژە 
بۆ ئەوە دەكات كە هۆزە عەرەبەكان بەردەوام بەهۆی وشكەساڵیەوە 
دێنە خوارەوە بۆ ناوچەی هۆزە ئەفریقییەكان و گرفت و كوشتار بەم 
هۆكارەوە سەرهەڵدەدەن، لەهەمان ئەو راپۆرتەدا ئاماژە بۆ ئەوە كراوە 
كە تەنها لەو ساڵەدا ٢٦ كەس بە تاوانی كوشتن دەستگیر كراون. 

بەهەمان شیوە هەمان كەس لە راپۆرتی ساڵی ١٩٤٧ دا باس لەوە 
دەكات كە بەهۆی كەمبوونەوەی سەرچاوەكانی ئاو، كێشەو گرفتی زۆر 
پەیدا دەبن و رێژەی بێكاری هەڵدەكشێت و هۆزە عەرەبەكان هەوڵ دەدەن 

لە ناوچەی هۆزە ئەفریقییەكان نزیك ببنەوەو بۆ خۆیانی داگیر بكەن.
ئەگەر بگەڕێینەوە بۆ تۆماری رووداوەكانی ماوەی جووت حوكم لە دارفور 
ئەوەمان بۆ ئاشكرا دەبێت كە ساڵەكانی ١٩٣٩، ١٩٤٠،١٩٤١،١٩٤٥، ١٩٤٧ 
تژیە لە رووداوی كوشتن و دزین و هێرش كردنە سەر یەكتری هۆزەكان.

 لە نێوان ساڵەكانی ١٩٧٨-١٩٨٩ لە نێوان فور و عەرەب لە جبل مرة، 
الزغاوە،  نێوان  لە  شەڕو كوشتاری خوێناوی روویدا، لە ساڵی ١٩٩٤  
الرزیقات دیسانەوە كوشتار هاتە ئاراوە، زۆربەی جارەكانیش ئەم گرفتانە 
لە نێوان هۆزەكاندا چارەسەركراون و سەرۆك هۆزەكان لەنێوان خۆیاندا 

پێكهاتوونەتەوە.

بنه‌مای سەرەكی كێشەكانی دارفور

نزیكەی  دانیشتوانەكەشی  و  دەبێت  كلم²  هەزار   ٤٩٠ دارفور  پانتایی 
٦.٧ملیۆن كەسە. زۆربەی هۆزەكانی دارفور لە بنەڕەتدا ئەفریقین و بە 
ئاین و باوەڕ موسڵمانن، دارفور سنورێكی گەورەی هەیە لەگەڵ  چاد و 
لیبیاو كۆماری سەنتراڵی ئەفریقیاو دەوڵەتی تازەی باشوری سودان، ئەم 
پێگە جوگرافییەی دارفور وایكردووە ئەم هەرێمە هەمیشە لەنێو هاوكێشەی 

ململانێی سیاسیی ناوچەی ئەفریقیادا‌ بێت.
بوو،‌  ئەفریقی  وڵاتی  گەورەترین  باشور  لەجیابوونەوەی  بەر  سودان 

پاش  ئێستاداو  لە  بەڵام  دەبوو،  كلم‌٢   ٢.٥ نزیكەی  روبەرەكەی 
سەربەخۆبوونی باشوری سودان روبەرەكەی ١.٨ كلم٢ و دانیشتوانەكەشی 
٣٩ ملیۆن كەس دەبێت. سودان سنوری لەگەڵ ٧ دەوڵەتدا هەیە كە 
سەنتراڵی  چاد،  لیبیا،  میسر،   ( لە  هەریەكە  لە  بریتین  ئەوانیش 

ئەفەریقا، ئەتیوبیا، ئەریتریا، كۆماری باشوری سودان(
لەخۆرهەڵاتەوە بەسەر كەنارەكانی دەریایی سوردا دەڕوانێت و پێكدێت 
لە ٢٦ هەرێم وێڕای ١٢٠ بەڕێوەبەرایەتی ناوخۆ، لە سوداندا ١٣٠ زمان 

و زاراوە هەیە، كە زمانی عەرەبی زمانی هاوبەشیانە.
سودان وڵاتێكی پاش كەوتووە ژێرخانی ئابووری لاوازی هەیە، تۆڕی 
رێگاو بانی بۆ گرێدانی وڵات نییە، بەشێكی زۆری ناوچەكانی لەسەر 
كشتوكاڵ و ئاژەڵ داری دەژین، لەم دواییانەدا پاش دۆزینەوەی نەوت 
بوژاندنەوەی بە  تاڕادەیەك  بازرگانی كشتوكاڵ و كەرتی پیشەسازی 
خۆوە دیوە. چەقی ئابووری لە ناوچەی ناوەڕاستی وڵات و خەرتومی 
پایتەخت چڕ بۆتەوە، ئەمەش لەبەر ئەوەی ناوچەی جەزیرە ناوچەیەكی 
بەپیتە و بەرهەمی پەمووی تێدا دەكرێت كە بەرهەمی سەرەكییە لە 
دارفور  بەشەكانی دیكەی وڵات وەك  ناوچەیە  دوو  لەم  وڵاتدا، جگە 
كراون چونكە  فەرامۆش  ناوچەی كوردۆڤان  و  باكور  و  و خۆرهەڵات 

بەشێكی زۆری بیابانە.
لە ساڵی ١٩٨٣ دا گرفتی باشور سەریهەڵدا و شەڕی خوێناوی توند 
نزیكەی ٤  و  كوژران  ملیۆن مرۆڤ  دوو  لە  پتر  تێیدا  كە  هەڵگیرسا 
هەردوولایەنی  دا   ٢٠٠٢ سالی  لە  بەڵام  كران  ئاوارە  مرۆڤیش  ملیۆن 
یان  میشاكوس  رێكەوتننامەی  سودان  حكومەتی  و  سودان  باشوری 

مۆركرد ودوواتر باشوری سودان سەربەخۆیی خۆی راگەیاند.

هۆزەكانی فور كۆنترین ئەو هۆزانەن كە لە دارفور ژیاون، هەرچەندە 
كە  دەچێت  ئەوە  بۆ  باوەڕەكان  زۆربەی  بەڵام  نییە  دیار  بنەڕەتیان 
ئەوانە لەو ئەفریقیانە‌ بن كە زۆر دەمێكە لە دەڤەرەكەدا دەژین، لەبەر 
ئەوەی فورەكان رەگەزی سەرەكی بوون لە دانیشتوانی ناوچەكە بۆیە 
دارفور،  هەرێمی  بە  كراوە  ئەوانەوە  بەناوی  هەر  هەرێمەكە  هەموو 
هۆزەكانی فور زمانێكی ) بێژراو یاخود گوتراوی نەنوسراو( دەپەیڤن 
كە نەوە لە دوای نەوە لە رێگای ئاخاوتنەوە دەگوێزرێتەوە، نەبوونی 
زمانی نوسراو یاخود لانی كەم زمانێكی هاوبەش لە نێوان هۆزەكانی 
ئەو دەڤەرە خاڵێكی لاوازی سیاسی و فەرهەنگی بووە بۆ ئەو هۆزانە، 
بە  هەمیشە  دارفورییەكان  ناسنامەی  كە  ئەوەی  هۆكاری  بۆتە  ئەمە 
كاریگەرو  ژێر  بكەونە  زیاتر  كات  دوای  لە  كات  بمێنێتەوەو  لاوازی 
لە  ئەوان  زیاتر  و  عەرەبی  كولتووری  و  زمان  بەرامبەر  لە  سڕینەوە 
پرۆسەی توانەوەدا بزر بن و سەربەخۆیی كولتووری و سیاسی خۆیان 

لەدەست بدەن.
توانەوە لە نێو كولتووری عەرەبی باكوری سودان، كارێكی خۆرسك و 
رێكەوت نەبووە، بەڵكو حكومەتی سودان لەپاش سەربەخۆییەوە بە 

بەرنامە ئەو كارانەی پیادە كردووە.
سودان لە سەرەتای دروست بوونییەوە بەدەست كێشەی شوناسەوە 
دەناڵێنێت، ئەگەر سەرنجی نەخشەی سودان بدەین راستەوخۆ چاومان 
بەو هێڵانە‌ی سنور دەكەوێت كە بە راستەو قەڵەم كێشراون، ئەگەر 
ئەمە واتایەكی هەبێت ئەوە بێگومان واتای ئەوە دەبەخشێت كە لە 
و  جوگرافی  راستی  كۆمەڵێك  وڵاتەدا  ئەو  نەخشەی  كردنی  دیاری 
ئەتنی و دیمۆگرافی فەرامۆش كراوە. هەروەك لە بەشەكانی پێشوودا 

جیهان  جەنگی  پاش  زۆری  ماوەیەكی  تا  ئینگلیزەكان  باسمانكرد، 
یەكەمیش بەتەمای جیاكردنەوەی باشوری سودان و دارفور بوون بە 
مەبەستی  لكاندنیان بە یەكێك لە دەوڵەتە ئەفریقییەكانەوە. هۆكاری 
ئەمەش لەخۆڕا نەهاتووە چونكە بەڕاستی ئەو ناوچانە هەرگیز بەشێك 
نەبوون لە سودان، بۆیە لەو كاتەوە سودان بەشوێن پێناسێكی تایبەت 
یاخود شوناسێكی تایبەت بۆ سودان و سودانییەكان دەگەڕێت، هەروەك 
زۆربەی دەوڵەتە عەرەبییە نەتەوەپەرستەكان سودان لێبڕاوانە کاریان 
بۆ ئەوە دەكرد شوناسی عەرەبی و ئیسلامی باكوری وڵات ) شوناسی 
دەسەڵاتداران( بەسەر تەواوی وڵاتدا گشتگیر بکه‌ن، بۆیە لەم نێوەدا 
لە  بوو،  وڵات(  سودانیزەكردنی   ( یەكەمدا  قۆناغی  لە  هەوڵەكانیان 

قۆناغی دووەمیشدا بەعەرەبكردنی وڵات بوو. 
ئەم سیاسەتەی سودان لەگەڵ باشور شكستی هێناو لە پێشەكی ئەم 
ئاینی  هۆكاری  وێڕای  باشورییەكان  كردووە،  بۆ  ئاماژەمان  كتێبەدا 
بە  بەرامبەر  ئەوانی  كە  هەبوو  گرنگ  دیكەی  هۆكارێكی  رەگەزی،  و 
پرۆسەكانی تەعریب كردن و ئیسلامیزەكردن دەپاراست ئەویش بوونی 
لە هەموو  بنەڕەتدا  لە  بوو كە  چەندین رێكخراوی تەبشیری جیهانی 
كیشوەری ئەفریقا چالاك و دەستبەكار بوون، بەڵام پرۆسەكە لە دارفور 
زۆر بە باشی سەركەوتنی بەدەست هێنا چونكە دارفور ئەڵقەی لاواز 
بوو بۆ حكومەتی سودان، ئەوان راستە عەرەب نین و كولتووریان تەواو 
جیاوازە لە عەرەبەكان، بەڵام لەبەر ئەوەی ئیسلام بوون، هەنگاوەكانی 
تەعریبكردن و سودانیزەكردن زۆر خێرا زەفەری پێبردن. لە میانەی 
كە  ئازادیەی  ئەو  ئیسلامیزەكردنەوە،  و  كردن  تەعریب  پرۆسەكانی 
هۆزە ئەفریقییەكان بۆ ئافرەتیان دانابوو لە دارفور كەوتە بەر هێرشی 

هۆزەكانی  سەمای  و  دانس  بران،  لەنێو  و  ئیسلامی  پەچەی  عاباو 
دارفور كەوتە بەر نەفرەتی ئیسلام و حەرام كران، زمانی هۆزەكانیش 
زیاتر  رۆژ  دوای  لە  رۆژ  دارفورییەكان  ئیتر  قورئان.  زمانی  بە  كران 
لەنێو كۆمەڵگای سوداندا دەتوانەوەو خه‌سڵه‌ته‌ جیاوازه‌کانی خۆیانیان 
دەسڕییەوە. بەرامبەر بەمە دارفورییەكان بنەڕەتی خۆیان لە دەستدا، 
ئەوان لە لایەكەوە ئەفریقین و عەرەب نین، كەچی لەملاوە موسڵمانن 
موسڵمانی  وەك  ئەوان  دەخوازێت  سودان  عەرەبی  حكومەتی  و 
راستەقینە)عەرەب( رەفتار بكەن، ئەمەش بووە هۆكاری ئەوەی كە 
دارفورییەكان لە نێوان دوو شوناسی لاوازدا هێندەی دیكە لاواز بن، 
زیاتر عەرەب و  لە عەرەب  بوونایە  ئامادەش  ئەوان  بەتایبەت ئەگەر 
موسڵمان بن، ئەوا دیسان لە نێو كۆمەڵگای عەرەبەكاندا وەك پێست 

رەش و كۆیلەو زنجی تەماشا دەكران.
 )Gerard Prunier (مێژوونوس و ئەكادمیستی فەرەنسی جیرارد پرونێ
دارفور بە مۆزایكی گروپە ئەتنییەكان ناو دەبات، هەردوو رۆژنامەنوسی 
بەریتانی ) Julie Flint( و ئەنترۆپۆلۆژیست )Alex ( لە كتێبەكەی 
 Darfur (خۆیاندا بە ناوی دارفور مێژوویەكی كورت بۆ جەنگێكی درێژ
دارفور  تیرەكانی  ژمارەی هۆزو   )  a short history of a long war
لە نێوان ٤٠ - ٩٠ مەزەندە دەكەن، هەندێك سەرچاوەی دیكە ژمارەی 
هۆزەكانی دارفور بە ١٤٥ هۆز هەژمار دەكەن، مستەفا عوسمان ئیسماعیل 
وەزیری پێشووی دەرەوەی دەوڵەتی سودان، لە كتێبەكەی خۆیدا ژمارەی 

هۆزەكانی دارفور بە ٨٠ هۆز هەژمار دەكات.
دارفور ناوچەیەكی یەكجار دەوڵەمەندە بە كانزا بەنرخەكان، كۆمپانیای 
بۆ  پشكنینی  مۆڵەتی  دارفور  لە   ١٩٧٩ ساڵی  ئەمەریكی  Minexی 

یۆرانیۆم لە پانتایی ٤٨ هەزار كیلۆمەتری چوارگۆشەدا‌ وەرگرت، كانزای 
 Ariab زێڕیش لە دارفور هەیە كە مافی پشكنین و گەڕانی بە كۆمپانیای

Mining Company Ltd  دراوە.
هەروەها كانزای مس بە چڕیەكی بەرز لەهەرێمەكەدا هەیە، هەروەها لە 
باكوری دارفور ئاسن بەچڕی ٨٠ -٩٠٪ هەیە كە سەراپای یەدەگی ئەم 
كانزایە بە ١٠ملیۆن تۆن هەژمار كراوە، هەروەها كانزای زنگ بە تێكەڵاوی 

لەگەڵ كانزای ئاسن و قورقوشم هەیە.
بەرهەمی  سەراپای  لە  دەكات  بەشداری  بەرچاو   بەڕێژەیەكی  دارفور 
نەتەوە لە سودان بەتایبەت لە كەرتی كشتوكاڵدا، سودان بە رێژەی  ٢٢٪ 
ی هەناردەی كونجی و ١٥٪ی هەناردەی رەشەوڵاخ و ٥٪ی هەناردەی 
كەتیرەو ٩٪ی بەرهەمەكانی دانەوێڵەو تۆوی دانەوێڵە، پشت بە ناوچەی 

دارفور دەبەستێت.
رەنگە بنەمای سەرەكی كێشەكانی دارفور هۆكاری ئابووری بن، بەڵام 
دەكەوینە هەڵەیەكی گەورەوە ئەگەر پاشخانی سیاسی و كۆمەڵایەتی 
و مێژووویی ئەو كەیسە فەرامۆش بكەین، چونكە لە راستیدا هۆكارە 
ئابووریەكان تەنها رەگەزێكی ئاگرئاسا بوون و رۆڵی سەرەكییان بینیوە 
لە تەقاندنەوەی ململانێكاندا، دەنا بنەماكانی كێشەی دارفور زۆر لەوە 
ئاڵۆزترن كە تەنها لە چوارچێوەی خزمەتگوزاری و ئابووریدا كورتی 
بكەینەوە، لێرەدا هەوڵ دەدەین سەرەكیترین بنەماكانی ئەو كێشەیە 

تاوتوێ بكەین.

هۆكاری ئابووری:
ناوچەكەدا،  لە  ئابوورین  بواری  سەرەكیترین  ئاژەڵداری  و  كشتوكاڵ 
هۆكاری  بارانیش  كەمی  هەروەها  ئاو،  سەرچاوەكانی  كەمبونەوەی 
سەرەكین بۆ توند بوونەوەی كێشەكان، چونكە بەهۆی كەمبوونەوەی 
بارین و نەبوونی بیری ئیرتیوازی پانتایی لەوەڕگاكان تا بێت  باران 
سودان  هەموو  پانتایی  ٢٠٪ی  دارفور  هەرچەندە  دەبێتەوە.  كەمتر 
ئاژەڵ  سامانی  و  كشتوكاڵ  پەرەپێدانی  پرۆژەی  بەڵام  پێكدێنێت  
هۆكارێكی  دانیشتوان  ژمارەی  زیادبوونی  نییە.  بوونی  پیشەسازی  و 
لە  خۆی  كە  ناوچەیە  ئەو  ململانێكانی  بوونەوەی  توند  بۆ  دیكەیە 
بنەڕەتدا هەژارە. بەرهەمداری زۆركەمە چونكە ئامرازەكانی كشتوكاڵ 
و چاندن زۆر سەرەتایین و  تەنها بە دەست ئەنجام دەدرێن )كێڵانی 
دەست(. لە دوای سەربەخۆیی سودانەوە لە ساڵی ١٩٥٦ لە هەرێمی 
دارفوردا حكومەت تەنها یەك كارگەی چنینی كردۆتەوە و ئەویش لە 

ئێستادا لە كار وەستاوە و پەكی كەوتووە. 
قووڵ  بۆ  سەرەكییە  زۆر  هۆكاریكی  بان،  رێگاو  نەبوونی  هەروەها 
بوونەوەی كێشەكان، چونكە هەموو بەرهەمێكی كشتوكاڵی و ئاژەڵی 
دەبێت تەنها لە ناوچەكەدا مامەڵەی بازرگانی پێوە بكرێت، ئەمەش 
نزم  هەمیشە  جوتیارەكان  كشتیارو  داهاتی  كە  ئەوەی  هۆی  دەبێتە 
بێت و نەتوانن هیچ پرۆژەیەكی نوێی ئابووری و بەرهەمداری بۆ خۆیان 

مسۆگەر بكەن و داهاتیشیان هەر بە دیاریكراوی بمێنیتەوە.
بەشی  لە  نەخۆشخانە  و  قوتابخانە  لاوازە،  زۆر  ئابووری  ژێرخانی 
بەردەوامەكانی  جەنگە  نییە،  بوونی  هەرێمەدا  ئەم  زۆری  هەرە 

كە سەرمایەو  ئەوەی  هۆكاری  بۆتە  و حكومەتیش  باشوری سودان 
كاریكی  ئەمەش  بڕوات  جەنگە  ئەو  بۆ  هەمووی  وڵات  پارەوپولی 
زۆر خراپی كردۆتە سەر دارفور. زۆرێك لە راپۆرتەكان) بەتایبەت 
 )  ٢٠٠٦ پرۆنك  یان  یەكگرتووەكان  نەتەوە  نێردراوی  راپۆرتی 
یەكەكانی سودان  لەدوای  یەك  بەرپرسیاریێتی حكومەتە  بۆ  ئاماژە 
لە چارەسەركردنی ئەم كێشەیە‌، وێڕای  بوون  دەكەن كە خەمسارد 
پشتگوێ خستنی تەواو و كەموكوڕی لە بوارەكانی پەرەپێداندا لەچاو 
بەشەكانی دیكەی سوداندا. بە هاتنەسەركاری رژێمی ئێستا لە كۆتایی 
زیادیكرد،  ناوچەیە  لەم  دووبەرەكی  و  ململانێ  ئاستی  هەشتاكانەوە 
بەتایبەت ئەگەر زانیمان پارەو سامانێكی زۆری ئەو وڵاتە لە جیاتی 
ئەوەی لە بواری پەرەپێدانی ئابووری و بوژاندنەوەدا سەرف بكرێت، 

دەخرێتە خزمەت دامەزروەی سەربازییەوە. 
شێوازی موڵكایەتی زەوی و زار تەواو شێوازی كۆنە كە هۆزەكان لە 
نێوان خۆیاندا بەپێی نەریتی كۆن زەویەكانیان دابەش كردووە، هەموو 
هۆزەكانیش ئەو زەویەی كە بەهی خۆیانیان زانیوە تەنها موڵكی ئاغاو 
و  بەرهەمهێنان  بۆ  رێگرێك  بۆتە  ئەمەش  بووە،  هۆزەكان  سەرۆك 
زیاد بوونی بەرهەمداری لەم دواییانەشدا مۆڵكایەتی ئەم زەویانە بۆتە 

هۆكاری دروستبوونی تێكپرژانی چەكدارانە لە نێوان هۆزەكاندا.

ململانێی نێوان هۆزە شوانكارەكان و هۆزە كشتوكاڵیەكان:
جگە لە هۆكارە سروشتیەكان هۆكارە مێژوویەكانیش رۆلی زۆر گرنگ 
تایبەت  بە  دارفور  هۆزەكانی  پەراوێزخستنی  كێشەیەدا،  لەم  دەبینن 
ئەو هۆزانەی كە لە بنەچەدا ئەفەریقین بووە هۆكاری زیندووكردنەوەی 

تاڵترین  دارفورییەكان  بۆ  رەگەزپەرستی،  بە  تایبەت  گرفتەكانی 
و  كۆیلەداری  نوستالیژای  باكوریەكانیش  بۆ  و  كۆیلایەتی  یادەوەری 
بۆ  رابردوو  سامناكەكانی  وێنە  گەڕانەوەی  چونكە  كۆیلە،  بارزگانی 
ئەمڕۆش  هەتا  عەرەبەكان  خاڵە،  مەترسیدارترین  كۆمەڵ  كۆنەستی 
كە  دەكەن  رەگەزانە  ئەو  سەیری  كۆیلە  وەكو  و  كەمتر  چاوێكی  بە 
بنەچەی عەرەبیان نییە، هەر ئەمەش خۆی لە خۆیدا هۆكاری سەرەكی 
زیاتر  )كە  سودان  یەكەكانی  یەكبەدوای  حكومەتە  كە  لەوەی  بووە 
پەرەپێدان  جۆرە  هیچ  بووە(  وڵات  ناوەڕاستی  و  باكور  حكومەتی 
دارفورییەكان،  و  باشوری  بۆ  نەبینن  رەوا  بە  خزمەتگوزارییەك  و 
بگرە لەوەش زیاتر لەهەموو سیاسەتەكانی بەڕێوە بردنی وڵاتدا ئەو 

دەڤەرەیان بە تەواوی پشتگوێ خستووە.
ئاستەنگ  ئاژەڵدارەكاندا  رەوەندە  كۆچڕەوی  وەرزی  لە  كشتیارەكان 
رێگای دروستكردنی  لە  بۆ دروست دەكردن، ئەمەش  بەربەستیان  و 
چەندین پشتیر و تەویلەومۆڵگەی ئاژەڵەوە، وێڕای ئەوەش هەڵدەستان 
رەوەندەكان  ئەوەی  بۆ  لەوەڕگاكان  زۆری  پانتاییەكی  سوتاندنی  بە 
لە خۆیان دوورخەنەوە، ئەمەش دەبووە هۆكاری دروستبوونی كێشە 
چونكە رەوەندە ئاژەڵدارەكان بێبەش دەكران لە دەستكەوتنی لەوەڕگا 
بۆ ئاژەڵەكانیان. هەروەها لە ماوەی چەند ساڵی پێشوشدا لە نزیك 
هەموو  و  دەكرد  كشتوكاڵیان  رەوەندەكاندا  بوونی  تێپەڕ  رێڕەوی 
زەویەكانیان بە موڵكی خۆیان دەزانی و بە مافی خۆیان دەزانی كە 
لەم  دیسانەوە  ساڵی  وشكە  بكەن.  ئاژەڵدارەكان  لە  سەرانە  داوای 
خاڵەدا رۆڵی زۆر گرنگی بینیوە، چونكە هەتا وشكەساڵی بەردەوام 
بوایە هۆزە عەرەبە كۆچبەرەكان زیاتر بەرەو قوڵایی دارفور دەهاتن 

ئەمەش دەبووە هۆكاری بەریەككەوتن و ململانێ. خەمساردی دەسەڵاتی 
ئینگلیز  دەسەڵاتی  جووت  هەروەها  و  سەربەخۆیی  پاش  لە  سودان 
جوگرافی  سنوری  نەكردنی  دیاری  لە  دارفور  ناوچەی  لە  میسری  و 
هۆزەكان  نێوان  ململانێی  توندكردنەوەی  لە  بووە  هاوكار  هۆزەكان 

لەسەر خاك و لەوەڕگا.
حكومەتی نومەیری بەڕێوەبردنی هەرێمەكەی لەلایەن سەرۆك هۆزەكان 
و هۆزەكانەوە رەتكردەوە، ئەمەش بووە هۆكاری ئەوەی كە سەرۆك 
لەسەردەمی  هەر  چونكە  قوڵتربكەنەوە،  گرفتەكانیان  هۆزەكان 
خۆیان  هۆزەكان  سەرۆك  كە  كرابوو  پەیڕەو  نەریتە  ئەو  ئینگلیزەوە 
لە  سودان  حكومەتی  بەرن.  بەڕێوە  خۆیان  ناوچەكانی  سەربەخۆ 
شوێنی ئەم سەرۆك هۆزانە هەستا بە جێبەجێكردنی حوكمی خۆجێی 
بەڵام لە ژێر سایەی حكومەتێكی هەژارو لاوازی وەك سودان و نەبوونی 
دەزگایەكی پۆلیسی تۆكمەو بەهێز گرفتەكانی دارفور قوڵتر بوونەوە 
چونكە لە لایەك حكومەتێكی زۆر لاواز دانرا كە توانای بەڕێوەبردنی 
سەرۆك  ئاغاو  دەسەڵاتی  دیكەشەوە  لایەكی  لە  نەبوو،  هەرێمەكەی 
هۆزەكان كورت كرایەوە، ئەمەش بووە هۆكاری دروست بوونی بۆشایی 
خۆی  لە  بەرگری  بەچەك  خۆی  ناوچەكە  خەڵكی  و  دەسەڵاتدا  لە 
بكات و یاسای تایبەت بە خۆی دابنێت، ئەوەی بووە هۆكاری توندتر 
كردنەوەی ململانێكان ئەوە بوو كە لە هەمان ماوەدا وشكە ساڵی و بێ 

بارانی بەردەوام رووی لە ناوچەكە كرد.
ناوچەكە  بەڕێوەبردنی  كاروباری  دیسانەوە  كاتێك   ١٩٩٤ ساڵی 
رێكخرایەوە بارودۆخەكە ئاڵۆزتر بوو چونكە حكومەت لە جیاتی ئەوەی 
بەڕیوەبردنەوە،‌  حكومییەكانی  پۆستە  نێو  بخاتە  ناوچەكە  خەڵكی 

زیاتری  پەراوێزخستنی  هۆكاری  بووە  ئەمەش  داینان  هێناو  عەرەبی 
دارفورییەكان لە بەڕێوەبردنی خۆیاندا، هەروەك چۆن هاوكاریش بوو 
لە توندكردنەوەی قینی رەگەزپەرستی لە نێوان ئەو هۆزانەدا، چونكە 
عەرەبەكان وێڕای ئەوەی كە رووت و رەجاڵ و رەوەندو كۆچ بەریش 
بوون و دارفورییەكان جوتیارو خاوەن زەوی و ماڵی خۆیان بوون و 
نیشتەجێ بوون، بەڵام عەرەبەكان ئەوانیان هەر بە چاوێكی سووك 
و نزمەوە سەیردەكرد و وەك كۆیلە تەماشایان دەكردن و رێگایان بە 
خۆیان دەدا كە بە ئارەزوی خۆیان بێ ئەوەی حساب بۆ ئەو هۆزانە 
بكەن لە دەڤەرەكەدا نیشتەجێ بن و ئاژەڵداری بکه‌ن و لەوەڕگای نوێ 

بۆ خۆیان دیاری بكەن.

كێشەی سنور و بڵاوبوونەوەی چەك:
دارفور سنورێكی بەربڵاوی گەورەی هەیە، لەگەڵ سێ دەوڵەتدا) لیبیا، 
چاد، ناوەڕاستی ئەفەریقا( ئەم سنورانە لەبەر ئەوەی كاتی خۆی لە 
لایەن دەوڵەتانی ئیمپریالیستی خۆرئاوا دروست بووە، بۆتە هۆكاری 
كە  ئەوەی  هۆكاری  بۆتە  ئەمەش  هۆزەكان،  لە  هەندێك  پەرتكردنی 

پەیوەندیی پتەو لە نێوان دارفورییەكان و ئەو وڵاتانەدا هەبێت،
دەسەڵاتی حكومەتی ناوەند و دەسەڵاتی خۆجێیی لە دارفور هەرگیز 
بۆیە  بیاباناویە كۆنترۆڵ بكەن،  نەیانتوانیوە ئەو سنورە دوورودرێژە 
هەمیشە ئەو دەڤەرە وەك ترانزێت بۆ پەڕینەوەی چەك و تەقەمەنی 
هەمیشە  خۆی  ناوچەكە  زانیمان  ئەگەر  تایبەت  بە  هاتووە،  بەكار 
یەكێك بووە لە ناوچە پڕكێشەكان و ململانێی دەسەڵات و سەربازی 

بەقووڵی رەگی تێدا داكوتیوە.
كولتووری چەكهەڵگرتن لە نێو دارفورییەكاندا زۆر بڵاوەو پەیوەندی بە 
پاشخانی مێژوووی ناوچەیەكەوە هەیە كە پڕیەتی لە گرفت و جەنگ 
و كوشتار، ململانێی سیاسیش لە نێوان هیزە سودانییەكاندا هاوكار 
بووە بۆ بڵاو كردنەوەی چەك و بەهێز بوونی بزوتنەوەی یاخی بوون و 
دروست بوونی باند و گروپی چەتە، كولتووری ئەم هۆزانەش بۆخۆی 
كردەوەكانی چەكدار بوون و چەتەگەری و هەڵكوتانە سەر یەكتر وەك 
ئازایەتی و شكۆمەندی تەماشا دەكات، تەنانەت چەك هەڵگرتن و پەنا 
بردن بۆ چەك لەو دەڤەرەدا هەمیشە رەوشتێكی ئاسایی و باو بووە، 
لەگەڵ دەستپێكی ململانێ لە ساڵی ٢٠٠١ دا لە هەرێمەكەدا پتر لە نیو 

ملیۆن پارچە چەك هەبووە.
چەك لە چوار سەرچاوەی جیاوازەوە گەیشتۆتە دارفور، كە ئەوانیش 

بریتین لە  ) سودان، لیبیا، چاد، ئیسرائیل(.
لە نێوان ساڵانی ١٩٨٦-١٩٨٩ زۆرترین بڕی چەك و تەقەمەنی لەلایەن 
خودی سودانەوە برایە ناوچەی دارفور، ئەوێ دەمێ بەرەی نیشتیمانی 
سودان كە بەرهەڵستكاری سەرەكی حكومەتی جەعفەر نومەیری بوو، 
زۆرترین بڕی چەك و تەقەمەنی لە ناوچەیەكی دارفور بە ناوی ) وادی 
)عبدالرحمن  كودەتاكەی  پاش  بەڵام  شاردبۆوە،  چاڵدا   ٢٠ لە  هور( 
بدات  بڕیاریدا ئەو چەكانە هەمووی  نیشتیمانی  الذهب( بەرەی  سوار 
برایە سەر شوێنی  كاتێك سوپای سودان  بەڵام  بە سوپای سودان، 
كەوتبوونە  و  كرابوون  تاڵان  زۆری  بەشێكی  تەقەمەنییەكان  و  چەك 
المهدی  سادق  ماوەدا، حكومەتی  هەمان  لە  دارفور،  دەست خەڵكی 
هۆزەكانی ) المسیریة و الرزیقات(ی بە مەبەستی راگرتنی هەڵكشان 

جۆن  سەركردایەتی  بە  سودان  باشوری  هێزەكانی  بڵاوبوونەوەی  و 
گەرەنگ، پڕچەك كرد.

ململانێكانی چاد رۆڵێكی زۆری دیوە لە بڵاوبوونەوەی چەك لە دارفور 
بەكارهاتووە.  چەك  گواستنەوەی  ناوچەی  وەك  هەرێمە  ئەو  چونكە 
دژی  دبی(  ادریس   ( سەرهەنگ  كودەتاكەی  شكستی  پاش  لە 
سەرۆكی چاد)حسین ‌هبری(، گروپی كودەتاچیەكان هەتا سەرەتای 
نەوەتەكانی سەدەی پێشوو كە توانییان حكومەتی ناوبراو بڕوخێنن، 
و  دەكرد  تەراتێنیان  ئۆپۆزیسیۆن  وەك  دارفور  سنورەكانی  لەسەر 
خۆیان  بۆ  چەكێك  جۆرە   هەموو  گواستنەوەی  بۆ  دەڤەرەیان  ئەو 
بە  دارفور  هۆزەكانی  لە  زۆر  ژمارەیەكی  زیاتر  لەوەش  بەكاردەهێنا، 
تایبەت لە هۆزی )الزغاوة( لە ریزەكانی ئەم ئۆپۆزیسیۆنەدا چەكداركران، 
چونكە ئەمانیش درێژكراوەی هەمان هۆزەكانی چاد بوون و بە ئەركی 

سەرشانی خۆیان دەزانی هاوكاری ئامۆزاكانی خۆیان بكەن.
 لیبیاش بەرامبەر بە سەرۆكی چاد ) حسێن هبری( كە هاوپەیمانی 
ئەمەریكا بوو، فەیلەقێكی ئیسلامی لەگەڵ ئۆپۆزیسیۆنی ئەو ولاتەدا 
دروستكردبوو كە ژمارەیەك لە هۆزەكانی دارفوریشیان لەگەڵدا بوو، 
لێرەوە دارفور كرابووە هێڵی گواستنەوەی چەك بۆ بەرهەڵستكارانی 
سەرهەنگ  سەركردایەتی  بە  لیبیا  ئەوسای  حكومەتی  چاد، 
)موعەمەرقەزافی( خۆی بە هاوپەیمانی سۆڤیەت و دوژمنی ئەمەریكا 
دەزانی بۆیە به‌ هەموو توانایەوە كاری بۆ ئەوە دەكرد كە لە پشتەوە 
هێزێكی ئیسلامیی دارفورییەكان وەك دڕكەزی لە كەمەری سەرۆكی 

چاد توند بكات.
چەكی ئیسرائیلی لە بنەڕەتدا بە حكومەتی چاد) حسێن هبری( دراوە 

چاد  حكومەتی  پشتیوانیكردنی  بۆ  ئیسرائیل  ئۆپۆزیسیۆن،  بە  نەك 
لە دژی دەوڵەتە عەرەبییەكان بەشێك لەو چەكانەی لە عەرەبەكانی 
بەهۆی  بەڵام  چاد،  حكومەتی  بۆ  دەینارد  هاوكاری  وەك  دەگرت 
گەندەڵی و لاوازی حكومەتی چادەوە هەندێك لەو چەكانە بەمەبەستی 

بازرگانیكردن گەشتوونەتە ناوچەی دارفور.
هەروەها هەڵوەشاندنەوەی سوپای ناوەڕاستی ئەفەریقا و دزە كردنی 
و فرۆشتنی چەكەكانیان هۆكاری دیكە بوون بۆ بڵاو بوونەوەی چەك، 
ئەمەش بۆتە هۆكاری ئەوەی كە هۆزەكان لە ڕووی چەكەوە هەمیشە 
لە  زۆر  تفاقێكی  و  چەك  و  حكومەت  پۆلیسەكانی  لە  بن  بەهێزتر 

ناوچەی دارفور بە نرخی گونجاو هەمیشە لە بازاڕەكاندا بن
ئەم هۆكارانە بوونە هۆی بڵاوبوونەوەی تاوان و زۆر بوونی ژمارە و 
دەكرد.  دابین  بەم سەرچاوەیە  ژیانیان  كە  رێگرەكان  گروپی چەتەو 
رووتكردنەوەی هۆزەكانی دیكە وەك بەرگێكی شەرعی بەكار دەهات.
لە نێوان ساڵانی ١٩٩٨-٢٠٠١ كاتێك گرفت لە نێوان هۆزەكانی مەسالیت 
و عەرەب دروست بوو، ژمارەیەكی زۆر لە رۆڵەكانی مەسالیت بەرەو 
زۆربەی  چەكداركردنیان.  بە  هەستا  چاد  حكومەتی  هەڵهاتن،  چاد 
ئەم هۆزانەش هەروەك سەرەتا ئاماژەمان بۆ كرد درێژكراوەی هەمان 
هۆزەكانی چاد و ناوەڕاستی ئەفریقان و توانیان بزوتنەوەكانی رزگاری 

سودان و عەدالەت و یەكسانی دامەزرێنن.

گوێپێنەدانی حكومەت و پشتگوێ خستن:
حكومەت  كە  بوو  ئەوە  توندتركردووە  دارفوری  كێشەكانی  ئەوەی 
هەمیشە لە رابردوودا لە ئاستی ئەم كێشانەی كەم كردۆتەوەو تەنها 
بە كێشەی یاسایی و یاخیبوون لە یاسا باسی كردووە، لەوەش زیاتر 
بردووە،  هەدەر  بە  باشور  لەگەڵ  لە جەنگدا  تواناكانی خۆی  هەموو 
بۆیە هەرگیز نرخێكی راستەقینەی بەم كێشانە نەداوە، لەوەش زیاتر 
و  رێگر  چەتەو  كۆمەڵیك  بە  دارفوری  بزوتنەوەكانی  جارێك  هەموو 
یاخیبوو لەقەڵەم داوە و لە بەڕێوەبردنی قەیرانەكەدا هەڵەی كوشندەی 
و  باشوری سودان  نێوان  لە  نیفاشا  رێكەوتنی  هەروەها  ئەنجامداوە، 
حكومەتی سودان بوو بە هاندانێك بۆ دارفورییەكان كە زیاتر سوربن 
حكومەتەكانی  ئەمەشدا  بەرامبەر  لە  خۆیان،  داخوازیەكانی  سەر  لە 
سودان بەردەوام هەمان سیاسەتی پشتگوێخستنیان پەیڕەو كردووە.

لە بوارەكانی دیكەی خزمەتگوزاریشدا ئەم ناوچەیە وێڕای ئەوەی كە 
 Poor  ( هەژاره‌  پەرەسێنی  دەوڵەتێكی  بنەڕەتدا  لە  خۆی  سودان 
ئەو  گشتی  بودجەی  لە  دیسانەوە  بەڵام   ،)developing countries
هەرێمە  ئەم  بەر  ئابووری  گەشەپیدانی  پشكی  كەمترین  دەوڵەتەدا 
كەوتووە، بەپێی ئامارەكانی ساڵی ١٩٣٤ لە هەموو ناوچەی دارفوردا 
لە  نەبووە،  بوونی  سەرەتایی  خوێندنی  بۆ  قوتابخانەش  یەك  تاقە 
كاتێكدا لە هەمان ماوەدا لە هەرێمی باكوری سوداندا ٩٣ قوتابخانەی 

سەرەتایی هەبووە.

زمانی ژمارەكان

وشكەساڵی لە هەشتاكانی سەدەی بیستەمەوە بەرۆكی ناوچەكانی 
رەبەق  ساڵی  دە  درێژایی  بە  گرت،  دارفوری  و  سودان  خۆرئاوای 
ئەم ناوچەیە بە تەواوی وشك و برنگ بوو، حكومەتی سودان هیچ 
نەنا،  وشكەساڵی  كێشەی  چارەسەری  ئاراستەی  بە  هەنگاوێكی 
بەرەو  رەوەندەكان  شوانكارە  كە  ئەوەی  هۆكاری  بووە  ئەمەش 
تێدا دەكراو  تاڕادەیەك كشتوكاڵی  بكەن كە  دارفور كۆچ  باشوری 
لەوەڕگاشی هەبوو، ئاكامی ئەمەش سەرهەڵدانی شەڕ بوو لە نێوان 
هۆكارێك  هۆزەكانیش  چەكداربوونی  كشتیارەكاندا،  شوانكارەو 

بوون بۆ خوێناوی بوونی ململانێكان.
دارفور  خەڵكی  لە  كەس  هەزار   ٧٠ نزیكەی   ١٩٨٤ ساڵی  	-

بەرەو ناوچەكانی جەزیرەو پایتەختی سودان كۆچیان كرد.
دارفورەوە  باكوری  لە  دیكە  كەسی  هەزار   ٣٥ هەروەها   	-
دارفورو  گەورەكانی  شارە  نزیك  لە  پەنابەران  خێوەتگای  بەرەو 

كوردۆڤان كۆچیان كرد.
بۆ  ئاماژە  یەكگرتووەكان  نەتەوە  رێكخراوی  راپۆرتەكانی   	-
 ١٥٠ نزیكەی  دا   ١٩٨٥-  ١٩٨٤ ساڵانی  لەنێوان  كە  دەكەن  ئەوە 
هەزار كەس لە دارفور لەبرساندا مردوون كە ئەمەش دەكاتە رێژەی 

٧,٦٪ ی دانشتوانی هەرێمەكە.

بەهۆی  مابوون  لەدارفور  كە  دانیشتوانەی  ئەو  رێژەی  ٢٥٪ی  	-
برسێتیەوە توشی نەخۆشی و زەرەرو زیانی كوشندە  بوون.

لە ساڵی ١٩٩٨ لە خۆرئاوای دارفور شەڕی چەكدارانە هاتە گۆڕێ، عەرەبە 
شوانكارەكان بە خۆیان و ئاژەڵەكانیانەوە بەر لە وادەی كۆچ و لەوەڕ 
بەرەو باشور دابەزین، لەم شەڕانەدا ٦٠ گوندی هۆزەكانی مسالیت سوتان 
لە  بەرامبەر ئەمەش تەنها یەك گوندی عەرەبەكان سوتا،  ٦٩ كەس 
مەسالیت كوژرا و تەنها ١١ كەسیش لە هۆزە عەرەبەكان، لە ئاكامی ئەم 
شەڕانەدا ٥ هەزار كەس لە هۆزی مەسالیت بەرەو چاد هەڵهاتن، حكومەتی 
چاد لە كن خۆیەوە هەستا بە رێكخستن و چەكداركردنی ئەو پەنا بەرانە،  
ساڵی ١٩٩٩ بە هەمان شێوە شەڕەكان دووبارە بوونەوەو ١٢٥ گوندی 

مسالیت سوتێنران. 
لە ساڵی ٢٠٠١ دا، ململانێ خوێناوییەكان بەرەو ئاقارێكی ترسناكتر رۆشتن، 
لەم ساڵەدا كێشەی دارفور بەتەواوی تەقیەوەو بووە كێشەیەكی سیاسی 
ساڵەدا  ئەو  لە سەرەتای  دایەوە،  دەنگی  دنیادا  تەواوی  لە  و  مرۆیی  و 
عەرەبەكانی هۆزی )اولاد زید( لە ناوچەی )دار قلا( هێرشیان كردە سەر 
هۆزەكانی )الزغاوة( و ٧٦ كەسیان لێ كوشتن، لە بەرامبەر ئەمەشدا هۆزە 
ئەفریقییەكان كە پێشتر خۆیان لە چەند حزب و گروپێكدا رێكخستبوو، 
پەرچەكرداری توندیان نواند، چالاكی هەرە كاریگەری یاخیبووەكان ئەوە بوو 
كە لە یەك كاتدا لە هەرسێ پارێزگاكەی هەرێمی دارفور بڕیاری شەڕیانداو 
هێرشیان كردە سەر دامودەزگاكانی حكومەت  و بڵاڤۆكی تایبەتی ) سوپای 
رزگاری سودان(یش لەگەڵیدا بڵاوكرایەوە، لەم هێرشانەدا جگە لە ئامانجە 
سەربازییەكانی حكومەت و فڕۆكەخانەو پۆلیسخانەكان، چەندین ئامانجی 

دیكەی وەك شارەوانییەكان كەوتنە بەر هێرش.

پەیدابوون و سەرهەڵدانی بزوتنەوەی رزگاری دارفور لە ساڵی ٢٠٠٢ دا 
بوو بە هۆكاری توندبوونەوەی ململانێكان، بە تایبەت ئەو دوو هۆزە 
سەرەكییەی كە ئەم بزوتنەوەیەیان دامەزراند ) الزغاوة، الفور( لەگەڵ 
چەند هۆزێكی عەرەبدا كە لایەنگری حكومەت بوون و بە میلیشیاكانی 
جەنجەوید ناسراون، ململانێیەكی خویناوی و درێژیان هەبوو. بزوتنەوەی 
هاوپەیمانی  دامەزراندنی  پاش  كورتی  ماوەیەكی  لە  دارفور  رزگاری 
لەگەڵ چەندین هۆزو تیرەو تایفەی دیكەدا بەست و ناوەكەی خۆشی 
هێزەكانی  لەگەڵ  و  سودان(  رزگاریخوازی  بزوتنەوەی   ( بۆ  گۆڕی 
ئەمەش  كە  خوێناوییەوە  رووبەڕووبوونەوەیەكی  كەوتە  حكومەتدا 

باندۆرێكی خراپی لە ئاستی مرۆیی و كۆمەڵایەتیدا لێكەوتەوە. 
لە مانگی مارسی ٢٠٠٣ لەگەڵ توندبوونەوەی وشكەساڵی و سەرقاڵبوونی 
توندوتیژیەكان  باشورەوە،  كێشەی  بە  سودان  ناوەندی  حكومەتی 
زۆر خراپ لە هەرێمەكەدا پەرەی سەند، ٧٠٠٠ كەس هاتنەكوشتن و 
بەسەر  دەستیانگرت  دارفور  بزوتنەوەكانی  سوتێنران،  گوندیش   ٣٠٠
لە  حكومییەكانیان  هێزە  هەموو  و  هەرێمەكەدا  زۆری  پانتاییەكی 
ناوچەكەدا وەدەرنا، لە دیسێمبەری ٢٠٠٣ دا حكومەت زۆر بە توندی 
بەرپەرچی ئەم هێزانەی دایەوە و شەڕو كوشتار گەیشتە چڵە پۆپە.

نەتەوە یەكگرتووەكان و كەیسی دارفور

لە  هەڵهاتن  و  دەركردن  و  جەنگ  تاوانی  و  پاكتاوكردن  و  كوشتن 
یەكگرتووەكان  نەتەوە  بوونە هۆكاری ئەوەی كە رێكخراوی  جەنگ، 
لیژنەیەكی تایبەتی نێودەوڵەتی بۆ لێکۆڵینه‌وه‌ی رووداوەكان دروست 
بكات، گرنگی ئەم لێکۆڵینه‌وه‌یه‌ش هەر لەو خاڵەوە سەرچاوە دەگرێت 
كە داخۆ هەموو لایەن و هێزەكانی ناو ئەم كێشەیە تا چەندە یاسا 
تایبەتە نێودەوڵەتییەكانیان لەم بارەوە پێشێل كردووەو كام جۆرە 
ئەم  دراون، چونكە  ئەنجام  لە چ چوارچێوەیەكدا  و  پێشێلكاری  لە 
نییە بەڵكو رەهەندەكانی مرۆیی و  قەیرانە تەنها رەهەندی سیاسی 

كۆمەڵایەتیش دەگرێتەوە.
داوای  لەسەر  دارفور،   مەسەلەی  لە  لێپێچینەوە  نێودەوڵەتی  لیژنەی 
ئەمینداری گشتی نەتەوە یەكگرتووەكان لە رۆژی ٨ -١٠ -٢٠٠٤ بەپێی 
بڕیاری١٥٩٣ ی ساڵی ٢٠٠٥ لە دانیشتنی ژمارە ٥١٥٨ دەستی بە كارەكانی 
خۆی كرد و لە رۆژی ٢٥ -٠١-٢٠٠٥ راپۆرتی خۆی پێشكەش بە ئەمینداری 

گشتی كرد . 
پەیمانی  حەوتەمی  بەندی  بە  ئەستور  پشت  دا   ٢٠٠٤-  ٩-  ١٨ لە 
نەتەوە یەكگرتووەكان و ئەو هەموو راپۆرتانەی كە لەبەر دەستدا بوون 
ئەنجومەنی ئاسایش بڕیاری ١٥٦٤ ی دەركرد بەگوێرەی ئەم بڕیارە دەبوو 
پێشێلكارییەكانی مافی مرۆڤ لە سودان تاوتوێ بكرێت و بزانرێت كە داخۆ 

ئەو پێشێلكاریانە دەچنە نێو چ چوارچێوەیەك و تاوانكارانیش بدرێنە 
دادگا، ٢٥ -١٠ -٢٠٠٤ ئەو‌ لیژنەیە لە جنێف دەستی بە كارەكانی خۆی 

كرد،ئەم لیژنەیە چوار ئەركی گرنگی لەسەر شان بوو:
یەكەم: تاوتوێكردنی پێشێلكاری یاسا مرۆییە نێودەوڵەتییەكان و یاسای 

نێودەوڵەتی مافەكانی مرۆڤ.
دەچنە  پێشێلكاریانە  ئەو  كە  ئەوەی  ئەگەری  تەماشاكردنی  دووەم: 

چوارچێوەی جینۆسایدەوە.
سێیەم: دیاریكردنی ئەو كەس و لایەنانەی كە ئەو پێشێلكاریانەیان 

ئەنجام داوە.
چوارەم:  دیاری كردنی میكانیزمی لێپێچینەوە.       

سەرەتای كاری لیژنەكە بە تاوتوێكردنی راپۆرتە ئاشكراو نهێنییەكان 
بۆیە  نەكراون  ئاشكرا  نهێنییەكان  راپۆرتە  دەستیپێكرد، سەرچاوەی 
دیارو  سەرچاوە  بەڵام  بكەین  بۆ  ئاماژەیان  نوسینەدا  لەم  ناتوانین 

ئاشكراكان دەتوانین بەمجۆرەی خوارەوە دیاری بكەین:
راپۆرت و زانیاریەكانی نەتەوەیەكگرتووەكان، رێپێدراو) مفوضیە( 	-
كاروباری  هاوكاری  بیرۆی  مرۆڤ،  مافی  بۆ  یەكگرتووەكان  نەتەوە  ی 
مرۆیی، رێپدراوی نەتەوە یەكگرتووەكان بۆ كاروباری پەنابەران، یونیسێف، 
حكومەتە  راپۆرتی  ئەفەریقا،  جیهانی،یەكێتیی  تەندروستی  رێكخراوی 
جیاوازەكان، راپۆرت و زانیاری رێكخراوە حكومییەكان و ناحكومییەكان، 

زانیاری و راپۆرت و توێژینەوەی بڵاوكراوە لە میدیاكان.
لەوانەش  شوێنەكانەوە،  سەردانی  بەهۆی  زانیاری  و  راپۆرت  	-
سەردانی زیندانی دەزگای ئاسایشی نیشتیمانی لە خەرتوم، زیندانی 
دەزگای ئاسایشی نیشتیمانی لە )نیالا(، زیندانی دەزگای هەواڵگری 

لیژنەكە  هەروەها  خەرتوم،  لە  كۆپەر  زیندانی  خەرتوم،  لە  سودان 
لە  لەوانەش  سودان  دەرەوەی  لە  شوێن  چەندین  بەسەردانی  هەستا 
چاد و ئەریتریا و ئەتیوبیا، هەروەها سەردانی چادرگەی پەنابەران لە 

ناوخۆی سودان و بە تایبەت لە ناوچەكانی دارفور.
چاوپێكەوتنی  ئەنجامدانی  بەهۆی  زانیاری  كۆكردنەوەی  	-
راستەوخۆ لەگەڵ جێگری یەكەمی سەرۆك كۆمار )عەلی عوسمان تەها( 
بەڕێوەبەری گشتی دەزگای ئاسایشی نیشتیمانی و دەزگای هەواڵگری، 
وەزیری داد )عەلی یس( و وەزیری دەرەوەی سودان)مستەفا عوسمان( 
وەزیری ناوخۆ)عبدالرحیم حسین(، هەروەها ئەنجامدانی چاوپێكەوتن 
والیەكانی هەرسێ پارێزگاكەی دارفور، هەروەها ئەنجامدانی  لە گەڵ 
چاوپێكەوتنی راستەوخۆ لەگەڵ سەركردە سیاسی و سەربازییەكانی 

یاخیبووان.
بۆ  دارفوردا  ناوچەی  هەموو  بەسەر  لیژنەكان  دابەشكردنی  	-
كۆكردنەوەی زانیاری، لیژنەكەی خۆرئاوای دارفور سەردانی ١٣ شارو 
و ١٢  راستەوخۆ  كرد و ١١٦ شایەتحاڵی  دەڤەرەی  ئەو  شارۆچكەی 
و  نوێنەرەكانی حكومەت  بە  بینی، چاوی  ناراستەوخۆی  شایەتحاڵی 
هۆزەكان و یاخیبوەكان كەوت و زانیاری تەواوی لەسەر ئەو هێرشانە 
كۆكردەوە كە كرابوونە سەر ٥١ شارو شارۆچكە، وێڕای زانیاری لەسەر 
ئەو  هەمان  دارفوریش  باكوری  لیژنەكەی  لاقەكردن،  حاڵەتی   ١١
پەنابەرانی  چادرگەی  چەندین  سەردانی  ئەنجامداو  چاوپێكەوتنانەی 
كرد و لە كۆتاییدا توانی زانیاری لەسەر ٧ شوێنی ئەنجامدانی تاوان 
لێكۆڵینەوە  جیاواز  رووداوی   ٩٨ لە ‌  توێژینەوە  بۆ  و  كۆبكاتەوە 
باشوری  لیژنەكەی  بكات.  لایەنەكان  هەموو  لە  كەس   ١٤١ لەگەڵ 

شەش  و  لاقەكردن  حاڵەتی   ٣٩ لەسەر  زانیاری  توانی  دارفویش 
لەگەڵ  چاوپێكەوتن  و  بكات  كەسیدا  تاكە  حاڵەتی  لە  لێكۆڵینەوە 
زۆربەی لایەنەكانی كێشەكەو رێكخراوە حكومی و ناحكومییەكان و 

نەتەوە یەكگرتووەكان و یەكێتیی ئەفریقا بكات.

سروشتی ململانێ لە دارفور

راستەقینە  جەنگێكی  وەك  دەكرێت  كێشەیە  ئەم  سیاسی  لایەنی 
مێژووویی  چەوساندنەوەی  بە  هێنان  كۆتایی  پێناو  لە  بناسرێت 
هەرێمێكی پەراوێزخراوی سودان، هەروەها لە دیدی هەندێك كەسانی 
و  كۆمەڵێك هۆزی عەرەبی  نێوان  ئەمە جەنگێكی خوێناوی  دیكەوە 
ئەفریقییە لە پێناو دەستبەسەردا گرتنی هەندێك ناوچەی نێوانیان كە 
خۆی لە بنەڕەتدا بەهۆی كەمی سەرچاوەكانی ئاو یاخود وشكەساڵیەوە 

بەدەست كەمیی دەرامەت و بەرهەمداریەوە دەناڵێنێت.
نێوان  لە  جیاوازی  دەبێت  كێشەیە  ئەم  سروشتی  تێگەشتنی  بۆ 
ململانێی چەكداری نێودەوڵەتی و ململانێی چەكداری ناوخۆیی بكەین 
چوار  چەندە  تا  بزانین  نێودەوڵەتییەكانداو  یاسا  چوارچێوەی  لە 
ساڵی  پرۆتۆكۆلی  هەردوو  و   ١٩٤٩ ساڵی  جنێفی  رێكەوتنامەكەی 

١٩٧٧ بەسەریدا دەچەسپێن.
ململانێی چەكداریانەی نێودەوڵەتی:

مادەی )٢( لە رێكەوتننامەی جنێفی ساڵی ١٩٤٩ بەسەر ئەم حاڵەتانەدا 
دەچەسپێت ) حاڵەتی جەنگی راگەیەنراو یاخود هەر تێكهەڵچونێكی 
هەرچەندە  لایەنێكدا،  چەند  یاخود  لایەن  دوو  لەنێوان  چەكدارانە 
لایەنەكانیش بە فەرمیی ئەم جەنگە رانەگەیەنن یاخود نكوڵی لێبكەن، 
هەروەها حاڵەتی داگیركردنی بەشێك یان هەموو بەشەكانی هەرێمێك 
بەرەنگاری  رووبەڕووی  داگیركردنە  ئەم  هەرچەندە  هێز،  زەبری  بە 

چەكدارانەش نەبووبێتەوە(.
بەپێی ئەم مادەیە، ململانێی چەكدارانەی نێودەوڵەتی بریتییەلە ململانێی 
چەكدارانەی نێوان دەوڵەتێك دژ بەوی دیكە، بەبێ رەچاوكردنی ئەوەی 

كە داخۆ ئەم شەڕە رەوایەتی هەیە یان نا.
ململانێی چەكدارانەی ناوخۆیی:

یاسا نێودەوڵەتییەكان جیاوازی لە نێوان سێ جۆر لە ململانێی ناوخۆیی 
) نا نێودەوڵەتی(دا دەكەن:

مۆركردنی  لە  بەر  جەنگ  لە  جۆرە  ئەم  سڤیل-  جەنگی  یەكەم: 
لە  جۆرە  ئەم  دەناسرا،   )  Civil Wars( بە  رێكەوتننامەكە 
حاڵەتی  لە  بەڵام  دەكرا،  ریزبەند  ناوخۆییەكان  یاسا  بەپێی  جەنگ 
بۆ   ( یاخیبووان  یاخود  لەلایەن شۆڕشگێڕان  دەسەڵات  راگەیەندنی 
ئەم  بنێت(  پێدا  دانیان  فەرمی  بە  دیكە  دەوڵەتێكی  ئەگەر  نمونە 
جەنگ  یاسای  نێودەوڵەتییەكانی  بنەما  ملكەچی  جەنگ  لە  جۆرە 
ددان  و  جەنگ  لە  جۆرە  ئەم  بەڵام  دەبوو،   )  Law of war(
پێدانانی سروشتی كێشەكە دەبوو سێ مەرجی گرنگ لە خۆ بگرێت:

وڵاتەكەیان  یاخود  هەرێمەكە  لە  بەشێك  شۆڕشگێڕان  دەبوو  ئەلف: 
لەژێر دەستدا بوایە.

بێ: لەسەر ئەو بەشە ئازادكراوە دەسەڵاتی خۆیان راگەیاندایە.
سەركردایەتی  و  رێكخستن  لە  جۆرێك  ملكەچی  شۆڕشگێڕان  جیم: 
سیاسی و سەربازی بوونایە و بنەماكانی جەنگیان پەیڕەو بكردایە.

دووەم: ململانێی چەكداری بەپێی بنەماكانی مادەی سێیەم:
بەپێی ئەم بنەمایە هەموو ململانێیەكی چەكداری لەنێوان دەسەڵاتی 
ناوەندو هێزێكی یاخی بوو یان شۆڕشگێڕ هەرچەندە ناوچەی ئازادكراو 
ململانێی  بە  رانەگەیاندبێت،  ئیداریشی  و  سیاسی  دەسەڵاتی  یاخود 
ناوخۆ تاریف دەكرێت و بەندەكانی یاسای نێودەوڵەتی مرۆیی بەسەردا 

دەچەسپێت.
سێیەم: ململانێی نێوخۆیی بەپێی پرۆتۆكۆلی دووەمی ١٩٧٧:

ئەم پرۆتۆكۆلە چەند بڕگەیەكی رێكەوتنی جنێف ١٩٤٩ هەموار دەكاتەوە، 
بەتایبەت لەو بڕگانەی كە تایبەتن بە پاراستنی قوربانیانی ململانێكان 
و مافەكانیان، هەروەها ئەم پرۆتۆكۆلە بە ئاشكرا حاڵەتەكانی وەك 
ئاژاوەو كاری گێرەشێوێنی و ئەنجامدانی توندوتیژی و هەر كردەیەكی 

دیكەی لەو جۆرە ناخاتە نێو چوارچێوەی خۆیەوە.
ئەم پرۆتۆكۆلە دوو سەرنجی گرنگ لە خۆ دەگرێت:

نێو  ناوخۆیی بخاتە  ئەلف: پرۆتۆكۆلی دووەم بۆئەوەی ململانێیەكی 
چوارچێوەی خۆیەوە، پێویست دەكات كە هێزێكی ناوخۆیی بەشێكی 
لە وڵاتەكە یاخود هەرێمەكە خستبێتە ژێر دەسەڵاتی خۆیەوە، ئەمەش 

هەمان ئەو مەرجەیە كە لە مادەی سێیەمدا هاتووە.
بێ: ئەم پرۆتۆكۆلە تەنها ململانێی نێوان حكومەتێك و شۆشگێڕان 
كوشتارو  و  ململانێ  ئەو  هەرچی  دەگرێت،  خۆی  چوارچێوەی  لە 
نێوخۆییە چەكدارەكانەوە  لایەنە  لەنێوان خودی  كە  هەیە  شەڕانەش 

ئەنجام دەدرێن وەك )شەڕی ناوخۆی لوبنان و ئەنگۆلا(، ناخاتە نێو 
چوارچێوەی بەندەكانی خۆیەوە.

بەمجۆرە دەكارین بێژین كە ململانێی دارفور ململانێیەكی ناوخۆییە، 
حكومەت رووبەڕووی لانی كەم دوو گروپی سیاسی و سەربازی جیاواز 
كۆنترۆڵی  ژێر  خستۆتە  ناوچەیەكیان  چەند  یاخیبووەكان  دەبێتەوە، 
خۆیان و سروشتی ململانێكە و ئاستی كاری گێرەشێوێنی یان تێكدەرانە 

و تاكەكەسی نییە، بەڵكو سێ خاڵی گرنگی لەخۆ گرتووە:
یەكەم: گروپ و هێزی رێكخراو هەن كە رووبەڕووی حكومەتی ناوەند 

دەبنەوە.
دووەم: بەشیك لە هەرێمەكە لە ژێر دەسەڵاتی تەواوەتی ئەو هێزانەدایە.

سێیەم: ململانێی چەكدارانەو درێژخایەن بوونی هەیە.
لەبەر بوونی ئەم سێ سروشتەو لەبەر ئەوەی خودی هەردوو لایەنی 
خۆبەستنەوەی   ٢٠٠٤ ساڵی  بزوتنەوەكە(  و  حكومەت   ( كێشەكە 
خۆیان بە رێكەوتنەكانی جنێفەوە راگەیاندووە، كێشەی دارفور دەچێتە 
سێیەم  مادەی  لێرەدا  ناوخۆوە،  چەكدارانەی  ململانێی  چوارچێوەی 
مرۆیی  یاسای  و   ١٩٤٩ ساڵی  جنێفی  پەیمانامەكەی  چوار  هەر  لە 
نێودەوڵەتی تایبەت بە جەنگ بەسەر ئەم كێشەیەدا دەچەسپێت، وێڕای 
ئەوەی كە سودان پرۆتۆكۆلی دووەمی تایبەت بە پاراستنی قوربانیانی 
ململانێ نێوخۆییەكانی مۆر نەكردووە، بەڵام هەموو ئەحكامەكانی ئەو 
مادانەی بەسەردا جێبەجێ دەبێت بەتایبەت ئەحكامەكانی پاراستنی 
دانیشتوانی سڤیل و رەچاوكردنی یاساكانی جەنگ، لەم چوارچێوەیەشدا 
تایبەت  بە  دەكەوێت  ئەستۆی  لە  تاوانەكان  تەواوی  بەرپرسیاریێتی 

تاوانەكانی جەنگ.

لا‌یەنەكانی جەنگ لە دارفور

رۆڵی  سودان،  حكومەتی  چەكدارەكانی  حكومەتەوە ‌هێزە  لەلایەن 
دەزگای  لەملاشەوە  ململانێكەدا،  لە  دەبینێت  راستەوخۆ  و  سەرەكی 
ئاسایشی نیشتیمانی و دەزگای هەواڵگری هەڵدەستن بە دیاریكردنی 
سیاسەت و چوارچێوە گشتیەكانی جێبەجێكردن و داڕشتنی پلان و 
راستەوخۆی  هاوكاری  جەنجەویدیش  میلیشیاكانی  هەروەها  نەخشە، 
ئەو هێزانە دەكات لە شەڕەكاندا. سەبارەت بە یاخیبووەكانیش ئەوە 
لانی كەم دوو گروپی بەهێز بەدی دەكران، هەرچەندە ئاماژە بۆ بوونی 

نزیكەی ١٩ گروپی جیاواز دەكرێت.
بەرەكانی سەربە حكومەت خۆی لە سێ فۆرمدا دەبینێتەوە:

یەكەم: هێزە چەكدارەكانی حكومەت:
و  سودانە  چەكدارەكانی  هێزە  باڵای  سەركردەی  كۆمار،  سەرۆك 
ئەنجام  بەرگرییەوە  وەزیری  رێگای  لە  خۆی  دەسەڵاتەكانی  هەموو 
دەدات،  ئەویش ) وەزیری بەرگری( سوپا سالاری هێزەچەكدارەكان 
ئەركانی   ( جێگرەكەی  پێنج  هەر  و  ئەركان  دەستەی  سەرۆكی  و 
پرۆسەكان، ئەركانی لۆجستیك، ئەركانی كارگێڕی، ئەركانی راهێنان 
و ئەركانی ئاراستەكردنی سیاسی( سەرپەرشتی دەكات. ژمارەی هێزە 

چەكدارەكانی سودان نزیكەی دووسەد هەزار كەس دەبێت و ئەوەی 
پەیوەست بێت بە كەیسی دارفورەوە ئەم بەشانەن‌:

ئەلف: موخابەراتی سەربازی: دەزگایەكی سەربەخۆیە و بەپێی زنجیرەی 
كارەكانی خۆی راستەوخۆ سەرۆكی وڵات لە هەموو زانیارییەكان ئاگادار 

دەكاتەوە.
بێ: هێزەكانی بەرگری میللی: ئەم هێزانە بەپێی یاسای بەرگری میللی 
ساڵی ١٩٨٩ بەهێزی نیمچە سەربازی پێناسە كراون كە پێكدێن لە 
لە  بەشێك  یاسایە  ئەم  مادەی شەشەمی  بەپێی  و  هاوڵاتی سودانی 
میللی  هێزی  هاوكاریی  پێویستدا  كاتی  لە  كە  ئەوەیە  ئەركەكانیان 
چەكدارو سوپای وڵات بكەن. ئەم هێزانە نزیكەی ٩٠ هەزار چەكدار 

دەبن.
جیم: موخابەراتی سنور: ئەم دەزگایە بریتییەلە یەكەیەكی ئۆپەراسیۆنی 
سەربە هێزە چەكدارەكان، لە رێگای هاوڵاتیانی ناوچەكانەوە زانیاری 

پێویست كۆدەكاتەوە و كاری لەسەر دەكات.
لە  ئەركانەكان  هەموو  سەرۆكی  لە  هاوبەش  سەركردایەتی  لیژنەی 
خەرتومی پایتەخت پلان داڕێژەری سەرەكی هەموو كاری ئەم هێزە 
و  دەردەكات  ئۆپەراسیۆنەكان  بەڕێوەبەر‌ی  بۆ  فەرمان  چەكدارانەیەو 
لەوانیشەوە بۆ سەرۆكی دەڤەرەكان و پاشان سەرۆكی فیرقەو ئەوجا 

لیواكان.
دووەم: دەزگای ئاسایشی نیشتیمانی و موخابەرات:

لە  خۆی  سەرەكی  ئەركی  كە  نەتەوەیی،  چەكداری  هێزی  بریتییەلە 
و  هەڵسەنگاندن  و  سودان  دەرەوەی  ناوخۆو  ئاسایشی  پاراستنی 
بەهێزترین  دەزگایە  ئەم  دەبینێتەوە،  بارودۆخەكان  شیكردنەوەی 



                                                            
46

                                                            
47

دەزگای سیخوڕی سودانەو یاسای ساڵی ١٩٩٩ ی تایبەت بە هێزەكانی 
سەرۆك  و  كردووە  دیاری  ئەركەكانی  سودان  نیشتیمانی  ئاسایشی 

كۆمار راستەوخۆ سەرپەرشتی كارەكانی دەكات.
سێیەم: میلیشیاكانی جەنجەوید:

دەگەیەنێت،  دزوچەتە  واتای  دارفور  ناوچەی  لە  جەنجەوید  وشەی 
ئاژەڵ و  بردنی  لەمەش هەموو ئەو كردەوانەی دزیكردن و  مەبەست 
رەشەوڵاخەكانی ئەو دەڤەرە بووە، وشەكەش لە بنەڕەتدا لە دوو بڕگە 

پێكهاتووە:
جان: جوید، جان واتە مرۆڤ هەروەها واتای جن و جنۆكەش دەدات، 
جوید واتە ئەسپ، ئەمەش پێكەوە واتای مرۆڤێكی ئەسپسوار یاخود 
كێشەی  بوونەوەی  توند  كاتی  لە  دەگرێتەوە.  ئەسپسوار  جنێكی 
هۆزەكاندا بە تایبەت لە سەرەتای نەوەتەكاندا ئەم وشەیە بەرامبەر بە 
دزو چەتە عەرەبەكان بەكار دەهات كە هێرشیان دەكردە سەر كۆچبەرە  
ئەفریقییەكانی دارفور. ساڵی ١٩٨٧ لە دارفور هاوپەیمانییەك لە نێوان 
هۆزە عەرەبییەكاندا بە ناوی )التجمع العربي( دامەزرا، جەنجەویدەكان 

بوونە باسكی سەربازیی ئەمان .
حكومەتی سودان پەیوەندی  لە‌گەڵ چوار جۆر لە جەنجەوید هەیە:

جۆری یەكەم:  ئەمە جۆرێكە لەو میلشیایانەی كە ناڕاستەوخۆ چەك 
و تەقەمەنی و پێداویستیەكانی خۆی لە حكومەت وەردەگرێت، ئەم 
ناوی  لەژێر  و  كراون  پڕچەك  حكومەت  توفاقی  و  چەك  بە  هۆزانە 
هۆزو تایفەو خێڵدا بە ئاگاداری حكومەت هێرش و كاری چەتەگەری 

ئەنجامدەدات و دەستكەوتەكانیش بۆ خۆی هەڵدەگرێت.
جۆری دووەم: ئەمە جۆرێكی دیكەیە لە میلیشیا، كە وەك هێزێكی 

سەربازی سێبەر كار دەكات و هێزەكانیشیان دابەشكردووە بەسەر)هێزی 
زەبروەشێن و سوارچاكدا(، وێڕای ئەوەی كە هەندێكیان لەژێر فەرمانی 
ئەفسەری  هەمانكاتدا  لە  بەڵام  دەكەن،  كار  سوپادا  ئەفسەرێكی 
ئەم  دەبێت،  هۆزەكەدا  دەستی سەرۆك  ژێر  لە  هێزەكەش  سوپاكەو 
میلیشیایە جۆرێك لە رێكخستنی سەربازی پەیڕەو دەكات و پەیوەندی 
بە حكومەتەوە هەیە بەڵام هیچ بنەمایەكی یاسایی كاركردنی نییە.

جۆری سێیەم: هێزەكانی بەرگری میللی و موخابەراتی سنور: هەردوو 
ئەم هێزە لەسەر بنەڕەتی یاسایی كاردەكەن و راستەوخۆ بە حكومەتەوە 
بەستراونەتەوە و شانبەشانی هێزە سەربازیەكانی حكومەت كار دەكەن.
پەیوەندی پتەو لە نێوان ئەم سێ جۆرە لە میلیشیا هەیە، لیژنەی 
لەوەرگرتنی  دارفور،  كێشەی  بە  تایبەت  نێودەوڵەتی  لێكۆڵینەوەی 
لێدوانی جیاوازی سەربەخۆدا گەشتۆتە ئەو دەرئەنجامەی كە هێزەكانی 
پارەو  و  تفاق  و  چەك  و  سەربازی  فەرمی  بەرگی  میللی  بەرگری 
پێداویستییەكانی دیكە بۆ میلیشیاكان دابین دەكەن، هەروەها سەرۆك 
رێكخەری سڤیلی )هێزەكانی  لەگەڵ  بەبەرنامە  و  بەردەوام  هۆزەكان 

بەرگری میللی(دا كۆبونەوە دەكەن و كارەكانیان رێكدەخەن.
چوار  كردنەوەی  سەرقاڵی  ئێستادا  لە  سودان  حكومەتی  چوارەم: 
سەربازگای نوێیە لە ناوچەی دارفور، ئەم سەربازگایانە ناو نراون به‌) 
بەپێی  الردع(،  لوا‌ء  بەرگری- معسكرات  سەربازگای ‌لیوا‌كانی پەرچە 
راگەیاندنێكی وەزارەتی بەرگری سودان لە رۆژی ٢١-٣-٢٠١٢ دا كە لە 
ماڵپەڕی وەزارەتی بەرگری سوداندا بڵاو كراوەتەوە ئەم هێزە تازانە 
ژمارەیان دەگاتە هەزار موجاهید و لە چوارچێوەی پاراستنی ئاسایشی 
هێشتا  تازەن  ئەوەی  لەبەر  هێزانە  ئەم  دەهێنرێن،  بەكار  دارفوردا 

پێدەچێت  بەڵام  نەبووە،  ئاشكرا  حكومەتەوە  بە  پەیوەندیان  جۆری 
بكرێنە باسكی پۆڵایین بۆ جێبەجێكردنی سیاسەتە تازەكانی حكومەتی 
سودان لە دارفور، بە تایبەت كە لە ئێستادا بزوتنەوەكانی دارفور لە 

هەر كاتێكی دیكە لاوازترن.
جەنجەوید  میلیشیاكانی  لە  سودان  حكومەتی  پشتیوانی  راستیدا  لە 
دارفور  ناوچەی  دیموگرافیای  تەنها  نەك  ئەوەی كە  بە هۆكاری  بوو 
بشێوێت، بەڵكو بووە هۆكاری ئەوەی كە واقعێكی نوێ لە دارفوربێتە 
ئاراوە، واقعێك كە لە بەرژەوەندی حكومەتی سودانیشدا نەبێت، چونكە 
لە ئێستادا ئیتر جەنجەویدەكان بوون بە هێزێك هەڕەشە لە خودی 
هێوربوونەوەی  پاش  ئەوان  دەكەن،  سودانی  حكومەتی  دەسەڵاتی 
رەوشەكەو بەدەستهێنانی  ئامانجەكانیان سەركردەكانیان قەوارەیەكی 
سیاسییان بۆ هەموو هۆزە رەوەندەكانی عەرەب دروستكرد، ئێستا لە 
هەوڵی ئەوەدان كەناڵێكی سەتەلایتی سەربەخۆ دامەزرێنن، تەنانەت 
دەنگۆی ئەوەش لە گۆڕیدا بوو كە ئەم هێزانە بەهاوكاری وڵاتی چاد 

بتوانن دەسەڵات لە دەستی عومەر بەشیر دەربێنن.
بە  و  وشەی)جەنجەوید(  باری  ژێر  ناچێتە  سودان  حكومەتی 
دروستكراوی بێگانەو میدیاكانی خۆرئاوا و پیلانی ئەمەریكا و زایونیزم 
ناوی دەبات، بەڵام لیژنەی لێكۆڵینەوە توانی چەندین بەڵگەی گرنگ 
حكومەتی  راستەوخۆی  پشتیوانیكردنی  و  جەنجەوید  بوونی  لەسەر 
كە  دەكات  كەسێك  لە  باس  لیژنەكە  بخات،  بەدەست  لەوان  سودان 
لەلایەن دەسەڵاتدارانی ناوچەكە بە سەركردەی جەنجەوید ناوی براوە، 
هەمان ئەو كەسە لە لایەن خەڵكی ناوچەكەوە دیسان بە سەركردەی 
و  دەكەن  بانگ  كەسە  ئەو  لیژنەكە  كاتێك  براوە،  ناوی  جەنجەوید 

وەك  خۆی  دەدەن  ئەنجام  لەگەڵدا  لێكۆڵینەوەی  و  چاوپێكەوتن 
سەركردەی) جیش شعبی و فرسان( ناساندووە. لە بەڵگەیەكی دیكەدا 
كە لیژنەكە بەدەستی خستووە ئاماژە بۆ ئەوە دەكات كە چەكدارانی 
) جیش شعبی و فرسان( بە سواری ئەسپ و حوشترەوە هێرشیان 
كردۆتە سەر چەندین ناوچەو هەمان ئەو كەسانە لە لایەن خەڵكی ئەو 

ناوچانەوە ناسراون و بە جەنجەوید ناویان دەبرێت.
تەواوی  ژمارەی  نەیتوانیوە  دارفور  كەیسی  لە  لێكۆڵینەوە  لیژنەی 
جەنجەوید بزانێت، بەڵام زۆربەی سەرچاوەكانی زانیاری ئاماژە بۆ ئەوە 
دەكەن كە لانی كەم لەهەر پارێزگایەكی هەرێمەكەدا گروپێكی گەورەی 
جەنجەوید هەیە، ئەم گروپە گەورانەش سەرپەرشتی كۆمەڵێك گروپی 
بچوك دەكەن، لە هەرسێ هەرێمەكەی دارفوردا لانی كەم ١٦ چادرگای 
جەنجەوید بوونیان هەبووە كە هەر چادرگایەك بە ناوی سەركردەی 

گروپەكەی جەنجەویدەوە ناسراوە.

هێزەكانی پێشمەرگە لە دارفور

ئاماژە  نوسینەدا  لەم  كە  كورد  خوێنەری  بۆ  بێت  سەیر  زۆر  رەنگە 
راستیە  ئەوە  بەڵام  دارفور،  هەرێمی  لە  بكەین  پێشمەرگە  بوونی  بۆ 
رەوای  مافی  داوای  كە  دارفور  یاخیبووەكانی  هێزە  لە  بەشێك  و 
ئەمەش  دیارە  ناوە،  خۆیان  لە  پێشمەرگەیان  ناوی  دەكەن،  خۆیان 
لە  پێشمەرگە  بوونی  رەوایی  و  پیرۆزیی  بۆ  هەبێت  هۆكارێكی  هەر 
سەبارەت  ئیسماعیل(  عوسمان  مستەفا   ( دەگەڕێتەوە،  كوردستاندا 
بە ناوی پێشمەرگە لە دارفور لە لاپەڕەی ٥٩-٦٠ی كتێبەكەی خۆیدا 
سەرسوڕماوی خۆی نیشان دەداو  بۆ بەرگریكردن لە هێزی چەتەكانی 
جەنجەوید، یاخود لانی كەم بۆ ئەوەی هێزە بەرهەڵستكارەكانی خۆیان 
بە جەنجەوید بەراود بكات و بە شاراوەیی هێرش بكاتە سەر كورد و 

پێشمەرگە، لەم بارەوە دەڵێت:
بڵاو  دارفوردا  لە  ساڵە  چەندین  توندوتیژی  و  جەنگ  )ئەدەبیاتی 
و  هۆزەكان  میلیشیای  بە  وابەستە  دیكەی  زاراوەی  چەندین  بۆتەوە، 
گروپە چەكدارەكان لە سەر ئاستی ناوخۆ لە هەمان ئەو ماوەیەی كە 
زاراوەی جەنجەوید پەیدا بوو،سەریانهەڵداوە، كەچی ئەو زاراوانە لەسەر 
ئاستی جیهان هەروەك چۆن ) جەنجەوید( بە ئامانجی هەندێ مەبەستی 
تایبەت  بڵاوكرایەوە، بڵاو نەبوونەوە. جگە لە جەنجەوید لەو ماوەیەدا 
لە دارفور چەندین زاراوەی دیكە بڵاوبوونەوە  وەك تۆرابۆرا )ئاماژە بە 

ئەشكەوتەكانی تۆرا بۆرا لە ئەفگانستان( و زاراوەی پێشمەرگە )ئاماژە 
بە میلیشیا چەكدارە ناسراوەكانی كورد(، بەڵام هیچ ئاماژە بەم زاراوانە 
نەدرا، ئەمەش لەبەر ئەوەی كە لایەنە ناوخۆیی و دەرەكییەكان ئەوانەی 
ئەوە  دارفور هەڵگیرساند مەبەستیان  لە  ئاشوبیان  فیتنەو  ئاگری  كە 
بوو كە هەموو كردەوە توندوتیژەكان و پێشیلكارییەكانی مافی مرۆڤ 
لە دارفور بخەنە ئەستۆی جەنجەوید كە حكومەت پشتیوانی دەكردن، 
خوازیاری ئەوە نەبوون كە لەبەرامبەردا كە هیچ لەبارەی ئەو كردەوانەوە 
باس بكەن كە میلیشیاكانی تۆرابۆراو پێشمەرگە لە دارفور ئەنجامیان 
دەدا، ئەمەش لەبەر ئەوە بوو كە ئەو دوو میلیشیایە پەیوەندییان بە 
بزوتنەوە یاخیبووەكانەوە هەبوو. بەهەرحاڵ ئیتر ماكینەی پروپاگەندەی 
خۆرئاوا زاراوەی جەنجەویدی بڵاو كردەوەو لە چوارچێوە ناوخۆییەكەی 
خۆی دەریهێنا و بەهۆی هاوپەیمانی زایۆنی و مەسیحی فووی تێكرا.
لێرەدا دەبێت ئاماژە بۆ ئەوە بكەین كە لۆبیی زایۆنی و لایەنگرەكانیان 
ئانقەست  بە  خۆرئاوایدا  دەوڵەتانی  و  ئەمەریكی  بەڕێوەبەرایەتی  لە 
زاراوەی جەنجەوید وەك هێما بەكاردەهێنن و لە چوارچێوەی سودان و 
ناوچەكە دەیبەنە دەرەوە تا هەموو دنیایی عەرەبی بگرێتەوە چونكە 
مەبەستی ئەوان لێرەدا بە تایبەت بریتییەلە ململانێی نێوان عەرەب و 

جولەكە.(
عەرەبییەكان وەك  پەرستە  نەتەوە  كە  دەبێت  ئاشكرا  بۆمان  لێرەدا 
هەمیشە هەموو گرفتە سیاسییەكانی ناوخۆی وڵاتی خۆیان دەخەنە 
ملی كەسانی دیكەو وەك پیلانی بێگانەو دوژمنان ناوی دەبەن، دەنا 
مستەفا عوسمان دەبوو باشتر لە هەموو كەسێك لە كتێبەكەی خۆیدا 
بچوایەتە‌ ژێر باری ئەوەی كە حكومەتە یەك لەدوای یەكەكانی سودان 

گەورەترین زوڵم و ستەمیان لە خەڵكی دارفور كردووە، دیارە ناوبراو 
بەعسدا چ  لە عێراقی  دەشزانێت كە حكومەتە هاوشێوەكەی خۆیان 
لە جیاتی  نەهامەتیەكی بەسەر گەلانی عێراقدا هێناوە،  كارەسات و 
ئەوەی دەستی رێز و شانازی بۆ پێشمەرگە درێژ بكات، یاخود لانی 
كەم وەك كێشەیەكی ناوخۆی كوردستان و عێراق رێگا بەخۆی نەدات 
لوتی تێوە ژەنێت كەچی هەوڵ دەدات بۆ بەرگریكردن لە چەتەكانی 

جەنجەوید ناوی پێشمەرگەی لەگەڵدا بەكار بهێنێت.

لایەنەكانی دیكەی جەنگ:
)Sudan Liberation Army(:یەكەم: سوپای رزگاریخوازی سودان

سوپای رزگاریخوازی سودان باسكی سەربازیی بزوتنەوەی رزگاریخوازی 
سودانە، ئەم ناوە لە ژێر كاریگەری شۆڕشی باشوری  سودان  )الحركة 
الشعبیة لتحریر شعب السودان( كە جۆن گەرەنگ سەركردایەتی دەكرد 

هاتۆتە ئاراوە.
ئەمە یەكێكە لە بزوتنەوە سەرەكییەكانی یاخیبوانی دارفور، لەرووی 
ئەندام و پانتایی چالاكییەكانی گەورەترین بزوتنەوەیە، سەرەتای دروست 
بوونی دەگەڕێتەوە بۆ ساڵی ١٩٩٩ كاتێك كە زۆرترین ژمارەی هۆزە 
ئەفریقییەكان بە دەستی عەرەبەكان كوژران، ئەم بزوتنەوەیە یەكەم 
شانەی چەكداری خۆی كە لە ١٧ كەس پێكهاتبوون لە ناوچەی زالنجی 
دروستكردكە پارێزەرێك بە ناوی عەبدول واحید محمد نور سەرپەرشتی 
المسالیت(  و  الفور،  الزغاوة،  نێو هۆزەكانی )  لە  دەكردن، پاشان 
دروستكرد ‌‌.  جەماوەریان  عەرەبییەكانیش  هۆزە  كەسانی  هەندێ 

سەربەخۆبوونی  جیابوونەوەو  بانگەوازی  بزوتنەوەیە  ئەم  سەرەتا 
دارفوری دەكردو ناوەكەشی بزوتنەوەی رزگاریخوازی دارفور بوو، بەڵام 
لە راگەیاندراوێكی خۆیاندا لە رۆژی ١٤-٣-٢٠٠٣ دا ناوی خۆی گۆڕی 
رزگاریخوازی سودان،  و سوپای  رزگاریخوازی سودان  بزوتنەوەی  بۆ 
داخوازی دیموكراسی بۆ سودان و جیاكردنەوەی ئاین لە دەوڵەتیان 
جەماوەری  بزوتنەوەیەكی  وەك  زیاتر  بزوتنەوەیە  ئەم  بەرزكرده‌وە، 
و پۆپۆلیست خۆی نیشان دەدات و دروشمی ) سودانی نوێ( بەرز 
دەكاتەوە، پاش ئەوەی حكومەت لەگەڵ بزوتنەوەكانی دارفوردا كەوتە 
وەك  بوونەوە  بزوتنەوەیە جودا  لەم  باڵی جیاواز  دانوستانەوە چوار 
القوی   ( و  الوحدة(  )تنظيم  رێكخراوی  و  شافع  عەبدول  ئەحمەد  باڵی 

الثورية المتحدة( )التنظيم الديموقراطي الوحدوي(.
 Justice and Equality( دووەم- بزوتنەوەی  دادپەروەری و یەكسانی

:)Movement
بزوتنەوەی  لە  باڵێك  وەك  دا   ٢٠٠١ سالی  لە  بزوتنەوەیە   ئەم 
بوو  پێكهێنرا،   دارفور  لە  و  جیاكردەوە  رزگاریخوازی سودان خۆی 
بەشێك لە بزوتنەوەی چەكدارانەی یاخی بوو لە دەسەڵات، پزیشكێك 
بە ناوی خلیل ئیبراهیم كە دانیشتووی لەندەن بوو، دایمەزراند، هەر 
لە لەندەنیشەوە یەكەم بڵاڤۆكی خۆی بە زمانی ئینگلیزی بڵاوكردەوە، 
داوای  بەڵكو  ناكات  سودان  لە  جیابونەوە  داوای  بزوتنەوەیە  ئەم 
ئاین لە دەوڵەت و دیموكراسی و حوكمی خۆجییەتی  جیاكردنەوەی 
پارتی  كارای  ئەندامێكی  خۆی  بزوتنەوەكە  دامەزرێنەری  دەكات، 
نزیكەكانی  هەرە  كەسایەتیە  لە  بەیەكێك  بوو،  نیشتیمانی  كۆنگرەی 
حەسەن تورابی هەژمار كراوە، وەزیری پێشوی ئاسایشی سودان بوو.

 لە مەیدانی كارو چالاكیدا جیاكردنەوەی ئەم بزوتنەوەیە لەوی دیكە 
زۆر ئاسان نییە، كتێبی رەش وەك ئینجلی ئەم بزوتنەوەیە لە هەمان 
ساڵدا ئامادە كرا)لەراستیدا ئەم كتێبە )دوو بەرگە(، بەرگی دووەمی 
لە ساڵی ٢٠٠٣دا بەچاپ گەیەنرا(، لەم كتێبەدا هەموو نەهامەتیەكانی 
دارفور لە دابەشكردنی نا دادپە‌روەرانەی دەسەڵات و سامان لە لایەن 
حكومەت و هەموو ئەو چەوساندنەوەو پەراوێزخستنانەی ئەم هەرێمە 

لە لایەن دەسەڵاتی عەرەبی سودانەوە، خراوەتەڕوو‌.
لەسەر  نوسەری  ناوی  و  دەكرا  دەستاودەست  نهێنی  بە  كتێبە  ئەم 
نەبوو. ئەم كتێبە دابەشكردنی پۆستەكانی حكومەتی بەپێی رەگەز 
دابەشكرد و سەلماندی كە حكومەت تەنها بۆ خەڵكانی باكورەو خەڵكی 
گرنگەكانی  پۆستە  وێڕای  پەراوێزخراون،  سودان  دیكەی  ناوچەكانی 
حكومەت ئاماژەش بۆ ئەوە دەكات كە لە كۆی ٨٨٧ پۆستی گرنگی 
زۆربەی  كراون،  قۆرغ  باكوریەكانەوە  لایەن  لە  پۆست   ٨٠٠ دیكەدا 
جەنگاوەرانی ئەم بزوتنەوەیە لە هۆزەكانی زغاوەن. لە ساڵی ٢٠٠٤ دا 
بزوتنەوەكە  بوو بە دوو باڵەوە، باڵیكیان بە رابەری خەلیل ئیبراهیم 
و باڵەكەی دیكەش بە رابەری هەندێك سەركردەی سەربازی لەوانەش 
عەقید جبریل. ئەم بزوتنەوەیە كە زیاتر لە ژێر كاریگەری ئیسلامی 
سیاسیدا بوو خەلیل ئیبراهیم  لە یەكێك لە شەڕەكاندا لەگەڵ سوپای 
الاصلاح(،  )حركة  كوژرا.   ٢٠١١ دیسێمبەری  ٢٥ی  رۆژی  لە  سودان 
)حركة ادريس الازرق(، )حركة بحر ابو جردة( كۆمەڵێك رێكخراون كە‌ 

لەم بزوتنەوەیە جیابوونەوە.
سێیەم: گروپە یاخیبووەكانی دیكە:

بچوكە  گروپی  بەهێزترین  الفدرالي(  التحالف   ( فیدراڵی  هاوپەیمانی 

لە دارفور، احمد ابراهیم دریج بەرپرسی ئەم رەوتەیە، لە سەردەمی 
جەعفەر نومەیریدا خۆی والی هەرێمی دارفور بوو، بەڵام لە پاشاندا 
بە هۆكاری سیاسی دەستی لە پۆستەكەی هەڵگرت و بە شێوەیەكی 
هەمیشەیی لە لەندەن نیشتەجێ بوو، هەر لە ئەوروپاشەوە سەرۆكایەتی 

رەوتەكەی خۆی دەكات.
لەوانەش  سەریانهەڵدا  یاخیبوو  دیكەی  گروپی  كۆمەڵیك   ٢٠٠٤ ساڵی 
سەركردەو  زۆربەی  گەشەپێدان،  و  ریفۆرم  بۆ  نیشتیمانی  بزوتنەوەی 
سەربازەكانی ئەم گروپە لە هۆزی ) الزغاوة، كوبیرا(ن، ئەم بزوتنەوەیە 
بەشێوەیەكی سەرەكی لە شاری)طنية(‌ ی سەرسنوری چاد و ناوچەی 
)جبل مون( لە خۆرئاوای دارفور بوونیان هەیە. هەروەها گروپێكی 
دیكە بەناوی )كەرباج( كە لە هۆزە عەرەبەكان پێكدێت و گروپیكی 
دیكەش بەناوی )الشهامة( لە خۆرئاوای )كوردۆڤان( كە لە بەری 
گروپێكی  دا   ٢٠٠٤ دیسێمبەری  لە  نزیكە،  دارفور  لە  خۆرهەڵاتەوە 
دیكە بە ناوی )بزوتنەوەی نیشتیمانی سودان دژی پەراوێزخستن( 

لە خۆرئاوای )كوردۆڤان( دروست بوو.

دارفور: لە  ململانێكان  پەرەسەندنی 
بە درێژایی مێژووو لە ناوچەی دارفوردا كێشە لەسەر لەوەڕگاو زەوی 
كشتوكاڵی و سەرچاوەی ئاو هەبووە،  هەموو جارێك ئەم كێشانە بە 
 ١٩٣٢ ساڵانی  لەنێوان  چارەسەركراوە،  هۆزەكان  سازانی  و  پێكهاتن 
هەتا ساڵی ٢٠٠١ لیژنەی تایبەت بە تاوتوێكردنی گرفتەكانی ناوچەكە 
٣٦ ململانێی چەكداری باس كردووە كە هۆزەكان لە نێوان خۆیاندا و 

هەندێك جاریش بە سەرپەرشتی حكومەت، چارەسەریان كردووە.
و  گرفتی وشكەساڵی  بیستەمدا  كۆتایی ساڵەكانی سەدەی  لە  بەڵام 
فراوان بوونی پانتایی بیابانەكان كێشەكانی قوڵتر كردەوە چونكە لە 
ئێستادا تەنها ٥ كلم لە دەرەوەی شارەكاندا، بیابان دەستپێدەكات.

لە ماوەی نێوان ٢٠٠١ -٢٠٠٢ هەردوو بزوتنەوەی ) سوپای رزگاریخوازی 
خۆیان  ریزەكانی  یەكسانی(  و  دادپەروەری  بزوتنەوەی  و  سودان 
رێكخست و حكومەتی خەرتومیان بە هۆكاری گرفتەكان تاوانبار كرد. 
هێرشی  بە  دەستیان  بزوتنەوانە  ئەم  دا   ٢٠٠٣ ساڵی  سەرەتای  لە 
ناوچەكانی  لە  خوێناوییان  شەڕی  چەندین  و  كرد  خۆیان  سەربازی 
)كتم، طنية، الفاشر( ئەنجامدا. حكومەت و میلیشیاكانی جەنجەویدیش 

بەرامبەر بەم كارانە چەندین هێرشی بەرامبەریان ئەنجامدا.
وێڕای ئەوەی پەیوەندییەكی پتەو لە نێوان هێزە بەرهەڵستكارەكاندا 
نەبوو، بەڵام هەموویان پەراوێزخستنی كۆمەڵایەتی و ئابووری و سیاسی 
بەرنامەی سیاسی  و  كارەكانیان  بۆ  دەهێننەوە  بەڵگە  بە  دارفور  لە 
خۆیان لەسەر بنەڕەتی ئەو داخوازیانە رێكخستووە كە مافەكانی خەڵكی 
دارفور داوادەكات لە بەشداریكردنی دادپەروەرانە لە حكومەتی ناوەند 
و حكومەتە ناوخۆییەكاندا، وێڕای داخوازی چاكسازی و گەشەپیدانی 

ئابووری.
پەرچەكرداری حكومەتی سودان لە سەرەتادا زۆر سست بوو، چونكە 
هەموو هێزو توانا سەربازیەكانی خۆی لە بەرەی شەڕەكانی باشوردا 
وەگەڕخستبوو، وێڕای ئەوەش لەبەر ئەوەی زۆربەی كارمەندو پۆستە 
ئامادەی  و  بوون  خۆی  دارفور  خەلكانی  لە  ناوچەكە  سەربازیەكانی 
شەڕكردن نەبوون دژ بە هۆزەكانی خۆیان لە پێناو وڵاتی سوداندا، 

چارەسەركردنی  لە  بیركردنەوە  جیاتی  لە  سودان  حكومەتی  بۆیە 
كێشەكان بڕیاری ئەوەیدا كە هۆزەكانی ناوچەكە بكات بەگژ یەكترداو 
شەڕی دارفورییەكان بە عەرەبەكان بكات، بۆیە لەم بارەوە داوای لە 
ئەم  بكەن،  حكومەت  هاوكاری  كە  كرد  كۆچبەرەكان  عەرەبە  هۆزە 
هاوكاریەش بێگومان بەرامبەر بە پێدانی زەوی و زارو پارەوپول‌ بوو 

لە بودجەی لاوازی ناوچەی دارفور خۆی.
لە نێوان ساڵانی ٢٠٠٣ و ٢٠٠٤ دا، حكومەتی سودان چەندین هێرشی 
و  تۆپ  بۆردۆمانی  هێرشانە  ئەم  ناوچەكانیان،  سەر  كردە  گەورەی 
تەڕو  و  بوون  كوێرانە  هێرشەكان  گرتبوو،  خۆ  لە  ئاسمانی  هێرشی 
وشكی پێكەوە دەسوتاند، هاوشانی ئەم تۆپ بارانكردنانەش لەسەر 
دەدراو  ئەنجام  جەنجەوید  میلیشیاكانی  و  سەربازان  هێرشی  زەوی 
ئەشكەنجەدان،  لاقەكردن،  هەتككردن،  كوشتن،  شێوازی  چەندین 
رفاندن، دزینی ئاژەڵ و راوڕووت ئەنجام دەدران. بەرامبەر بەم هێرشانە 
لە  دەداو ‌  ئەنجام  هێرشیان  دژە  دارفور  بەرهەڵستكارەكانی  گروپە 
چوارچێوەیەكی بچوكتریشدا چەندین كرداری توندوتیژی هاوشێوەیان 

ئەنجامدا.

هەڵوێستی نێودەوڵەتی بەرامبەر كەیسی دارفور

لەم بەشەدا هەوڵ دەدەین تیشكێك بخەینە سەر رەنگدانەوەی كێشەی 
دارفور لە سیاسەتی هەندێك لە دەوڵەتانی جیهاندا، بەو پێیەی كە ئەم 
كێشەیە لە چەندین رەهەندی یاسایی و مرۆیی و سیاسییەوە جگە لە 
دەوڵەتانی دراوسێی سودان، جێگای بایەخ و سەرنجی وڵاتانی دیكەش 
بووە، لە پێش هەمووشیانەوە ئەمەریكا، بەدەر لە باسكردنی هەندێك 
وردەكاری مێژووویی بەشێوەیەكی گشتی سیاسەتی دەوڵەتانی خۆرئاوا 
بەرامبەر بە كەیسی دارفور تاڕادەیەكی زۆر هاوبەش و چونییەك بوو، راستە 
دەوڵەتانی وەك ئەمەریكا و بەریتانیا و فەرەنسا لە وردەكارییەكانی ناوچەی 
ئەفەریقا رۆژە‌ڤی تایبەت و سەربەخۆیان هەیە، بەڵام لە رووی سیاسیەوە 
پەرچەكرداری ئەوان لە نێو كۆبوونەوەكانی رێكخراوی نەتەوەیەكگرتووەكان 
تا ڕادەیەكی زۆر چون یەك بوو، هەر هەموویان پێكەوە بڕیارەكانی تایبەت 
بە سودان و دارفوریان تێدەپەڕاند و هیچ كام لەوان لە هێڵەگشتییەكانی 
ئەو سیاسەتەدا ناكۆك نەبوون، بۆیە لێرەدا وەك دیدو هەڵوێستی خۆرئاوا 
تەنها تیشك دەخەینە سەر سیاسەتی ئەمەریكا بەرامبەر بەو كەیسە و 
لە بەشەكانی دیكەی ئەم نوسینەدا بەشێوەیەكی خێرا دیسانەوە چەندین 

خاڵی دیكەی ئەو سیاسەتانە باس دەكەینەوە.
بەڵام سەبارەت بە دەوڵەتانی دراوسێی سودان ئەوە دەبێت زیاتر لەسەریان 
راوەستین چونكە تێگەشتن لە كێشەی دارفور و پەیوەندی ئەو وڵاتانە لەو 

كەیسەدا بۆ ئەم نوسینە بایەخی خۆیان هەیە.

ویلایەتە یەكگرتووەكانی ئەمەریكا:

بوون كە  ناوچەی گەرمی ململانێ   سۆمال و سودان و كۆنگۆ سێ 
هەمیشە لە سیاسەتی دەرەوەی ئەمەریكادا بایەخی تایبەتی هەبووە. 
چوارچێوەی  لە  جگە  ناوچانەدا  لەم  گشتی  بە  ئەمەریكا  سیاسەتی 

سیاسی و ئاسایشی و مرۆیی چوارچێوەیەكی ئابووریشی هەبووە.
لە  كە  هەبوو  تایبەتی خۆی  كۆمەڵێك خەسڵەتی  حكومەتی سودان 
ناوچەی  لە  بەرژەوەندییەكانیدا  لەگەڵ  بوو  ناتەبا  ئەمەریكاوە  دیدی 
توندڕەو  عەرەبی  و  ئیسلامی  حكومەتی  سودان  حكومەتی  ئەفریقا، 
بوو، مافەكانی مرۆڤ تێیدا زۆر بەشێوەیەكی دڕندانە پێشێل دەكران، 
سودان بەر لە جیابوونەوەی باشور گەورەترین دەوڵەتی ئەفریقا بوو 
ناوخۆی خویناوی تێدا سەریهەڵدابوو، بەردەوام  كە چەندین جەنگی 
پشتگیری لە گروپە ئیسلامییە توندڕەوەكانی وەك ئەلقاعیدەو حەماس 
حكومەتی  پارێزگاری  لەژیر  دیاریكراو  ماوەیەكی  لادن  بن  دەكرد) 
سوداندا بوو، لەم بارەوە ئەمەریكا لە سەردەمی بەڕێوەبەرایەتی بیل 

كلنتندا هێرشی ئاسمانی و رۆكێتی كردە سەر ئەو وڵاتە(.
لە مڕۆدا مەسەلەكانی تیرۆر، مافەكانی مرۆڤ و كۆمەڵكوژی، هەژاری، 
كۆچكردن، جێندەر، نەخۆشی و كارەساتە سروشتیەكان بابەتگەلێكی 
كاریگەری  زلهێزەكان  دەرەوەی  سیاسەتی  رەسمكردنی  لە  گرنگن 

راستەوخۆیان هەیە.
رووداوەكانی سێپتێمبەری ئەمەریكا لە ٢٠٠١ دا رۆلی سەرەكی بینی 

لە داڕشتنەوەی سیاسەتی دەرەوەی ئەمەریكا و سودانیش یەكیك بوو 
لەو دەوڵەتانەی كە بەڕێوبەرایەتی بۆش بایەخی تایبەتی پێدا.

پێگەی سودان لە ئەفریقا پێگەیەكی زۆر ستراتیژییە، دەروازەیەكە بۆ 
ناو تەواوی دەوڵەتە ئەفریقییەكان، وێڕای ئەوەش پێگەی سودان بۆ 
كۆنترۆڵ كردنی ناوچەی) شاخی ئەفریقا ( لە رێگای كۆنترۆڵ كردنی 
هەمیشە  سودان  جیۆسیاسی  بایەخی  كە  وایكردووە  سور،  دەریای 
گرنگ بێت. ململانێی نێوان ئەمەریكا و خۆرئاوا لە لایەك و دەوڵەتی 
زلهێزی چین لە لایەكی دیكە بۆ دەستگرتن بەسەر ئەفریقادا، خاڵێكی 
دیكەی گرنگە لە كۆی ململانێكانی ئەو دەڤەرە، دۆزینەوەی نەوت لە 
سودان هاوكار بوو بۆ توندبوونەوەی ململانێی نێوان ئەو هێزانە لەسەر 

سودان. 
ئەمەریكا بەتوندی لە رۆژەڤی كارەكانی نەتەوە یەكگرتووەكان سەبارەت 
بە كەیسی دارفور ئامادەیی هەبوو پانتاییەكی فراوانی پێدا، هەروەها 
رۆلی  نێودەوڵەتی  تاوانی  دادگای  بۆ  دۆسیەكەشدا  رەوانەكردنی  لە 

هەبوو.
ئەوەی  بۆ  بوون  رێگا خۆشكەر  سێپتێمبەر  رووداوەكانی  راستیدا  لە 
ئاینی  ئیسلامی سیاسی و خودی  بە  بەرامبەر  ئەمەریكا  رای گشتی 
ئیسلام و عەرەب بە بچوكترین رووداو بهەژێن و بە ئاسانترین شێوەش 

مۆبۆلیزە بكرێن لە بەرژەوندی هەندێك سیاسەتی تایبەتی.
میدیاكانی خۆرئاوا و گروپە مەسیحی و ئەفریقییەكانی ئەمەریكا، بۆ 
فشار خستنە سەر رای گشتی توانیان كار لەسەر رەهەندی ئەفریقی 
بوونی كێشەی دارفور بكەن، ئەوان بە تایبەت مەسیحییە راستڕەوەكان 
زیاتر ململانێكانیان دەبەستەوە بە ململانێی نێوان رەگەزی ئەفریقی 

و رەگەزی عەرەب، ئاماژەیان بۆ كوشت و بڕ و جینۆساید و تەنانەت 
زیندووكردنەوەی كۆیلەداری دەكرد لە سودان، چونكە لە ماوەی شەڕو 
كوشتارەكانی دارفوردا دەنگۆی ئەوە بڵاو دەبوونەوە كە عەرەبەكان 
منداڵ و ژنی ئەفریقییەكانی دارفور دەڕفێنن و وەك كۆیلە بەكاریان 

دێنن یان دەیانفرۆشنەوە.
بەناوی)كۆمەڵەی  بە دارفور  تایبەت  لە ساڵی ٢٠٠٨ دا رێكخراوێكی 
كرد  ئەوەكرد  بۆ  ئاماژەی  دوورودرێژی خۆیدا  راپۆرتێكی  لە  دارفور( 
ژمارەیەكی زۆری منداڵ و كچ و ئافرەتی دارفور لە لایەن هێزەكانی 
جەنجەویدەوە وەك كۆیلە دەكڕێن و دەفرۆشرێنەوە. ئەم گروپانە رۆلی 

سەرەكییان بینی لە فشار خستنە سەر ئەمەریكا،
پێكەوە  مەدەنی   كۆمەڵگەی  رێكخراوی   ١٧٥ ئەمەریكا  ناوخۆی  لە 
یان   )Save Darfur coalition  ( بپارێزن  دارفۆر  هاوپەیمانیی 
كۆنفرانسەوە  رێكخستنی  و  خۆپشاندان  لە  هەر  ئەمانە  دروستكرد، 
فشاریان  دەكرد،  كاریان  نامیلكە  و  كتێب  بڵاوكردنەوەی  دەگاتە  تا 
دەخستە سەر حكومەت بۆ بەكارهێنانی هێز لە دژی حكومەتی سودان 
ئەمەریكا.  گشتی  رای  لەسەر  هەبێت  زۆریان  كاریگەری  توانیان  و 
وێڕای ناوخۆی ئەمەریكا هەمان ئەم ریكخراوانە لە نێوخۆی سودان و 
دارفوریش رۆڵی گرنگیان گێڕا لە راگرتنی كوشتاری  حكومەتی سودان 

بەرامبەر بە خەڵكی دارفور.
كە  دەكەن  ئەوە  بۆ  ئاماژە  سودان  حكومەتی  فەرمییەكانی  ئامارە 
ژمارەی رێكخراوە بیانییەكانی نێو دارفور لە ساڵی ٢٠٠٠ دا نزیكەی ٧٠ 
رێكخراو بووە، بەڵام لە ساڵی ٢٠٠٧ دا ژمارەیان بۆ سێ ئەوەندە زیادی 
كردووە. لە ساڵی ٢٠٠٧ دا ٢٥٨ رێكخراوی بیانی كە ١٥٨٠ فەرمانبەری 

دارفوردا  لە  كردووە  تێدا  كاریان  ناوخۆ  ١٤٥٠٠فەرمانبەری  و   بیانی 
رێكخراوانەدا  لەم  فەرمانبەری  هەزار  لە  پتر  ئەمەریكا  تەنها  بوون، 
هەبووە، لە پاش ئەمەریكا هەریەكە لە فەرەنسا و بەریتانیا) ١٠٠٠( 

فەرمانبەر و هۆڵەندا و سویسرا بە ریزبەندی دێن.
جاسوسی  بە  رێكخراوانەی  ئەم  خۆیەوە  لەكن  سودانیش  حكومەتی 
 NRC دەكرد،رێكخراوی  تاوانبار  گرفتەكان  قوڵكردنەوەی  و  ئەمەریكا 
نەرویژی تاوانباركرا بەوەی كە لە نێو چاردگاكاندا ئامۆژگاری پێشكەش 
بە پەنابەرەكان كردووە بۆ چۆنییەتی لێداوان و قسەكردن لە میدیاكانی 
خۆر ئاوادا، هەروەها راپۆرتی ساختەی ئامادە كردووە، چەندین رێكخراوی 

دیكەش لە سودان بە هەمان ئەم تۆمەتانە وەدەرنران.
لە رۆژی ٢٩ی مایسی ٢٠٠٤ وەزیری دەرەوەی ئەوكاتەی ئەمەریكا كۆڵن 
یەكەم سەردانی  ەوە  ساڵی ١٩٧٨  لە  كرد  دارفوری  پاوەڵ سەردانی 

وەزیری دەرەوەی ئەمەریكی بوو بۆ سودان.
هەموو  یەكگرتووەكان  نەتەوە  رێكخراوی  هۆڵەكانی  نێو  لە  ئەمەریكا 
توانای خۆی بۆ ئەم كەیسە بەكار هێنا، لە راستیدا هەموو بڕیارەكانی 
ئەو رێكخراوە دژی سودان بە پێداگرتنی ئەمەریكا و هاوپەیمانەكانی 

تێپەڕێنران، كە دەتوانین لەم بڕیارانەدا كورتیان بكەینەوە:
چەكردنی  بە  تایبەت   ،٢٠٠٤ تەموزی   ٣٠ لە   ١٥٥٦ بڕیاری  یەكەم: 
جەنجەوید و دەستگیركردنی سەرۆكەكانی و دادگایی كردنیان لە ماوەی 
٣٠ رۆژدا، هەروەها بەپێ مادەی ٤١ی پەیمانی نەتەوە یەكگرتووەكان 
هەموو دەوڵەتان دەبێت هیچ جۆرە پێداویستیەكی جەنگی نەدەن بە 

لایەنەكانی شەڕ.
جێبەجێكردنی  داوای   ،٢٠٠٤ ئەیلولی  ١٨ی  لە   ١٥٦٤ بڕیاری  دووەم: 

بڕیارەكانی ١٥٥٦ وێڕای ئەوەش ئامادەكردنی لیستێك لە ناوی تاوانباران 
ئاڵۆز  بارودۆخی  ئەفەریقا،  یەكێتیی  رێكخراوی  بە  پێشكەشكردنی  و 
رابگرێت و كار بۆ ئاسایش و سەقامگیری ناوچەكە بكات لەم بڕیارەدا 
دوو شتی تازە هاتووە یەكەم داوای لە ئەمینداری گشتی كردووە كە  
لیژنەیەكی نێودەوڵەتی دروست بكات بۆ لێكۆڵینەوە لە پێشیلكردنی 
مافەكانی  نێودەوڵەتییەكانی  چاودێرە  زیادكردنی  و  مرۆڤ  مافەكانی 
كەسانی  دژی  لە  هەنگاونان  لە  هەرەشە  دووەمیش  دارفور  لە  مرۆڤ 

حكومەتی سودان دەكات.
سێیەم: بڕیاری ١٥٩٣ كەیسی دارفوری رەوانەی دادگایی نێودەوڵەتی 
كرد لە سەر بنەمای ئەو راپۆرتەی كە پێشكەش بە نەتەوەیكگرتووەكان 

و سكرتێری گشتی كرا.
هێزی  بڵاوكردنەوەی   ٢٠٠٦ ئابی  ٣١ی  لە   ١٧٠٦ بڕیاری  چوارەم: 
ئاشتیپارێز كە ١٧٣٠٠ سەرباز و ٣٣٠٠ پۆلیسی مەدەنی بگرێتەوە ئەم 

هیزانە بۆیان هەبوو كە بەزۆر و بەهێز كارەكانیان ئەنجام بدەن .
بە  تایبەت   ٢٠٠٧ تەموزی   ٣١ رۆژی  لە    ١٧٦٩ بڕیاری  پێنجەم: 
پێكهێنانی هێزێكی هاوبەشی نەتەوەیەكگرتووەكان و یەكێتیی ئەفەریقا 
كە ١٩٥٥٥ سەرباز و ٦٤٢ پۆلیسی نێودەوڵەتی بگرێتەوە و ناوی نرا 
یونامید بۆ ئەوەی لە رۆژی ٣١ دیسێمبەری ٢٠٠٧ دا شوێنی )امیس( 

بگرێتەوە.

میسر:
میسر هاو سنورە لەگەڵ سودان، هەروەك لە سەرەتادا باسمانكرد، لە 
مێژووی كۆندا حوكمی فیرعەونەكان بۆ سودانیش درێژ بۆتەوەو چەندین 
دیاریكراوی  قۆناغێكی  دروستكردووە،لە  سوداندا  لە  هەرەمیشیان 
مێژوووی هاوچەرخدا بەهاوبەشی لەگەڵ ئینگلیزەكاندا سودانی بەڕێوە 
سودان  ئەفەریقییە،  دەوڵەتێكی  سودان  هاوتای  میسریش  بردووە، 
دەروازەی میسرە بۆ قوڵایی ئەفەریقا، بەشێك لە هۆزەكانی سودان كە 
هاوسنوری میسرن درێژكراوەی ئەتنیان هەیە لە ناو میسردا، هەروەها 
ئاوی نیل هاوبەشە نێوان ئەو دوو وڵاتەداو بەرژەوەندی ئەم دوو وڵاتەی 
پێكەوە گرێ داوە،  بایەخدانی ئیسرائیل بە وڵاتە ئەفریقییەكان بۆتە 
هۆكاری ئەوەی كە بەرژەوەندی میسر لەگەڵ سوداندا زیاتر پێكەوە 

گرێ بدرێن ئەمەش بێگومان بەهۆی ململانێی عەرەب و ئیسرائیل.
چاوێكی  لێبڕاوانە  هەمیشە  میسر  كە  وادەكەن  گرنگ  هۆكاری  دوو 
لەسەر سودان بێت و لە وردو درشتی ئەو وڵاتە بكۆڵێتەوە، هۆكاری 
یەكەم ئاوی روباری نیلە و هۆكاری دووەمیش دەوڵەتی ئیسرائیلە كە 

میسر بە دوژمنی سونەتیی خۆی تەماشای دەكات.
ئەوەی  بۆ  بووە  سەرەكی  پاڵنەرێكی  هەمیشە  ئەتیوبیا  دەوڵەتی 
ئەتیوبیا  و  ئیسرائیل  هاوپەیمانی  بێت،  سودان  هۆگری  زیاتر  میسر 
هەمیشە میسری ترساندووە، چونكە ئەتیوبیا جگە لەوەی پێگەیەكی 
ستراتیژی گرنگی هەیە لە ناوچەی )شاخی ئەفریقا( گرنگترین رێگای 
هندی   ئۆقیانوسی  سورو  دەریای  ناوچەكانی  لە  ئاویشی  هاتوچۆی 
كۆنترۆڵ كردووە. وێڕای ئەوەش لقی سەرەكی روباری نیل) نیلی شین 

یاخود شینە نیل( كە ‌ڕیژەی لانی كەم ٨٠٪ی ئاوی نیل پێكدێنێت، 
دەتوانێت  ئەتیوبیا  بۆیە  هەڵدەقوڵێن،  ئەتیوبیاوە  لە  سەرچاوەكانی 
هەمیشە سودان و میسر پێكەوە تەنگەتاو بكات، باشترین بەڵگەش بۆ 
ئەمە هەنگاوی تازەی حكومەتی ئەتیوبیایە لە دروستكردنی بەنداوێكی 
سودانەوە  سنوری  لە  ٤٠كلم  تەنها  كە  روبارەكە  لەسەر  گەورە  زۆر 
كراوە،  بەكارەكانی  لە مارسی ٢٠١١ دەست  بەنداوە كە  ئەم  دوورە، 
نەك تەنها هەڕەشەی ئاو لە سودان و میسر دەكات و ئاستی ئاوی 
نیل زۆر كەمدەكاتەوە بەڵكو لە ناوچەیەكی سنوری دروست دەكرێت 

كە هێشتا لە نێوان سودان و ئەتیوبیا ساغ نەكراوەتەوە.
میسر  قیبتییەكانی  كێشەی  بوونی  كە  نەچێت  یاد  لە  ئەوەشمان   
نەتەوەیی  ئاسایشی  بەتەنگ  زیاتر  میسر  ئەوەی ‌  هۆكاری  دەبێتە 
سودانەوە بێت چونكە باشوری سودان كە سەربەخۆیی خۆیی راگەیاند 
كێشەكانی  لەگەڵ  هاوشێوەن‌  زۆر  تاڕادەیەكی  دارفوریش  كێشەی  و 

ناوخۆی میسر.
میسر بە درێژایی تەمەنی حكومەتی پێشوو) موبارەك( سەرسەختانە پشتوانی لە 
حكومەتی سودان دەكرد و دژی هەرجۆرە دەستوەردانێك لە كاروباری سودانەوە 
بەناوی كێشەی دارفورەوە دەوەستایەوە، بۆیە زۆر لێبڕاوانە لە رێكخراوی نەتەوە 
یەكگرتووەكان كاری بۆ دەكرد كە هیچ بڕیارێك لە بەرژەوەندی دارفورییەكان 
پەسەند نەكرێت، چونكە ئەمە سەروەری سودانی دەخستە بەر هەڕەشە، لە 
زۆربەی دانوستانەكانی نێوان حكومەتی سودان و یاخیبووەكاندا بە تایبەت 
دانوستانەكانی )لوتكەی ئەفریقی و لوتكەی لیبیا لە سرت( میسر ئامادەیی 
هەبوو، هەروەها پاش رەوانەكردنی هێزەكانی یەكێتیی ئەفریقا بۆ دارفور، چەند 

یەكەیەكی لە هێزەكانی خۆی لەگەڵ ئەو هێزانەدا رەوانەكرد.

یەكێتیی ئەفریقاو مەسەلەی دارفور

یەكێتیی ئەفریقا رێكخراوی دەوڵەتە ئەفریقییەكانەو بایەخ دەدات بە 
بەرژەوەندی  و  ئاسایش  بابەتەكانی  لە  دەوڵەتانەو  ئەو  بەرژەوەندی 
ئەم  هەیە،  تایبەتی  رۆڵی  ئەفەریقا  سەقامگیری  و  ئاشتی  و  گشتی 
رێكخراوە كە ٥٢ دەوڵەتی ئەفەریقی )جگە لە مەغرب( ئەندامە تێیدا، 
ساڵی ٢٠٠٢ لە شوێنی رێكخراوی یەكگرتنی ئەفەریقا هاتە دامەزراندن.
ئەم رێكخراوە لە كۆبونەوەی مانگی یۆلیۆی ٢٠٠٤ دا هەموو قورسایی 

خۆی بۆ كێشەی دارفور بەكارهێنا.
سیاسەتی یەكێتیی ئەفریقا زیاتر ئەوە بوو كە ئەم كەیسە لە چوارچێوەی 
ئەفریقا چارەسەر بكرێت، بۆ ئەم مەبەستە داوای لە هەموو رێكخراوە 
نێودەوڵەتی و زلهێزەكانی دنیا كرد كە هاوكاریی مرۆیی پێشكەش بە 
دارفور بكەن و هەوڵەكانیان چڕبكەنەوە بۆ ئەوەی ئاشتی سەقامگیر بێت 
و گرفتەكە نەپەڕێتەوە بۆ ئەودیو سنوری سودان. هەروەها ئامادەیی 
خۆی نیشاندا بۆ ناردنی هێزی ئاشتی پارێز بۆ ناوچەكە. هەرچەندە 
حكومەتی سودان لە سەرەتادا هەرجۆرە پێشنیازێكی ئەو رێكخراوەی 
بۆ ناردنی هێز رەتكردەوە بەڵام لە كۆتایدا ناچار بوو مل بەو داوایە 
ئەمەریكاش  و خودی  یەكگرتووەكان  نەتەوە  رێكخراوی  دیارە  بدات، 
ناوچەكەدا  لە  ئەفەریقا  یەكێتیی  هێزەكانی  كە  بوون  ئەوەدا  لەگەڵ 
بكەن،  بارودۆخەكە  سەرپەرشتی  دوورەوە  لە  خۆشیان  و  ئامادەبن 

هێزە  و  سودان  نێوان  دانوستنەكانی  لە  ئەفەریقا  یەكێتیی  هەروەها 
یاخیبووەكانی دارفور رۆڵی گرنگی گێڕا بە تایبەت لە دانوستانەكانی 
ئەبوجا و پاشان لە سرتی لیبیا. دەتوانین بڵێین كە رۆڵی یەكێتیی 
ئەفەریقا وێڕای ئەوەی كە رێكخراوەكە هەژارو كەم دەسەڵات و كەم 
دەرامەت بوو بەڵام بەگشتی ئەو رۆڵە بە رۆڵێك و میانگیریەكی باش 

باسی كرا. 

كۆماری چاد:
هەروەك لە سەرەتای ئەم نوسینەدا ئاماژەمان بۆ كرد، پەیوەندییەكی 
گرنگ دەوڵەتی چاد و دارفورییەكان پێكەوە دەبەستێتەوە،  رەنگە 
دەوڵەتی چاد تاكە دەوڵەت بێت كە راستەوخۆ ئەم گرفتەی بەخۆیەوە 

گرێ دابێت.
وێڕای ئەوەی كە دوڵەتی چاد هاوسنورە لەگەڵ دارفور، هۆزەكانیشیان 
هەمان دریژكراوەن و لەرووی ئاینی و ئەتنییەوە چونییەكن، هەر ئەمەش 
وایكردووە كە دەوڵەتی چاد هەمیشە راستەوخۆ لە نێو رووداوەكانی 
دارفوردا بووبێت، بەپێی زانیارییەكانی حكومەتی سودان و هەندێك 
زانیاری دیكەی سەربەخۆ، حكومەتی چاد لە بەرژەوەندی خۆی زانیوە 
كە بە چەك و تەقەمەنی و هاوكاری لۆجستی و تەنانەت بەشداری 
راستەوخۆ دەستی لە رووداوەكاندا هەبووبێت، ئەمەش لەپێناوی ئەوەی 
كە هاوسەنگییەك لە قازانجی هۆزەكانی دارفور بەدەست بێنێت. لە 
چەندین جەولەی دانوستانەكانیشدا چاد وێڕای ئەوەی كە میوانداری 
بەگشتی  ململانێكەدا.  لە  دەگێڕا  گرنگی  رۆڵی  دەكرد  گفتوگۆكانی 

سیاسەتی چاد بەرامبەر بە كێشەی دارفور لەوەدا بوو كە ئەگەر شەڕ 
بەردەوام بێت ئەوە دەبێت هاوسەنگی لە نێوان هێزەكاندا هەبێت و 
ئەگەر ئاشتیش بەرقەرار بێت ئەوە دەبێت بەرژەوەندی ئەو دەوڵەتەش 
لەبەرچاو بگیرێت چونكە سەرەنجام سنورەكانی ئەو وڵاتەش پێویستی 

بە ئاشتی و سەقامگیری هەبوو.

كۆماری نەیجریا:
ئەفریقییەكانی  دەوڵەتە  لە  زۆرێك  هاوتای  و  سودان  هاوتای  نەیجریا 
دیكە، چەندین جار نائارامی و كودەتاو یاخیبوونی ناوخۆیی بەخۆوە 
بینیوە‌، بۆیە نیگەرانی ئەم دەوڵەتە لە كێشەی دارفور لەوەدا بوو كە 
شەڕو نائارامی لە ناوەڕاست و خۆرئاوای ئەفەریقا كاریگەری راستەوخۆی 

دەبێت بۆسەر نەیجریا .
نەیجریا سنوری لەگەڵ سوداندا نییە بەڵام لەبەر ئەو هۆكارانەی سەرەوە 
كە باسمانكردن و لەبەر ئەوەی لە هەموو دەستێوەردانێكی دەرەكی لەم 
كەیسەدا دەترساو لە بەرژەوەندی خۆیدا بوو كە هەموو چارەسەرەكان 
لە رێگای یەكێتیی ئەفریقاوە بێت، چونكە خۆی هێزێكی گرنگی ئەو 
یەكێتییە بوو، لەم بوارەدا چ وەك بەشداری لە هێزە ئاشتی پاریزەكانی 
ئەفەریقاو چ وەك ئامادە بوون لە دانوستانەكاندا رۆڵی گرنگی گێڕاوە.



                                                            
69

ئەریتریا:
سودان پاڵپشتی ئۆپۆزیسیۆنی ئەریتریای دەكرد، سەرهەڵدانی كێشەی 
دارفور باشترین هەل بوو بۆ ئەریتریا كە لەلایەك حكومەتی سودان لاواز 
بێت و سەرقاڵ بێت بە گرفتە زۆرەكانی خۆیەوەو لایەكی دیكەشەوە 
فشاری ئۆپۆزیسیۆن لەسەر خۆی كەم كاتەوە. وێڕای ئەوەی ئەریتریا 
سنوری لەگەڵ ناوچەی دارفوردا نییە و تەنها لەلای خۆرهەڵاتەوە هاوسێی 
سودانە، بەڵام بۆ پاراستنی بەرژەوەندییەكانی خۆی دوودڵ نەبوو لە 
پێشكەشكردنی هەر جۆرە هاوكارییەك بۆ دارفورییەكان، وێڕای ئەوەش 
ئەریتریا زیاتر لەبەرەی ئیسرائیل و ئەمەریكایە، ئەمەش بۆخۆی وادەكات 
كە بەشێوەیەكی خۆرسكانە ئەم وڵاتە پشتیوانی هەر جۆرە ئۆپۆزیسیۆن 
و بزوتنەوەیەك بێت كە ئەگەری لاوازكردنی دەوڵەتی سودانی هەبێت‌، 
بۆیە دەرگاكانی ئەم وڵاتە هەمیشە لەبەردەم ئۆپۆزیسیۆنی سودان ئاوەڵا 
بووە و لە ئەسمەرەی پایتەختی ئەو وڵاتەدا چەندین جار هێزە نەیارەكانی 

سودان پێكەوە رێكەوتنی هاوبەشیان مۆر كردووە.
حكومەتی سودان هەمیشە ئەریتریای بە دەستێوەردان لە كاروباری سودان 
ئەمەریكا  ئیسرائیل و  بۆ هاندانی  تۆمەتبار كردووە، هۆكاری ئەمەش 
دەگەڕێنێتەوە، هەندێك جاریش هەڕەشەی لە حكومەتی ئەسمەرەكردووە 
كە ئەگەر بێتو واز لە هەنگاوە دوژمنكارانەكانی خۆی نەهێنێت ئەوە 
ئەگەر سودان لەو نیو ملیۆن هاوڵاتییە ئەریتریایانەی كە لە ناو سوداندا 
دەژین تەنها دەهەزار كەسیان چەكدار بكات ئەوە دەتوانێت ئەسمەرەش 
بگرێت، سودان چەندین جار لە رێگەی نەتەوە یەكگرتووەكانەوە سكاڵای 

لە دژی ئەریتریا تۆماركردووە.

كۆماری سەنتراڵی ئەفەریقا:
پەیوەندی  بوونی  دارفورو  لەگەڵ  وڵاتە  ئەم  هاوسنوریی  بەهۆی 
هۆزایەتی و خوێن و ئەتنی لەنێوان پێكهاتەكانی هەردوولا، هەر جۆرە 
نا ئارامی و جەنگ و پشێوییەك كاریگەری خراپی دەبێت بۆ سەر ئەو 
وڵاتە، بەتایبەت ئەگەر زانیمان ئەو وڵاتەش بۆ خۆی بەدەست چەندین 
سەربازی  كودەتای  جاریش  چەندین  و  دەناڵێنێت  ناوخۆوە  كێشەی 
و یاخیبوونی تێدا ئەنجامدراوە. كۆماری سەنتراڵی ئەفریقیا بە هیچ 
شێوەیەك لەبەرژەوەندیدا نەبوو كە ناوچەیەك بەتاڵ بێت لە دەسەڵاتی 
بۆیە  خۆی  نەیارەكانی  بۆ  ئارامیش  پەناگەیەكی  ببێتە  و  حكومەت 
جێگیرو  سوداندا  لەگەڵ  خۆی  پەیوەندییەكانی  هەوڵیداوە  هەمیشە 
بەبێ  ئاشتیانە  شێوەیەكی  بە  دارفوریش  كێشەی  و  بكات  چەسپاو 

دەستێوەردانی لایەنە بێگانەكان چارەسەر بكرێت.
كام لە یاسا نێودەوڵەتییەكان بەسەر كەیسی دارفوردا دەچەسپێن؟

ئەو راپۆرتەی كە نێرژەی تایبەتی نەتەوە یەكگرتووەكان سەبارەت بە 
كەیسی دارفور ئامادەی كردو پێشكەش بە ئەمینداری گشتی كردووە، 
كەیسی  لە  دەدات  نێودەوڵەتی  گرنگی  یاسای  چه‌ندان  بە  ئاماژە 

ناوبراودا:
یەكەم: یاسای نێودەوڵەتی مافەكانی مرۆڤ.

هەموویان  كە  كردووە،  واژوو  نێودەوڵەتی  پەیمانی  چەندین  سودان 
تایبەتن بە مافەكانی مرۆڤ، لەوانەش پەیمانی تایبەت بە مافە مەدەنی 
كۆمەڵایەتی  و  ئابووری  مافی  بە  تایبەت  پەیمانی  سیاسییەكان،  و 
نەهێشتنی  بە  تایبەت  نێودەوڵەتی  پەیماننامەی  فەرهەنگی،  و 

بەڵام  منداڵ  مافەكانی  بە  تایبەت  پەیمانی  هەروەها  رەگەزپەرستی، 
سودان تایبەت بە مافەكانی منداڵ بڕگەی بەشداریپێكردنی منداڵانی لە 
شەڕو ململانێی چەكدارانەدا پشتڕاست نەكردۆتەوە، هەروەها سودان 
رێكەوتننامەی قەدەغەكردنی كۆمەڵكوژی و ئەشكەنجەی مۆر نەكردووە، 
وه‌لێ لە سەر ئاستی هەرێمایەتی سودان پەیمانی ئەفریقی مافەكانی 
مرۆڤ و مافی گەلانی مۆركردووە. سەبارەت بە یاسای نێودەوڵەتی 
ئەم  دارفورەوە  كەیسی  بە  بێت  پەیوەست  ئەوەی  مرۆڤ  مافەكانی 

بڕگانەی  خوارەوە دەگرێتەوە:
لێدان، مامەڵەی خراپ و نامرۆڤانە،  مافی ژیان، ئەشكەنجە،  	-
هاتوچۆ  ئازادی  مافی  كردنی،  زیندانی  مرۆڤ،  دەستبەسەركردنی 
شیاودا،  لەشوێنێكی  ژیان  مافی  موڵكایەتی،  مافی  گواستنەوە،  و 
رانەگواستن بەزۆر، مافی تەندروستی و ساغلەمی، مافی بەدەستهێنانی 
خواردن و خواردنەوە، مافی دادگاییەكی دادپەروەرانە. هەموو جۆرە 
دەبێت  و  نێودەوڵەتییەكانن  یاسا  دژی  بوارانە  لەم  پێشیلكارییەك 
ئەنجامدەرانی سزا بدرێن و بخرێنە بەردەمی دادگاو زیانلێكەوتوانیش 

قەرەبوو بكرێنەوە.
یاسای نێودەوڵەتی مافەكانی مرۆڤ چەندین كۆڵەكەی تایبەتی  	-
ناكاودا  حاڵەتی  لە  نمونە  بۆ  لەخۆگرتووە،  مافانە  بەم  سەبارەت 
مادەی چوارەم لەم یاسایە جەخت لەوە دەكاتەوە كە بۆ راگەیاندنی 
یەكەم  مەرجی  بێت،  گۆڕێدا  لە  مەرج  دوو  دەبێت  نائاسایی  باری 
ئەوەیە كە حاڵەتێكی نائاسایی راستەقینە هەبێت هەڕەشە لە ژیانی 
هاوڵاتییان بكات، مەرجی دووەم ئەوەیە كە ئەو بارە نائاساییە بەپێی  
دەستور و یاسا دیاری بكرێت و لە رێگای ئەمینداری گشتی نەتەوە 

لە  ئاگادار بكاتەوە،  لەم هەنگاوە  یەكگرتووەكانەوە دەوڵەتانی دیكە 
هەمان مادەی چوارەمدا یاساكە رێگا لە دەوڵەت دەگرێت كە لەژێر ناوی 
بدات(  ئەنجام  وەرگرێتەوە )واتە كوشتن  ژیان  مافی  نائاسایدا  باری 
كوێلەكردن  و  كردن  زیندانی  و  نامرۆڤانە  سزای  ئەشكەنجەو  یاخود 

ئەنجام بدات، یاخود ئازادی ئاین و بیروباوەڕ پێشێل بكات
بۆ  ئاماژەی  یاسایەدا  ئەم  لەنێو  كە  دیكە،  رەگەزانەی  ئەو  	-
بارە  لە  پێویستە  كە  ئەوەیە  نادرێت  پێشێلكردنی  بە  رێگا  كراوەو 
مامەڵەی  ناوخۆیی(  ململانێی  كوشتارو  و  جەنگ  نائاساییەكاندا) 
نامرۆڤانە بەرامبەر بە كەس نەكرێت و كەرامەتی مرۆڤەكان پارێزراو 
یاخود  بكرێت  دەستبەسەر  بارمتە  وەك  كەسێك  هیچ  نابێت  بێت، 
بڕفێنرێت، راگواستن، دەركردن، كۆچپێكردنی بەزۆر، پڕوپاگەندە بۆ 
و  رەگەز  جیاكردنەوەی  و  رق  و  رەگەزپەرستی  بانگەشەی  جەنگ، 
توندوتیژی، هەر هەموو ئەم كارانە دەچنە نێو چوارچێوەی بڕگەی ٣ 
لەمادەی دووەمی یاساكە و ئەنجامدەرانیشی سزا دەدرێن و دەخرێنە 

بەردەم دادگا.
و  وەڵام  وەرگرتنەوەی  و  سكاڵاكردن  مافی  دەستەبەركردنی  	-

دابینكردنی پارێزگاری پێویست بۆ كەسانی هەڕەشە لێكراو.
لە  و  راگەیاند  نائاسایی  باری  دا   ١٩٩٩ ساڵی  لە  سودان  دەوڵەتی 
ساڵی ٢٠٠٤ دا سەرلەنوێ تازەی كردەوە،  بەڵام حكومەتی سودان 
و  نەناوە  پێویستی  هەنگاوێكی  هیچ  سەرەوە  بڕگانەی  بەو  بەرامبەر 

رێزی پەیماننامە نێودەوڵەتییەكان و هەرێمایەتییەكانی نەگرتووە.
دووەم: یاسای مرۆیی نێودەوڵەتی.

ساڵی  لە  جنێف  پەیمانەكەی  هەرچوار  دەوڵەتی  نێو  مرۆیی  یاسای 

بە  تایبەت  ئۆتاوای  پەیماننامەی  هەروەها  دەگرێتەوە،   ١٩٤٩
بەرهەمهێنان و چاندنی مینی زەوی و هەردوو پرۆتۆكۆلی ساڵی ١٩٧٧ 
بەڵام  مۆركردووە،  رێكەوتنانەی  ئەم  سودان  هەرچەندە  دەگرێتەوە، 
نەیچەسپاندوون،  ناوخۆیدا  یاساكانی  و  دەستور  چوارچێوەی  نێو  لە 
بەپێی یاسا نێودەوڵەتییەكان ئەو دەوڵەتە دەبێت خۆی بەو پەیمان و 
رێكەوتنانەوە ببەستێتەوەو هیچ شتێك ناكرێتە پاساو بۆ خۆدزینەوە 

لێیان.
پارێزگاریكردن لە خەڵكی سڤیل و شوێنە سڤیلەكان و مامەڵەكردنی 
دیلەكانی شەڕو چاودێری نەخۆش و پەككەوتووەكان  بریندارەكان و 
بڕگەی  ناوخۆ،  چەكدارانەی  ململانێی  یاساكانی  بە  وخۆبەستنەوە 
بڕگەی  دەیان  ئەمانەش  وێڕای  نێودەوڵەتین،  مرۆیی  یاسای  گرنگی 
دیكەی تایبەت بە پاراستنی شوێنە سڤیلەكان و شوێنە گشتییەكانی 
شوێنە  و  وپەرستگا  مۆزەخانەكان  قوتابخانەو  و  نەخۆشخانە  وەك 
فەرهەنگییەكان و پابەند بوون  بە هێرش نەكردنە سەر ئەو ئۆتۆمبێل 
و رەوڕەوانەی كە بۆ گواستنەوەی بریندار و كوژراوەكان بەكاردێن .هتد 

لەم یاسایانەدا داڕێژراون.
 ١٢٠ و  سودان  كە  رۆما )١٩٩٨(   پرۆتۆكۆلی   گۆڕیی  هاتنە  پاش 
دەوڵەتی دیكە مۆریان كردووە، پێشێلكردنی یاسای مرۆیی نێودەوڵەتی 

وەك تاوانی جەنگ پۆلێن دەكرێت.
پۆلێن  سەرەكی  تاوانی  جۆر  نێودەوڵەتی سێ  مرۆیی  یاسای  بەپێی 

كراون:
یەكەم: تاوانی جەنگ پێشێلكردنی یاسای مرۆیی نێودەوڵەتییە، جا 
ئایا ئەو پێشلكردنە لە جەنگی نێو دەوڵەتیدا بێت یاخود لە جەنگی 

ئەو  ئەستۆی  دەكەوێتە  بەرپرسیاریێتی  بارەدا  لەم  بێت.  ناوخۆدا 
كەسەی كە تاوانەكە ئەنجام دەدات.

بە كۆمەڵیك  تاوانانە دەرهەق  ئەم  بە مرۆڤایەتی  تاوانی دژ  دووەم: 
كۆمەڵ،  بە  لەناوبردنی  كوشتن،  كردەوەكانی  وەكو  دەكرێت  خەڵك 

كۆیلەكردن، گواستنەوەی بەزۆر، ئەشكەنجەدان، لاقەكردن.
سێیەم: تاوانی جینۆساید:  لە یەكێك لە دەقە تایبەتەكانی پرۆتۆكۆلی 
رۆما لە ١٩٩٨ كە پاشان لە چوارچێوەی دادگای تاوانی نێودەوڵەتیدا ساڵی 
٢٠٠٢ هەمواركرایەوە بڕگەیەكی سەربەخۆ بەمجۆرە ئەم  تاوانە پێناسە 
دەكات:‌مەبەست لە تاوانی كۆمەڵكوژی هەرجۆرە كردەوەیەكە لەم كردەوانەی 
خوارەوە، كە بە مەبەستی قەلاچۆكردنی كۆمەڵێكی ئاینی یاخود نەتەوەیی 
یاخود رەگەزێك یاخود ئتنییەك بێت، جا ئایا قەلاچۆكردنەكە تەواوبێت 

یاخود نیمچە قەلاچۆكردن بێت:
كوشتنی بەكۆمەڵی ئەندامانی . 	-

زیان گەیاندنی فیزیكی یاخود ئەقڵی بە ئەندامانی. 	-
سەپاندنی بارودۆخێكی بژێوی قورس و گران بەسەریاندا بە مەبەستی  	-

لەناوبردنیان بە شێوەیەكی تەواو یان نیمچە تەواو.
منداڵ  و  زاوزێ  لە  رێگەگرتن  بۆ  رێوشوێن  هەندێك  ئەنجامدانی  	-

خستنەوە.
گواستنەوەی بەزۆری منداڵان ودزین و بەخشینیان بە خەڵكانی  	-

دیكە.

ساڵی  بەكۆمەڵی  قەڵاچۆكردنی  تاوانی  كە  دەدەین  سەرنج  بەمجۆرە 
١٩٤٨ و هەموو بڕگەو بڕیارەكانی دیكەی وابەستە بە هەمان بابەت 

جەخت لەسەر پێداویستی بوونی دوو كۆڵەكەی  سەرەكی دەكاتەوە 
لەم جۆرە تاوانانەدا كە ئەوانیش كۆڵەكەی مادی و مەعنەوین. كۆڵەكە‌ 
مادیەكە هەموو ئەو شێوازانە دەگرێتەوە لە قەلاچۆكردن كە ئاماژەمان 
ئامانجی قەڵاچۆكردنەكەو  و  بۆ كرد، كۆڵەكەی مەعنەویش مەبەست 

شێوەی رەفتاروبەرنامەی  ئەنجامدانەكەی دەگرێتەوە.
چوارچێوەی  دەچنە  ئەنجامدراون  دارفور  لە  تاوانانەی  ئەو  ئایا  
قەلاچۆكردنی بە كۆمەڵەوە؟ بێگومان زۆرێك لە بنەماكانی قەلاچۆكردن 
وەك كوشتن و ئازاردانی فیزیكی و دەرونی و ئاوارەكردن لەم پرۆسانەدا 
ئەنجام دراون بەڵام دوو رەگەز لە رەگەزەكانی پاكتاوكردنی بەكۆمەڵ 
پێویستی بە هەڵوەستەی زیاتر دەكات، ئەوانیش ئەوەن كە داخۆ ئەو 
نێو چوارچێوەی  پاكتاوكردن دەبنەوە دەچنە  كۆمەڵانەی رووبەڕووی 
پاكتاوكردنی  ئامانجی  بە  تاوانانە  ئەو  داخۆ  نێودەوڵەتی؟  پاراستنی 

نەژادی ئەنجام دراون؟
ئه‌تنی  گروپگەلێكی  الزغاوة(  المسالیت،  الفور،   ( هۆزەكانی   -  ١
جیاوازنین لەوانەی كە هێرشەكان دەكەنە سەریان، ئەوان هەمان زمان 
دەكەن،  پەیڕەو  ئیسلام(   ( ئاین  هەمان  و  بەكاردێنن  عەرەبی(   (
لە  جۆرێك  ژنخوازییەوە  و  ژن  بەهۆی  هۆزانەدا  ئەو  لەنێو  هەروەها 

تێكەڵاوی هەیە.
٢ - لەم ساڵانەی دوایدا لەگەڵ توند بوونەوەی قەیرانەكاندا، پرسی 
كەرت  و  دووبەرەكی  هۆزەكاندا  لەناو  كرایەوە،  قوڵ  زیاتر  ناسنامە 
هۆزە  وەك  ناوەند  دەسەڵاتی  بە  دژ  هۆزەكانی  سەریهەڵدا،  بوون 
هۆزە  وەك  لایەنگرەكانی حكومەتیش  هۆزە  و  ناسران  ئەفریقییەكان 
عەرەبییەكان. بەڵام ئەوەی لەم پۆڵێنكردنەدا جێگەی سەرنجە ئەوەیە 

كە هەموو هۆزە ئەفریقییەكان لەگەڵ یاخیبووەكاندا نین و هەموو هۆزە 
عەرەبییەكانیش لەگەڵ حكومەتدا نین، بۆ نمونە هۆزی ) الجمیر(ی 
لەلایەن هۆزەكانی  هۆیەشەوە  بەو  لەگەڵ حكومەتدان، هەر  ئەفریقی 

دیكەوە بە تەعریب كراو ناودەبرێن. 
٣ - هۆكاری دیكەش هەن بۆ تیژبوونەوەی ململانێكان، بۆنمونە لە 
زۆربەی حاڵەتەكاندا هێرشبەرە عەرەبەكان بۆ پاساودانی هێرشەكانیان 
پەنا دەبەنە بەر بەكارهێنانی هەندێك زارەوەی وەك ) كۆیلە، پێست 
رەش، زنجی، قولەرەش( كەئەمەش دەبێتە هۆكارێك بۆ كوشتن لەسەر 
رەگەز، لەبەرامبەر ئەمەشدا هۆزە ئەفریقییەكان هێرشبەرە عەرەبەكان 

بە جەنجەوید )چەتە( ناو دەبەن.
داخۆ  كە  بزانین  دەبێت  ئەوە  مادی  كۆڵەكەی  بە  سەبارەت  بەڵام 
بوونی هەیە  لەم كەیسەدا  نەژادی  پاكتاوكردنی  ئامانجی  و  مەبەست 
ئەو  بوونی  بە  هەست  بەتەواوی  حاڵەتدا  هەندێك  لە  ئەوا‌  نا،  یان 
تاوانە دەكرێت كە بە مەنهەج و بەرنامە كاری قەلاچۆكردن و رووداوی 
ترسناك ئەنجام دراون، بەڵام لەگەڵ ئەوەشدا هەندێك ئاماژەی دیكە 

هەن كە دژی ئەمە دەوەستنەوە لەوانەش :
ئەلف - لە هەندێك لە هێرشەكاندا تەواوی دانیشتوانی ئەو گوندانەی 
هێرشی  لە  نمونە  بۆ  بەڵكو  نەبراون،  لەناو  سەریان  كراوەتە  هێرش 
رۆژی ٢٢ -١ -٢٠٠٤ دا بۆ سەر ٢٥ گوند كە ژمارەی دانیشتوانەكەی 
صالح،  دەشتی  لە  فور  هۆزی  ئەندامانی  لە  بوون  كەس  یازدەهەزار 
هێرشبەرەكانی جەنجەویدو حكومەت لەنێو ئەو كەسانەی كە مابوونەوە 
تەنها ١٥ كەسیان بە شێوەیەكی رەمەكی كوشتووە، هەروەها هەموو 
دیلەكانیان لە گوندەكانی دیكەدا كۆكردۆتەوەو ٢٠٥ كەسیان بە تۆمەتی 

كەسی   ٨٠٠ و  لێكوشتوون  یاخیبووەكاندا  رێكخراوە  لە  ئەندامیێتی 
دیكەیان لە زیندانی )موكجار( هێشتۆتەوەو پاشان ئازادیان كردوون.
بێ - ئاوارەكان بە گشتی لە چەندین كامپی تایبەتدا كۆ دەبوونەوە، 
هەوڵی ئەوە لە گۆڕیدا نەبووە كە ئەو خەڵكانە لەنیو ئەو كامپانەدا 
ئەو  ناچاركردنی  بە  حكومەت  پاكتاوكردنیان،  مەبەستی  بە  بكوژن 
خەڵكە بە كۆچپێكردنی زۆرە ملەو روخاندنی گوندەكانیان بنەماكانی 
بەڵام  نێودەوڵەتی پێشێل كردووە،  تاوانكاری  یاسای  مافی مرۆڤ و 
بە  بە رێكخراوەكان داوە هاوكاری پێشكەش  لەگەڵ ئەوەشدا رێگای 

پەنابەرەكان بكەن.
دارفور  لە هەندێ شوێنی  پێچەوانەی حاڵەتەكانی دیكەوە  بە   - جیم 
هێرش نەكراوەتە سەر هەندێ مەڵبەند كە تێكەڵاوێك لە هۆزە عەرەبی و 
ئەفریقییەكان پێكەوە دەژین وەك گوندی) اباتا( لە باكوری خۆرهەڵاتی 

)زالنجی(.
لیژنەی نێودەوڵەتی بۆ توێژینەوە لەم كەیسە لەسەر بنەڕەتی رووداوەكان 

گەیشتە كۆمەڵیك دەرەنجام لەوانەش:
یەكەم - حكومەت سیاسەتی پاكتاوكردنی نەژادی نەگرتۆتەبەر، سەرباری 
ئەوەی كە دوو كۆڵەكەی مادی و مەعنەویی  گرنگی ئەم سیاسەتە لە 

رەفتارەكانی حكومەت و میلیشیاكانی جەنجەوید بەدی دەكرێن.
دووەم - بەشێوەیەكی گشتی لەم دواییانەدا ململانێی دارفور شێوەی 
ململانێی نێوان هۆزە ئەفریقی و هۆزە عەرەبەكانی لە خۆدا بەرجەستە 
كردووە، بەڵام لانی كەم سەبارەت بە حكومەت رەگەزێكی گرنگ كە 

نیشان  ئەوە  ئاماژەكان  نییە،  بوونی  نەژادی  پاكتاوكردنی  بریتییەلە 
نادەن كە سیاسەتێكی ئانقەستی حكومەت لە ئارادا بێت بۆ پاكتاوكردنی 
بە  حكومەتەوە  لایەن  لە  داڕێژراو  بۆ  بەرنامە  سیاسەتێكی  نەژادی، 
مەبەستی قەلاچۆكردن و پاكتاوكردنی كۆمەڵێكی ئاینی یان نەتەوەیی 

یان ئەتنی بوونی نییە. 
 ،)NGO(رێكخراوی نەتەوەیەكگرتووەكان، هەموو رێكخراوە نێودەوڵەتییەكان
یەكێتیی ئەفریقا و یەكێتیی ئەوروپاش  هەتا ئێستا مۆركی جینۆسایدیان 
بە مەسەلەی دارفور نەبەخشیوە، بۆچوونی هەموویان لەو خاڵەدا كۆكه‌ 
بوونی  دیاریكراو  ئەتینی  گروپێكی  لەناوبردنی  بۆ  بەرنامە  دەڵێت  كە 
نەبووە، كۆفی ئەنان سكرتێری پێشووی نەتەوە یەكگرتووەكانیش هەمان 
ئەوەی كوشتارگەلەكانی  وێڕای  كە  باوەڕەدایە  لەو  ئەو  هەیە  بۆچوونی 
دارفور زۆر سامناك و خوێناوی و دژ بە هەموو بەهاو پرەنسیپە یاساییە 

نێودەوڵەتییەكانە بەڵام ناچنە نێو چوارچێوەی جینۆسایدەوە.
سێیەم - حكومەت ئامانجی دەركردنی كۆمەڵێكی دیاری كراوی ئەتینی 
هەبووە لە ناوچەیەكدا، ئەمەش بەمەبەستی سیاسی، بۆ ئەم خاڵەش 
و  مەنهەجی  هێرشە  دەستدان.  لەبەر  زۆر  نمونەی  و  بەڵگە  چەندین 
بەردەوامەكانی حكومەت و میلیشیاكانی جەنجەوید بۆ سەر ناوچەكان و 
ئەنجامدانی كردەوەكانی كوشتن و دەركردن و ئەشكەنجەدانی خەڵكی سڤیل 
و سوتاندن و خاپوركردنی گوندەكان و دەستگرتن بەسەر مەڕوماڵاتیاندا، 
هەموو ئەمانە بەڵگەن بۆ ئەنجامدانی تاوانی دژ بە مرۆیی و تاوانی جەنگ، 
بەڵام ئەمانە هەمووی ناكۆك نابن لە گەڵ ئەو خاڵەی لیژنەكە كە دەڵێت 

حكومەت سیاسەتی پاكتاوكردنی نەژادی ئەنجام نەداوە.
دەسەڵاتدارانی  لەنێو  كە  نەزانی  بەدوور  ئەوەی  لیژنەكە   - چوارەم 

ئەنجامدانی  نییەتیان  هەبووبن  خەڵكانێك  میلیشیاكاندا  و  حكومەت 
هاوتای  حاڵەتەدا  لەم  بۆیە  بووبێت،  نەژادی  پاكتاوكردنی  كاری 
كەیسەكانی رواندا، دادگای تاوانی نێودەوڵەتی ئەو كەیسانە سەربەخۆ 
تەماشا دەكات، بۆیە لە حاڵەتی بوونی بەڵگەی لەو جۆرەدا دادگای 

نێودەوڵەتی ئەو كەسانە دەباتە بەردەم یاسا.  

رەوشی مرۆیی لە كەیسی دارفوردا

رۆژی ٢٢-٤-٢٠٠٤ نێرژەیەكی سەر بە رێكخراوی نەتەوە یەكگرتووەكان 
و  ئاست  بۆ  بەدوواداچوونی  دارفور  ناوچەی  لە  رۆژ  دە  ماوەی  بۆ 
جۆری پێشێلكاری مافەكانی مرۆڤ ئەنجامدا، لە كۆتایدا راپۆرتێكی لە 
دووتوێی ١٨ لاپەڕەدا بەرزكردەوە، خانم )منی رشماوی( راوێژكاری 
بەشی  )سەرۆكی  مرۆڤ  مافەكانی  باڵای  كۆمیسیۆنی  لە  یاسایی 
ئێستادا(  لە  رەگەزپەرستی  نەهێشتنی  و  یەكسانی  یاساو  سەروەری 
بەرپرسی نێرژەكە بوو، ئاماژەی بۆ كردەوەكانی لاقەكردنی منداڵانی 
١٣ ساڵان كرد لە لایەن میلیشیاكانی جەنجەویدەوە، كە تەنانەت هەتا 
كامپەكانی سنوری چاد لە كۆڵیان نەبوونەتەوە، حكومەتی سودانیش 
بیانوو بۆ ئەوە دەهێنێتەوە كە هەندێك لە هۆزەكان پشتیوانییان لە 
حكومەت كردووە بۆ تێكشاندنی یاخیبووەكان، هەروەك چۆن وەزیری 

دەرەوەی سودان لە كۆنگرەی جنێف باسی كرد.

یەكگرتووەكان  نەتەوە  ئەمینداری  گشتی  تایبەتی  نوێنەری  جێگری 
بۆ كاروباری سودان و رێكخەری نەتەوە یەكگرتووەكان بۆ كاروباری 
مرۆیی لە راپۆرتی ) كورتەی پێداویستییە مرۆییەكانی دارفور - مانگی 

نۆڤێمبەری١٩٩٤ ( بەمجۆرە رەوشەكە باس دەكات:
یەكەم: كۆی ئەو كەسانەی لە كێشەی دارفوردا زیانیان وێكەوتووە بە 
٢.٢٧ ملیۆن كەس مەزەندە كراوە، ئەمەش واتای ئەوە دەگەیەنێت 
تیژبوونەوەی  لە  بەر  ناوچەكە  دانیشتوانی  ژمارەی  بەشی  سێ  كە 
زیانیان وێكەوتووە. كۆی گشتی  ململانێ ‌ ٦.٣ ملیۆن كەس بوون، 
پەڕاگەندەو ئاوارەو دەربەدەركراوەكانیش ١.٦٥ ملیۆن كەس دەبێت، 
دەیتوانی  مرۆیی  هاریكاری  ئاژانسەكانی  كە  كەسانەی  ئەو  ژمارەی 

دەستی هاوكارییان بۆ درێژ بكات ٦٢٧ هەزار كەس بووە.
دووەم: لە تەواوی ناوچەی دارفور ١٠١ پێگەی گشتی بۆ داڵدە دانی 
ئاوارەكان لە گۆڕێدا بووە كە زۆربەی هەرە زۆریشیان چادرگا بوون، 
لەوانەش ٢٢ لە باكوری دارفور، ٤٢ لە باشور، ٣٧ لە خۆرئاوا، هەندێك 
لەو چاردگایانە نزیكەی ٧٠ هەزار كەسی تێدا بووە‌، هەندێكیشیان زۆر 

بچوك و چەند هەزار كەسێكی تێدا بووە‌.
سێیەم: رێپێدراوی گشتی دەستەی هاوكارییە مرۆییەكانی حكومەتی 
بە  ناوخۆی  ئاوارەكانی  ژمارەی  دا ‌   ٢٠٠٥-  ١-  ١٢ رۆژی  لە  سودان 
هەروەها  بوون،  چاردگادا   ٨١ لە  كە  ناوبرد  كەس  ملیۆن   ١.٦٥١
ئەوەشی راگەیاند كە نزیكەی ٤٠٠ هەزار ئاوارە گەڕاونەتەوە بۆ زێدی 
خۆیان. ئەم ژمارانە هەرگیز نەتوانرا لە لایەن نەتەوە یەكگرتووەكانەوە 

پشتڕاست بكرێتەوە.
چوارەم: ژمارەی خەمڵێنراوی ئەو كەسانەی بەهۆی ململانێی دارفورەوە  

چاد  وڵاتی  لە  كە  پەنابەرانەی  ئەو  ژمارەی  بە  وێكەوتووە،  زیانیان 
دەژین ١.٦٥ ملیۆن ئاوارەن )بەپێی راپۆرتی ساڵی ٢٠٠٧ ی رێكخراوی 
چاودێری مافی مرۆڤ ٢٠٠ هەزار پەنابەر لە وڵاتی چاد دەژین( و ٦٢٧ 
هەزار كەسیش بەشێوەیەك لە شێوەكان زەرەرمەند بوون . ژمارەی 
هەموو ئەمانە بۆ نزیكەی ٢.٥ ملیۆن كەس بەرز دەبێتەوە. هەروەها 
لە  ملیۆن كەس  مافی مرۆڤ ٤.٧  كۆمیسیۆنی  زانیارییەكانی  بەپێی 

سالی ٢٠٠٩ دا پێویستیان بە هاوكاری مرۆیی هەبووە.
لە ئێستادا نزیكەی دوو ملیۆن كەس دەربەدەر بوون و لە چادرگەو 
مرۆیی  هاریكاری  لەسەر  تەواوەتی  بەشێوەیەكی  و  دەژین  شارەكاندا 
دەژین، ئەمانە لەبەر بەردەوامی هێرشەكان و كردەوەكانی كوشتن و 
لاقەكردن و چەتەگەری لەلایەن میلیشیاكانی جەنجەوید كە حكومەت 

پشتیوانییان دەكات، ناتوانن بگەڕێنەوە بۆ زێدی خۆیان.  

ئەو پێشێلكارییانەی كە ئەنجام دراون

یەكەم - هێرشی هەڕەمەكی:
لیژنەكە لە راپۆرتەكانی خۆیدا ئاماژە بۆ ئەوە دەكات كە هێزەكانی حكومەت 
و میلیشیاكانی جەنجەوید بەتەنهاو پێكەوە هێرشەكانیان ئەنجامداوە، 
یاخیبووەكانیش لەلایەن خۆیانەوە چەندین هێرشیان ئەنجامداوە، بەڵام 

بەشێوەكی گشتی ئەم هێرشانە بۆ سەر ئامانجە سەربازیەكان بووەو 
لە هەندێك سنوری دیاریكراویشدا سڤیلەكان كراونەتە ئامانج. جۆری 

پێشێلكارییەكانیش بەم شێوەیە پۆڵێن دەكات:
هێرشی هێزەكانی حكومەت و میلیشیاكانی جەنجەوید:

بەپێی ئەو زانیارییانەی كە رێكخراوی نەتەوەیەكگرتووەكان لە سەرچاوە 
تایبەتەكانی خۆیەوە) ئاشكرا و نهێنی( دەستی كەوتوون، سەرەتای 
هێرشەكانی حكومەتی سودان و میلیشیاكانی جەنجەوید بۆ سەر هەرێمی 
دارفور لە ساڵی ٢٠٠١ دا بووە، پاشان بەردەوام بووە و ساڵ لە دوای 

ساڵ و جار لە دوای جار توندتر وخوێناویتر بوون.
لیژنەكە گەیشتە ئەو دەرەنجامەی كە زۆربەی هەرە زۆری هێرشەكان لە 
هەریمی ناوبراودا لە لایەن هێزەكانی حكومەت یاخود جەنجەوید یاخود 
هەردوكیان پێكەوە ئەنجام دراون. زۆربەی هێرشەكان كازیوەی بەیان 
لە نیوان كاتژمێر ٤:٣٠ و ٨:٠٠ دا ئەنجام دراون، لەو كاتانەدا خەڵكی 
ئەو گوندانە بەشی هەرە زۆریان لە نێو جێگادا بوون و هێرشی لەناكاو 

كراوەتە سەریان.
ئامانجی  دارفور  ناوچەی  گوندەكانی  ململانێكان  ماوەی  بەدرێژایی 
هێرشەكان بوون، لە پێشدا سەربازەكانی سوپای سودان بە ئۆتۆمبێلی 
هێرشیان  سەربازی  رەوڕەوه‌ی  دیكەی  جۆری  چەندین  لاندكرۆزو 
دەستپێدەكرد، پاشان لە دوای ئەمان كۆمەڵێكی زۆر لە جەنجەویدەكان 
بە سواری ئەسپ و حوشترەوە ئامادە دەبوون، جۆری ئەو چەكانەی 
كە بەكار هێنراون بریتیبوون لە ) كڵاشنكۆف یاخود AK47، هەروەها 
 .  )RBG(جی ئاربی  وەك  هاوێژەرەكانی  و   G3 سێ  ژێ  تفەنگی 
بەهۆی ئەم هێرشانەوە خەڵكانێكی سڤیل لە ژنان و منداڵان و پیرو 

ئاو كوێركرانەوەو خانووبەرەو  بیرەكانی  و  ئامانج  بوونە  پەككەوتوان 
قوتابخانەو نەخۆشخانە و دوكان و بازاڕەكان سوتێنران، دزیكردن و 
دەستبەسەراگرتنی مەڕوماڵات و رەشەوڵاخ ئەنجامداران. هاوكات لەگەڵ 
ئەم هێرشانەدا تۆپبارانكردن و بۆردومانكردنی بەردەوام و رێكوپێك 
فڕۆكەی  كە  دەستایە  لە  تەواوی  بەڵگەی  لیژنەكە  ئەنجامدراون، 
هێرشانەدا  لەم  ئەنتینۆف  و   )MI8-MI24( جۆری  لە  هێلیكۆپتەر 
بەشدار بوون، پاڵپشتی ئاسمانی فڕۆكەكان لە هێرشەكانی جەنجەوید 
بەڵگەی تەواوی پەیوەندی حكومەتە بەو میلیشیایەوە. بەشی هەرە 
زۆری ئەم هێرشانە بۆ سەر هۆزە ئەفریقییەكانی دارفور ئەنجام دراون.
پرسیارێكی دووبارە لە زۆربەی هەرە زۆری خەڵكی زیان لێكەوتووی 
دارفور كراوە، ئەویش ئەوەیە ) بۆچی حكومەتی سودان و جەنجەوید 
دێنە سەرتان؟( هەموو وەڵامەكان جەخت لەسەر راستییەك دەكەنەوە 
)دەیانەوێت دەست بەسەر ماڵ و موڵك و زەوی وزارو ئاژەڵەكانماندا 
بۆیان(.  كەین  چۆڵی  و  نەمێنین  لێرە  )دەیانەوێت  یاخود  بگرن( 
ئەم  بەردەوام  هێرشەكانیاندا  ئەنجامدانی  كاتی  لە  هێرشكارانیش 

قسانەیان لە شێوەی دروشمدا گوتۆتەوە:
) ئێوە تۆرا بۆران، هۆزەكانی فور كۆیلەن و ئێمە دەیانكوژین، هاتوین 
رەش پێستەكان بەتەواوی لەناو بەرین، ئەم زەویانە موڵكی ئێوە نین، 
ئێوە خەڵكی ئەم شوێنە نین، ئێوە تەنها كۆیلەن و دەبێت خاوەنتان 

هەبێت(.
و  هێرش  لە  حكومەت،  بە  سەر  چەكدارەكانی  میلیشیا  كاتێك 
كە  دەسەلمێنێت  ئەوە  خۆی  ئەمە  دەكەن،  بەشداری  كوشتارەكاندا 
و  حكومەتدان  راستەوخۆی  فەرمانی  و  دەسەڵات  لەژێر  هێزانە  ئەو 

هەموو  بۆیە  دەكەن،  كارانە  ئەو  حكومەت  فەرمانەكانی  بەپێی 
بەرپرسیاریێتییەك لە ئەنجامدانی ئەو تاوانانە بە تەنها ناكەوێتە سەر 
میلیشیاكان و ئەو سەرۆك میلیشیایانەی كە ئەو كارانەیان ئەنجامداوە 
بەڵكو بەپێی یاسا نێودەوڵەتییەكان بەرپرسیاریێتی سەرەكی وێڕای 

تاوانباران دەكەوێتە سەر دەوڵەتی سودان.

هێرشی هێزە یاخیبووەكان :
ئامانجە  سەر  بۆ  حاڵەتدا  زۆرترین  لە  یاخیبووەكان  هێزە  هێرشی 
سەربازییەكان ئەنجام دراون، بۆ نمونە لە خۆرئاوای دارفور لە ئۆكتۆبەری 
لە  لە )تنگافوتا(،  بنكەیەكی پۆلیس  ٢٠٠٣ دا هێرشیان كردۆتە سەر 
باشوری دارفوریش لە ژانیوەی ٢٠٠٤ دا هێرشیان كردۆتە سەر بنكەكانی 
پۆلیس و حكومەت، لە باكوریشدا بەهەمان شێوە هێرشیان كردۆتە سەر 
بنكەكانی پۆلیس و ٢٨ پۆلیسیان كوشتووە، زۆربەی ئەم هێرشانە لەلایەن 
سوپای رزگاری سودانەوە یان بە هاوبەشی لەگەڵ بزوتنەوەی دادپەروەری 

و یەكسانی ئەنجام دراون.
ئەم هێرشانە بەدەر نەبووە لە زیانگەیاندن بە هاوڵاتیانی سڤیل، بۆ نمونە 
لە رۆژی ٤ -١٠ -٢٠٠٣ دا بزوتنەوەی دادپەروەریی و یەكسانی بەبەرگی 
ئۆتۆمبیلی  بەسواری ٣٥  چەكدارەكان  لە  هەندێك  بەڵكەوە،  سەربازی 
لاندكرۆزەوە و هەندێكی دیكەشیان بە بەرگی سڤیلی ئاساییەوە بە سواری 
ئەسپ و حوشتر، هێرشیان كردۆتە سەر ناوچەی )كلبص(، جۆری ئەو 
چەكانەی لەم هێرشەدا بەكاریانهێناوە بریتیی بووە لە كلاشنكۆف، فراتوف، 
تفەنگی GM4، رۆكێتی كاتیۆشا، هاوەنی ١٠٦ و ١٢٠.  لەم هێرشەدا وێڕای 

كوژرانی ٤٢ سەرباز ١٧ كەسی سڤیل لە رەگەزی نێرو یەك منداڵێش 
كوژراون.

یاسا نێودەوڵەتییەكان رێگا نادات لە ژێر هیچ پاساوێكدا هێرشی بە ئانقەست 
بكرێتە سەر خەڵكی سڤیل، هەروەها هەموو جۆرە هێرشێكی رەمەكیش 
بۆ سەر خەڵكی سڤیل قەدەغە دەكات، هێرشی رەمەكیش بریتین لەو 
هێرشانەی كە دەكرێنە سەر ئەو شوێنەی ئەگەری بوونی هێزی چەكداری 
شەڕكەرو خەڵكی سڤیل پێكەوە هەیە، بۆیە ئەو یاسا نێو دەوڵەتیانە 
هەمیشە جیاوازی لە نێوان ئامانجی سەربازی و ئامانجی سڤیل دەكەن، 
هەموو ئامانجە سڤیلەكانیش ئەوانەن كە لە خزمەت ئامانجە سەربازیەكاندا 

نین وەك ماڵ، پەرستگا، قوتابخانە، نەخۆشخانە، مۆزەخانە.هتد.
بۆ ئەوەی ئەو كارانە روونەدەن یاسا نێودەوڵەتییەكانی تایبەت بە جەنگ 
ئەگەر  جا  دەسەپێنێت،  شەڕكەرەكاندا  لایەنە  بەسەر  رێسا  كۆمەڵێك 

شەڕەكە نێودەوڵەتی بێت یاخود نێوخۆیی بێت.
دەبێت هەموو رێگایەكی پێویست بگیرێتەبەر بۆ ئەوەی بزانرێت كە  	-

ئامانجەكە سڤیل نییە.
لە كاتی هەڵبژاردنی شێوازێكی تایبەت لە هێرش و پەلامار دەبێت  	-
تەگبیرو پلانێك هەبێت بۆ ئەوەی خەڵك و ئامانجە سڤیلەكان پێوە نەبن.
پەلامارو هێرشێك ئەنجام نەدرێت كە گومانی ئەوەی لێدەكرێت  	-

خەڵك و ئامانجە سڤیلەكان پێوە دەبن.
بوونی  ئەگەری  شوێنانەی  ئەو  بۆ  پێشوەخت  ئاگاداركردنەوەی  	-

هاوڵاتیانی سڤیلی لێدەكرێت.
هەموو هێرشكردنێك بە پێچەوانەی ئەو خاڵانەی سەرەوە كە دەكرێتە 
سەر خەڵك و ئامانجی سڤیل بە پێشێلكاری تۆمار دەكرێت و تا ئاستی 

تاوانی جەنگ بەرز دەبێتەوە.
مافە  نێودەوڵەتی  پەیماننامەی  شەشەمی  مادەی  بە  دژ  كوشتن 
بە مادەی چوارەمی  یەكەمیدا، هەروەها دژ  بڕگەی  لە  مەدەنییەكانە 
پەیماننامەی ئەفریقی مافەكانی مرۆڤە، هەروەها لە پرۆتۆكۆلی دووەمی 
ئەلیف(  بڕگەی ٢ /  بۆ رێكەوتنی رۆما ١٩٤٩ )مادەی ٤،  زیادكراو 
قەدەغەی كوشتن دەكات لە جەنگی نێودەوڵەتی و نێوخۆشدا، هەموو 
مادەكان جەخت لەسەر ئەوە دەكەنەوە كە ئەم تاوانە بەپێی بارودۆخی 
تاوانی  داخۆ  كە  دەدرێت  بەسەردا  حوكمی  رووداوەكە  ئەنجامدراوی 

جەنگە یاخود تاوانی دژ بە مرۆڤایەتییە.
لە كێشەی دارفوردا خاڵێكی گرنگ لێرەدا راوەستان دەخوازێت، ئەویش 
ئەوەیە كە بەر لە توندوتیژییەكانیش هەموو كەسێك لە دارفور چەكی 
خۆی هەبووەو حكومەتی سودانیش لەو بارودۆخە ئاگادار بووە، ئەمەش 
ئەوە دەگەیەنێت كە هەموو خاوەن چەكێك یاخود هەموو چەكدارێك 
ئەو  تەنانەت  بۆیە  بكرێت،  نابێت هەژمار  یاخیبوو  لەو دەڤەرە وەك 
بووبن  بوونەتەوە چەكداریش  هێرش  رووبەڕووی  كە  خەڵكە سڤیلەی 
ئەمە پاساو بە حكومەتی سودان نادات كە ئەوانە بەرهەڵستكارو یاخی 

بووبن.

كوشتنی خەڵكی مەدەنی ) سڤیل(:
لیژنەكە لە سەردانەكانی خۆیدا بۆ هەرێمی دارفور، كوشتنی بە ئانقەست 
سڤیل  كۆمەڵی  بە  كوشتی  تەنها  نەك  دەركەوت،  بۆ  بەبەرنامەی  و 
بەڵكو بەدیل گرتن و دەستبەسەراگرتنی نایاسایی و لە سێدارەدانی 

خێراو كوشتنی رەمەكی و لاقەكردنی ئافرەتانیش. لە هێرشی یەكەمدا 
بۆ سەر گوندەكانی ناوچەی شاتایا، وێڕای خاپوركردنی ٩ گوند، ٨٥ 
كەس بە كۆمەڵ كوژراون كە لەنێوانیاندا ٥ ئافرەت و ٣ منداڵ هەبوون، 
ناوچەی  بەرەو  پێكەوە  گوندانە  ئەو  خەڵكی  هەموو  هێرشەكە  پاش 
)كایلك( رۆیشتوون، بەڵام كەوتونەتە نێو بۆسەی جەنجەویدەكان و 
بووە كە میلیشیاكانی  ئاشكرا  لیژنەكە بۆی  بەشی زۆریان كوژراون. 
ئانقەست  بە  خۆیاندا  پرۆسەی  چەندین  لە  جارو  چەندین  جەنجەوید 
وەك  دڕندانەی  زۆر  شێوازی  كوشتنەكانیش  كوشتووە،  منداڵیان 

سوتاندن و لەتوپەتكردنی گرتۆتەوە.
بەڵگەی تەواو لەبەردەم لیژنەكەدا هەبووە كە خەلكانی گوندنیشینی ژێر 
دەسەڵاتی حكومەت و دوور لە ناوچەكانی پێشەوەی كوشتار خراونەتە 
بەردەم رەحمەتی هێزەكانی جەنجەوید و لە نێو چادرگاو پەناگەكاندا 
بە ئانقەست خواردن و خواردنەوەیان لێگیراوەو ئافرەتەكانیشیان لاقە 
و  براون  نادیار  شوێنی  بۆ  كچ  و  منداڵ  جاریش  هەندێك  و  كراون 

نەگەڕێنراونەتەوە.
سودانی  حكومەتی  پەیوەندارەكانی  لایەنە  لێدوانی  هەندێك  لیژنەكە 
تۆمار كردووە كە بەتەواوی بەڵگەی ئەوەن كە حكومەت تاوانبارە لە 
كوشتنی بە ئانقەستی مەدەنییەكان،  وەزیری بەڕەڤانی سودان لەم 
بارەوە دەڵێت) بوونی تاقە یەك یاخی بووش بەسە بۆ ئەوەی گوندێك 
بكەین بە ئامانجێكی سەربازی، كاتێك حكومەت زانیاری سەبارەت بە 
گوندێك وەردەگرێت كە یاخی بووەكانی تێدایە، ئیتر ئەو گوندە دەكرێتە 
ئامانجێكی سەربازی و سیفەتی مەدەنی بوون لەدەست دەدات(، لەم 
بەر  حكومەت  هێزەكانی  كە  نییە  ئارادا  لە  بەڵگەیەك  هیچ  بارەوە 

ئاگادار  گوندەكانیان  سڤیلی  خەڵكانی  هێرشەكانیان  ئەنجامدانی  لە 
چۆڵ  گوندەكانیان  یاخیبووەكانەوە  بوونی  بەهۆی  كە  كردبێتەوە  
بكەن بۆ ئەوەی هەمان چارەنوسی یاخیبووەكان چاوەڕێیان نەكات. 
حكومەتی سودان لەم بارەوە لەو باوەڕەدایە كە خەڵكانی سڤیل بە 
سیفەتێكی  جۆرە  هەموو  یاخیبووەكان  بۆ  هاوكاری  پێشكەشكردنی 
یاسایی ) هاوڵاتی سڤیل( لەدەست دەدەن و وەك جەنگاوەرو یاخی 
هەموو  كە  ئەوەیە  واتای  ئەمەش  دەكرێت،  لەگەڵدا  مامەڵەیان  بوو 
خەڵكانی سڤیل بە ژن و منداڵ و پەككەوتەو خەڵكانی بێلایەن و بێ 
چەكەوە دەبنە ئامانجی كۆمەڵكوژی حكومەتی سودان و هێزە هێرش 

بەرەكانی.
لیژنەكە ئەوەشی بۆ دەركەوتووە كە یاخیبووەكانیش كەسانی سڤیلیان 
كوشتووە، بەڵام ئەم كوشتارانە كەم بوون، هەروەها لیژنەكە هەندێك 
بواری  كارمەندانی  سەر  دەستدرێژیكردنە  بە  سەبارەت  راپۆرتیشی 
كوژرانی  هەرچەندە  گەیشتووە،  بەدەست  مرۆییەكان  خزمەتگوزارییە 
دوو كارمەندی نێودەوڵەتی بە مین هێشتا تەواو پشتڕاست نەكراوەتەوە 
ئەو  كە  دەكەن  ئەوە  بۆ  ئاماژە  باوەڕپێكراوەكان  سەرچاوە  بەڵام 
نەیارەكانی  هێزە  مینڕێژكراوی  ناوچەی  نێو  كەوتونەتە  كارمەندانە 

حكومەتی سودانەوە.
هەموو ئەم كارانە بەپێی یاسا نێودەوڵەتییەكانی جەنگی نێوخۆ بە كاری 
دژ بە مرۆڤایەتی و تاوانی جەنگ پێناس دەكرێت، مادەی ژمارە ٣ لە 
رێكەوتنی جنێف  ١٩٤٩هەروەها مادەی ٤ بڕگەی ئەلف لە پرۆتۆكۆلی 
دووەم جەخت لەسەر ئەوە دەكەنەوە كە نابێت خەڵكی سڤیلی بەشدار 
بەپێی )پەیمانی رۆما ١٩٩٨،  بكوژرێن، هەروەها  لە شەڕەكاندا  نەبوو 

تاوانی جەنگ  پایەكانی  هەموو  /هـ/١(  دووەم  بڕگەی  هەشتەم  مادەی 
بەسەر ئەم كەیسەدا دەچەسپێن.

كوشتنی دەستبەسەرەكان و بریندارەكان و دیلەكانی شەڕ :
بە  سەبارەت  كەوتووە  چنگ  كەمی  بەڵگەی  هەندێك  تایبەتەكە  لیژنە 
كوشتنی دیلەكان یاخود مردنیان لە زینداندا، زۆربەی ئەم دیلانە بە تاوانی 
بەشداریكردنی شەڕ و خۆحەشاردان لە نێو هاوڵاتیاندا دەستگیر كراون. 
نەبوونی یاخود لاوازی بەڵگەی كوشتنی دیلەكان بۆ ئەوە دەگەڕێتەوە 
كە لە بنەڕەتدا هێزە شەڕكەرەكان دەستیان لە كوشتن نەپاراستووە و 
كەمترین ژمارەی شەڕكەری زیندوویان هێشتۆتەوە، مادەی سێیەم لە بەشی 
یەكەمی خۆیدا بڕگەی ئەلف بەهەموو جۆرێك كوشتنی دیلەكانی جەنگ 
یاخود زیندانییەكان قەدەغە دەكات و وەك تاوانی جەنگ ناوی بردووە، ئەو 
كەسانەی كە دەستگیركراون ئەگەر سەر بە گروپەكانی یاخیبووەكانیش 
بەیاسای  دژ  و  نییە  پاساوێكی  هیچ  زینداندا  لە  كوشتنیان  بووبێت، 
نێودەوڵەتییە و تاوانباران بە ئەنجامدانی تاوانی جەنگ تۆمەتبار دەكرێن.
یاسای مرۆیی نێو دەوڵەتی لە مادەی ٣ بڕگەی ١/ ئەلیف رێگا  لە ‌خراپ 
مامەڵەكردنی ئەو كەسانە دەگرێت و لە مادەی ٣ بڕگەی ١/ئەلیف هەموو 
كەسە  ئەو  پێشتر  كە  ئەوەی  بەبێ  لە سێدارەدانێك  و  كوشتن  جۆرە 
دادگایی كرابێت و لە ڕێگای دادگاوە حوكمی درابێت بە كوشتنی ئانقەست 
و تاوانی جەنگ هەژمار دەكات، بەپێی هەمان مادە و هەمان بڕگە كوشتنی 

بریندارەكانی جەنگ وەك تاوانی جەنگ هەژمار دەكرێت.

روخاندن و خاپوركردنی گوندەكان:
لیژنەكە لە راپۆرتەكانی خۆیدا ئاماژە بۆ تێكدان و روخاندن و خاپوركردن 
و سوتاندنی گوندەكان دەكات لە سەر دەستی هێزەكانی جەنجەوید، 
‌هێزەكانی حكومەتی سودانیش لە كاتی ئەم پرۆسانەدا كاری پاراستنی 
ناوچەكە و تەوقكردن و ئابڵوقەدان و پاشان پارێزگاریكردن لە هیزەكانی 

جەنجەوید و دابینكردنی پاڵپشتی بۆیان ئەنجام داوە.
لەم كردەوانەدا سوتاندنی ماڵان و تێكدانی باخ و كێڵگەكان و روخاندن 
و  گەنم  هاڕینی  ئاشی  و  تەندروستی  بنكەی  قوتابخانەو  و سوتاندنی 
كوێركردنەوەی بیرەكان و شكاندنی ئامێری ئاو هەڵكێشان ئەنجام دراون.
لیژنەكە گەیشتۆتە ئەو دەرئەنجامەی كە جۆری روخاندن و خاپوركردنەكە 
خەڵكی  كە  بووە  ئەوە  ئامانجی  بووەو  نەخشەكێشراو  شێوەیەكی  بە 
سڤیلی ئەو ناوچانە بە یەكجاری لە شوێنەكانی خۆیان هەڵكەنرێن و 

هەرگیز نەتوانن بگەڕێنەوە بۆ زێدی خۆیان.
بەپێی هەندێك زانیاری پتر لە ٧٠٠ گوندی هەرێمی دارفور بەشێوەیەكی 
سودان  پۆلیسی  سەرچاوەكانی  خاپوركراون،  تەواو  نیمچە  یان  تەواو 

ژمارەی گوندە خاپوركراوەكان بە ٢٠٠٠ گوند مەزەندە دەكات.
نێو  دەچنە  پاساوێكی جەنگی  هیچ  نەبوونی  وێڕای  هەنگاوانەش  ئەم 
چوارچێوەی دەركردنی زۆرەملەی دانیشتوان بە تایبەت ئەگەر زانیمان 
هەندێك لەو گوندانە لە پاشاندا دراون بە هۆزە عەرەبەكانی جەنجەوید، 
هەڕەشەكانی  لەبەر  هەزاركەس  سەدان  كردەوانەدا  ئەم  لەئاكامی  هەر 

جەنجەوید ماڵ و حاڵی خۆیان بەجێهێشتووە.
روخاندن و خاپوركردنی گوندەكان دەچێتە چوارچێوەی تاوانی جەنگەوە، 

لە رۆژی ٢٦ -١ -٢٠٠١ بە  لە دۆسیەی یوگوسلاڤیادا  دادگای لاهای 
روون و ئاشكرایی ئەم بڕگەیەی پشستڕاست كردۆتەوە. مادەی ١١ لە 
پەیمانی نێودەوڵەتی تایبەت بە مافە ئابووری و كۆمەڵایەتییەكان و 
فەرهەنگییەكانی مرۆڤ رێگا لەهەر جۆرە خاپوركردن و وێرانكردنێكی 
بە ئانقەست دەگرێت، لە كەیسی دارفوردا حكومەتی سودان لە ژێر 
پاساوی بوونی یاخیبووەكاندا بە شێوەیەكی مەنهەجی بەرنامەی تێكدان 
وێرانكردنی گوندەكانی پەیڕەو كردووە، ئەمەش بە  و خاپوركردن و 

هەموو پێودانگە یاساییەكان بە تاوانی جەنگ هەژمار دەكرێت.

بەزۆر گواستنەوەی خەڵكی سڤیل و ئاوارەكردنیان:
یەكیك لە ئامانجە سەرەكییەكانی هێزەكانی حكومەت و میلیشیاكانی 
جەنجەوید ئەوە بووە كە دەست بەسەر خاك و زێدو سامانی خەڵكی 
داڕشتووە  جۆرێك  بە  هێرشەكانیان  نەخشەی  بۆیە  بگرن،  دارفوردا 
كە خەڵكی ئەو دەڤەرانە بۆ هەمیشە لەو شوێنانە هەڵكەنن و پاشان 
دەركردن  بگرن،  خاكەكەیاندا  و  گوند  و  ماڵ  بەسەر  دەست  خۆیان 
بوون  یەكێك  ملە  ئاوارەكردن و كۆچی زۆرە  بەزۆرو  و گواستنەوەی 
بوون  دەربەدەر  شاڵاوانەدا  لەم  كەس  ملیۆن   ١.٨٥ ئامرازەكان،  لە 
 ٢٠٠ و  ماونەتەوە  سودان  ناوخۆی  لە  هەر  زۆریان  هەرە  بەشی  كە 

هەزاریشیان بەرەو دەوڵەتی چاد هەڵهاتوون.
یەكگرتووەكان  نەتەوەی  نێرژەی  دەست  زانیارییانەی  ئەو  بەپێی 
ئەو  كراوی  دیاری  ماوەیەكی  لە  كۆچپێكردن  و  دەركردن  كەوتووە، 
ململانێیەدا زۆر بە خێرایی پەرەی سەندووە، ئەمەش بەڵگەی ئەوەیە 

هەبووە،  دیاریكراویان  ئامانجی  خۆیاندا  كارەی  لەم  هێرشكاران  كە 
چونكە لە زۆر حاڵەتی گەڕانەوەی ئاوارەكاندا بۆ گوندەكانی خۆیان 

دیسانەوە كەوتوونەتەوە بەر هێرش.
بەپێی مادەی حەوتەم بڕگەی ٢/دال لە رێكەوتنی رۆما گواستنەوەی 
بەزۆرو دەركردنی خەڵكی سڤیل و بەزۆر دوورخستنەوەیان بەبێ بوونی 
پاساوی یاسایی كە بەڵگەی تەواوی یاسایی هەبێت دەچێتە چوارچێوەی 
تاوانی دژ بە مرۆیی، چونكە حكومەتی سودان بەپێی بەرنامەو كاری 
پێشوەخت ئەم سیاسەتەی پیادەكردووە، سروشتی مەنهەجی بوونی 
دەركردن و راگواستن لە دارفور و چۆنیێتی جێبەجێكردنی ئەم هەنگاوانە 
لەلایەن هێرشبەرەكانەوە ئەوە دەسەلمێنێت كە ئەم هەنگاوانە رووداوی 

جەنگ نەبوون بەڵكو سیاسەتی حكومەت بوون.

ئەشكەنجە ولاقەكردن و دەستدرێژی سێكسی:
جۆری  چەندین  كە  دەكاتەوە  ئەوە  لەسەر  جەخت  لیژنەكە  راپۆرتی 

جیاواز لاقەكردن ئەنجام دراون:
ئەلف - لاقەكردنی بەزۆری كچان و ژنان، لاقەكردنەكان بە تاكەكەسی 

و بە كۆمەڵ ئەنجام دراون.
بێ - رفاندنی كچان و ژنان و دەستبەسەركردنیان و لاقەكردنی بەردەوام 

و دووبارەیان.
جیم - بەردەوامیدان بە كردەوەكانی لاقەكردن و دەستدرێژی سێكسی 

بۆ  كاتانەی  ئەو  بەتایبەت  چادرگاكان  نێو  ژنانی  و  كچان  سەر  بۆ 
كۆكردنەوەی دارو پوش و پەڵاش ناچار دەبوون دوور كەونەوە.

هەروەها ئەشكەنجەی زۆر نامرۆڤانەش لە وێنەی روتكردنەوەی بەزۆری 
ئافرەتان و سوكایەتی پێكردنی دەستگیركراوان و فڕەدانی منداڵ و ژن 

و پیاوانی دەستگیركراو بۆ ناو ئاگر.
بەكارهاتووە،  دەستگیركراوەكان  بە  بەرامبەر  دەرونی  ئەشكەنجەی 
باوكەوە  و  دایك  بەبەرچاوی  كە  تۆماركراوە  ئەوتۆ  حاڵەتی  چەندین 
سوتاوەو  تەواوی  بە  كاتەی  ئەو  هەتا  ئاگر  نێو  فڕەدراوەتە  منداڵ 
و  دراون  ئەشكەنجە  دەستگیركراوەكان  لە  كەس  چەندین  مردووە، 
لە  هەندێك  بوون،  كەمئەندام  یاخود  لەدەستداوە  لەشیان  ئەندامی 
حوشترەوە  و  ئەسپ  بەدوای  دەستبەستراوی  بە  دەستگیركراوان 
راكێشكراون. دەستگیركراوان بە جنێو و یاخود ناولێنان و ناتۆركەی 
رەگەزپەرستی كەرامەتیان شكێنراوەو بە كۆیلەو رەش پێست بانگیان 

كراوە.
ئەم  یاخیبووەكان  هێزە  كە  هەیە  بەردەستدا  لە  تەواویش  بەڵگەی 
كارانەیان بەشێوەیەكی كەم و لە ماوەیەكی دیاركراودا ئەنجام دابێت،  
و  جەنجەوید  میلیشیاكانی  كە  هەیە  لیژنەكە  لەكن  تەواو  بەڵگەی 
سەربازەكانی سوپای سودان ئەم كارانەیان بەردەوام ئەنجام دابێت، 
بۆ نمونە لە ژانیوەی ساڵی ٢٠٠٤ دا ئەو هێزانە لە خۆرئاوای دارفور ٢١ 
ژنیان رفاندووەو بۆ ماوەی ٣ مانگی رەبەق لای خۆیان لاقەیان كردوون 
و بەو هۆیەشەوە چەندینیان دووگیان بوون، لە نێوان مانگی ئۆگستۆس 
و سێپتێمبەری هەمان ساڵدا لە باشوری دارفور ١٢٠ حاڵەتی لاقەكردن 
تۆمار كراون، لە باكوری دارفوریش لە ناوچەی )كۆرما( ٢٠ ئافرەت و 

منداڵی خوار تەمەن هەژدە ساڵان لاقەكراون.
هەروەها یەكێكی دیكە لە كردەوەكانی لاقەكردن بە رفاندنی ئافرەتەكان 
و بردنیان بۆ نێو سەربازگاكان بووە، لە مانگی مارسی ٢٠٠٤ دا لە 
باكوری دارفور ١٦ ئافرەت لەنێو گوندەكاندا جیاكراونەتەوەو براون بۆ 
هەروەها چەندین  رۆژ لاقەكراون،  بەدرێژایی چەندین  و  سەربازگاكان 
جاریش هێزەكانی جەنجەوید هەڵیانكوتاوەتە سەر قوتابخانەی كچان 
دانەشیان  چەندین  پاشان  و  كردوون  لاقەیان  شوێن  هەمان  لە  و 
ئەو  بردویانن،  مەبەست  هەمان  بۆ  خۆیاندا  لەگەڵ  جیاكردۆتەوەو 
قوتابیە كچانە لە وتەكانی خۆیاندا باسی ئەوەیان كردوە كە لەهەمان 
دەوروبەرەوە  گوندەكانی  لە  دیكەیان  ئافرەتی  بەردەوام  سەربازگادا 
رفاندووەو بە هەمان مەبەست هێنراونەتە ئەو شوێنە و دەستبەسەریان 

كردوون.
لەبەر هەستیاری  بەڵام  زۆرن  یەكجار  رووداوەكانی لاقەكردن  ژمارەی 
بابەتەكەو بەستنەوەی بە مەسەلەی شەرەف و ئەخلاقەوە، زۆر لەو 

حاڵەتانە پەردەپۆش كراون و بە نهێنی ماونەتەوە.
چەندین  لە  سێكسی  ئەشكەنجەی  نامرۆڤانەو  و  توند  مامەڵەی 
لە لایەن سودانەوە  زۆریان  نێو دەوڵەتیدا كە بەشێكی  پەیماننامەی 
مۆركراوە، قەدەغەكراوە،  لەوانەش پەیمانی تایبەتی نێودەوڵەتی مافە 
سیاسی و مەدەنییەكان لە مادەی )٧( دا، پەیمانی مافەكانی منداڵ 
لە مادەی )٣٧(دا، پەیمانی ئەفریقی بۆ مافی مرۆڤ لە مادەی )٥(دا.
سەلامەتی  بۆ   ئاماژە  جنێف  رێكەوننامەی  لە   )٣( مادەی 
١/ئەلیف،  بڕگەی  لە  مادەیەداو  لەو  مرۆڤ و جەستەی  دەكات، 
دەستدرێژیكردنە سەر كەرامەتی مرۆڤ قەدەغەدەكات، لە)مادەی 

سێكسی  دەستدرێژیكردنێكی  جۆرە  (هەموو  هــ   /٢ بڕگەی   /٤
جۆرە  هەموو  )و(  بەشی  لە  بڕگەدا  هەمان  لە  و  قەدەغەدەكات 
هەموو  قەدەغەدەكات،  چەوساندنەوەی  و  مرۆڤ  كویلەكردنێكی 
و  جەنگ  تاوانی  بە  جۆرە  لەو  كارێكی  هەرجۆرە  بڕگانە  ئەم 

دەكات. پۆڵێن  مرۆیی  تاوانی 

تاڵان و دزی و راوڕووت:
هەموو راپۆرتەكان ئاماژە بۆ ئەنجامدانی كاری دزین و تاڵانكردن دەكەن، 
تەواوی  لە  حكومەت  هیزەكانی  پاڵپشتی  بە  جەنجەوید  میلیشیاكانی 
هێرشەكانیاندا دزین و تاڵانكردنی ماڵان، دوكان و بازاڕ، دەستبەسەراگرتنی 
مەڕو ماڵات و حوشترو رەشەوڵاخ و باڵندەی ماڵی، هەروەها دزینی كەلوپەلی 

وەك جلوبەرگ و پێڵاویان ئەنجامداوە. 
لەرۆژی شەمەی ٢٧-١٢- زۆرن،  بڕینی ماڵان  و  تاڵان  كارەكانی  نمونەی 
٢٠٠٣ لە گوندی )دۆما(ی باشوری دارفور دەمەو بەیان لە كاتژمێر٥:٣٠ دا 
هێرشبەرەكانی جەنجەوید لە سەرپشتی ئەسپ و حوشتر گەمارۆی ئەو گوندە 
دەدەن و سەرباری ئەوەی  ١٧ كەس دەكوژن، ١١٥٠ سەر رەشەوڵاخ و ٨٠٠ 

سەریش مەڕوماڵات بەتاڵان دەبەن.
راپۆرتەكان ئاماژەیەكی كەمیان سەبارەت بە ئەنجامدانی ئەو كارانە لە لایەن 

یاخیبووەكانەوە تێدایە.
هەموو ئەو تاوانانەی كە تایبەتن بە تاڵانكردن و دزین و دەستبەسەراگرتنی 
كراون، حكومەتی  پۆڵێن  تاوانی جەنگ  بە  هاوڵاتیان  موڵكی  و  ماڵ 

سودان لەبەردەم هەموو ئەم تاوانانەدا بێدەنگ و بێ هەڵوێست بووە، 
بگرە لەوەش زیاتر دەكرێت ئاماژە بە بوونی ئاسانكاری هەبێت لە لایەن 
حكومەتەوە بۆ هێزەكانی جەنجەوید تا كاری دزیكردن و تاڵاكردن بە 
ئارەزووی خۆیان ئەنجام بدەن، لێنەپرسینەوەی حكومەت لەو كارانە 
بۆتە هۆكاری ئەوەی كە جەنجەویدەكان بەشێوەیەكی بەرفراوان ئەم 
تاڵانكردنی  كاری  زیاتر  یاخیبووەكان  دابێت.هێزە  ئەنجام  كارانەیان 
بنكەو بارەگاكانی حكومەتیان ئەنجامداوە، دەستیان بەسەر چەك و 
تەقەمەنی و كەلوپەلی سەربازیدا گرتووەو ئەمەش وەك دەستكەوتی 

شەڕ بۆ خۆیان بە كارێكی رەوایان زانیوە.

چەكداركردن و سەربازگیری لە نێو منداڵان:
شەڕی نێوان خەڵكی دارفورو حكومەتی سودان خەڵكی ئەو دەڤەرەی 
ناچاركرد بۆ بەرگریكردن لە خۆیان بەرامبەر بەو هەموو دەستدریژیانە 
گەورەو بچوكیان چەك هەڵبگرن،  زانیارییەكان ئاماژە بۆ ئەوە دەكەن 
كە هێزی یاخیبووەكان منداڵانی خوار پازدە ساڵ چەكدار دەكەن و 
هێزەكانی  كە  ئەوەی  وێڕای  دەكەن،  بەشداریان  بەرەكانی شەڕدا  لە 
بەرهەڵستیكاری دارفور لە پێگەی بەرگریكردن لە خۆدا بوون و ناچار 
بوون بەهەموو شێوازێك بەرگری لە خۆیان بكەن بەڵام هەر ئەم خاڵە 
لە راپۆرتەكەدا وەك خاڵێكی نەگەتف ئاماژەی بۆكراوە، هەر هەمان 
گۆڕیدا  لە  ئەوە  ئاماژەی   ( دەڵێت  خاڵەدا  ئەم  درێژەی  لە  راپۆرت 
نییە كە ئەم كردەوەیە بە زۆر ئەنجام درابێت،  لەنێو بنكەو بارەگای 
ئەو هێزانەدا ئەو منداڵانە بەدی كراون، هەروەها حكومەتی سودانیش 

لە راپۆرتەكانی خۆیدا ئەو هێزانەی بەو بەڵگەیە تۆمەتبار كردووە(، 
بەرهەڵستیكارەكانی  هێزە  لەگەڵ  چاوپێكەوتن  چەندین  سازدانی  لە 
دارفوردا لەم بارەوە، ئاماژە بۆ ئەوە كراوە كە ئەو منداڵانەی خوار 
تەمەن هەژدەساڵن بەهیچ شێوەیەك لە كردەوە سەربازیەكاندا بەكار 
ناهینرێن، بەڵكو بەپێچەوانەوە ئەو گروپانە باسی ئەوە دەكەن كە بەهۆی 
تەشەنەسەندنی كوشتن و هێرشەكانی حكومەت و جەنجەویدەوە ئەوان 
ناچارن بۆ ئەوەی منداڵەكان لە دەستدرێژی بپارێزن لەگەڵ خۆیاندا 
جۆرێك  بەهیچ  و  بیانهێڵنەوە  پاراستنیان  بۆ  سەربازگاكان  نێو  لە 
كاری سەربازی بەو منداڵانە ناكەن تەنها هەندێك كاری خزمەتگوزاری 

سەربازی نەبێت كە ئارەزوو مەندانە ئەنجامی دەدەن.

هەڵسەنگاندن و بڕیاری لیژنەكە:
لیژنەكەی رێكخراوی نەتەوە یەكگرتووەكان راپۆرتەكەی خۆی پێشكەش 
بە رێكخراوەكە كرد و كۆمەڵگای نێودەوڵەتی لە رێگای ئەو رێكخراوەوە 
لە راستیەكان ئاگادار كرایەوە، هەر لە رێگای ئەو لیژنەیەوە جۆری 
تاوانەكان و تاوانبارەكان و میكانیزمی دادگایی كردنیان خرایە بەردەم 
رای گشتی جیهان، لیژنەكە سەبارەت بە تاوانباران بەمجۆرەی خوارەوە 

ریزبەندی كردوون:

ئەنجامدانی تاوانی نێو دەوڵەتی:
هەركەسێك بە تەنها خۆی یاخود بە هاوبەشی لەگەڵ كۆمەڵێك كەسی 
هاتوون  نێودەوڵەتیدا  یاسای  بڕگەكانی  لە  كە  تاوانێك  هەر  دیكەدا، 
)وەك لە پێشەوە باسكران(،ئەنجام بدات، ئەوە بە تەنها خۆی وەك 
كەسایەتی بەرپرسیار دەبێت بەرامبەر بە تاوانەكانی و دەبێت بخرێتە 

بەردەم یاسا، لەم بارەوە لیژنەكە بەمجۆرە بڕیاری خۆی داوە:
یەكەم: حكومەت:

كە  دیاریكرد  سودانی  حكومەتی  بەرپرسی   ٦ شوناسی  لیژنەكە 
تاوانی  ئەنجامدانی  لە  بوون  بەشدار  راستەوخۆ  بەشێوەیەكی 
نێودەوڵەتی، ٥ لەو تاوانبارانە پلەداری هێزە چەكدارەكانی حكومەت 
یاخود پلەداری مەدەنین لە حكومەتە ناوخۆییەكانی دارفوردا، ئەمانە 
راستەوخۆ سەركردایەتی یاخود بەشدارییان كردووە لە تاوانەكاندا.

دووەم: جەنجەوید:
لە هێزەكانی جەنجەوید دەستنیشان كردووە كە  لیژنەكە ١٤ كەسی 
تاوانبارن بە ئەنجامدانی تاوانی نێو دەوڵەتی، زۆرێك لەم كەسانە بە 

چەندین تاوانی جیاواز و جۆراوجۆر تۆمەتبار كراون.
سێیەم: لە نێو هێزە یاخیبووەكاندا ٣ كەس دەستنیشان كراوە كە 

تۆمەتبارن بە هەمان ئەو تاوانانە.
چوارەم: هەروەها شوناسی ٣ ئەفسەری بێگانە دەستنیشان كراوە كە 

دەستیان لە تاوانەكاندا هەبووە.

ئەنجامدانی تاوانی نێودەوڵەتی بە هاوبەشی:
ئەم بەشە لە تاوان ئەو كەسانە دەگرێتەوە كە لە پشتەوە ناراستەوخۆ 
بە  فەرمانكردن  نەخشەبۆكێشان،  بە  ئەویش  تاوانەكە  لە  بوون  بەشدار 
جێبەجێكردن،هاندان بۆ جێبەجێكردن، هاوكاری بۆ جێبەجێكردن، پاڵنان بۆ 
جێبەجێكردن، لەم بارەشەوە لیژنەكە بەمجۆرە خوارەوە بریاری خۆی داوە: 
یەكەم: حكومەت: لیژنەكە ناسنامەی ٦ كەس وەك تاوانبار لە نێو حكومەتدا 
دیاری دەكات، كە تۆمەتباران بە ئەنجامدانی تاوانی نێودەوڵەتی بە هاوبەشی، 
ئەم كەسانە هەندێك ئەفسەری سەربازی و پلەداری حكومەتن لە دەسەڵاتی 

ناوەند.
ناوخۆیی هەرێمەكەو  بەرپرسانی  لە  لیژنەكە ٨ كەسی دیكەی  هەروەها 
هێزە چەكدارەكانی دەڤەرەكە دیاری كردووە، سێ كەس لەوانە بەرپرسن 
لە دەستگیركردن و ونكردنی خەڵك لە ناوچەكە و پێنج كەسی دیكەش لە 
كردەوە هاوبەشەكانی كوشتن و سوتاندن و كاولكردن و تاڵان كردندا بەشدار 

بوون.
دووەم: جەنجەوید:

١٤ كەس لە هێزەكانی جەنجەوید بە هەمان تاوان تۆمەتبار كراون.
سێیەم: یاخیبووەكان: لە نێو یاخیبووەكانیشدا ٣ كەس تۆمەتباركراون كە 
بەشدار بوون لە تاوانی هاوبەشدا لە هێرشكردنە سەر گوندەكان و كوشتن و 

رفاندن و وێرانكردندا بەشدار بوون.
چوارەم: شوناسی ٣ ئەفسەری بێگانە بە هەمان ئەو تۆمەتانە دیاری 

كراوە.
یارمەتیدان بۆ ئەنجامدانی تاوانی نێودەوڵەتی و هاندان بۆ ئەو تاوانە:

ئەم بڕگەیە بریتییەلە هەر جۆرە هاوكاریكردن یاخود پێشكەشكردنی 
و  چەك  پێدانی  نمونە  بۆ  تاوان،  ئەنجامدانی  و  هاندان  بۆ  یارمەتی 
هاوكاری  پێشكەشكردنی  و  راگەیاندن  رێگای  لە  هاندان  تەقەمەنی، 
مەعنەوی، لەم بارەشەوە لیژنەكە ئەم تاوانبارانەی تۆمەتبار كردووە:

یەكەم: حكومەت:
لیژنەكە ناسنامەی ٦ كەسی لە دەسەڵاتدارانی ناوەند دیاری كردووە 
و  ئەندامان  كۆكردنەوەی  و  تەقەمەنی  و  چەك  پێدانی  لەرێگای  كە 
سەربازگیری و هاندانەوە تۆمەتباركراون، بەهەمان شێوەش ٧ كەس 

لە دەسەڵاتدارانی هەرێمەكە دیاری كراون.
دووەم: جەنجەوید: 

لە ئەندامانی جەنجەوید ٤ كەس تۆمەتباركراون بە رێكخستنی هێزەكانی 
جەنجەوید و پڕچەك كردن و هاندان و پێشكەشكردنی یارمەتی دارایی  

بۆ ئەنجامدانی ئەو تاوانانە.

نەخشەكێشان بۆ ئەنجامدانی تاوانی نێودەوڵەتی:

هەموو  بریتییەلە  نێودەوڵەتی  تاوانی  ئەنجامدانی  بۆ  نەخشەكیشان 
جۆرە تەگبیركردن و راوێژكردن و رێكەوتنێك لەگەل خەڵكانی دیكەدا 
بۆ ئەنجامدانی تاوانێكی نێودەوڵەتی، ئەمەش بەوە دەبێت كە كەسێك 
پلانێك  داڕشتنی  چۆنییەتی  لە  بیر  پێكەوە  كەسێك  كۆمەڵە  یاخود 
بكەن،  نێودەوڵەتی  تاوانێكی  ئەنجامدانی  بۆ  ئامادەسازی  و  بكەنەوە 
بەو  پشتئەستور  خۆیدا،  لێكدانەوەكانی  و  پێداچوون  لە  لیژنەكە 

بەڵگانەی لەژێر دەستیدا بوون، گەیشتە ئەو دەرئەنجامەی كە هێرشی 
مەنهەجی  چوارچێوەیەكی  پێكەوە  جەنجەوید  و  حكومەت  هێزەكانی 
پێشتر  كە  بووە  سیاسەتە  ئەو  دەرئەنجامی  و  هەبووە  بەردەوامی 
نەخشەی بۆ داڕێژراوەو لە ئاستێكی باڵاشەوە چاودێری جێبەجێكردنی 
لە  دارفور  هەرێمی  بەرپرسانی  لە  كەس  دوو  بوارەشدا  لەم  كراوە. 

تاوانەكەوە تێوەگلاون.

فەرمانكردن بە ئەنجامدانی تاوانی نێودەوڵەتی:
ئەو كەیسە جۆراو جۆرانەی لە دادگای نێودەوڵەتیدا چارەسەركراون، ئەوەی 
سەلماندووە كە بۆ ئەنجامدانی تاوانی نێودەوڵەتی مەرج نییە بە نوسین و 
بە نامەی فەرمی یاخود بە بەڵگە ئەو فەرمانە دەربچێت، بەڵكو هەروەك لە 
دادگای یوگوسلاڤیای كۆن بەدیار كەوتن، بەڵكو لە رێگای ئاماژە و به‌ڵگه‌ 
و پێدراوەكانەوە دەتوانین بگەینە بەڵگەی ئەوەی كە تاوانەكە بە بڕیار و 
فەرمان بووە، بەڵام دەركردنی فەرمان بۆ ئەو كارە پێویستی بە پەیوەندی 
نێوان سەرۆك و ئەندامانی خوارەوە هەیە واتە پەیوەندی نێوان) ئەو كەسەی 
فەرمان دەكات و ئەو كەسەی جێبەجێی دەكات(، ئەمەش كارێكی زۆر 
زەحمەت نییە. لەم بارەوە لیژنەكە بەمجۆرە دەرئەنجامەكانی خۆی باس 

دەكات:
یەكەم: حكومەت: 

لیژنەكە دوو كەسی لە حكومەت و دوو كەسیشی لە هێزە چەكدارەكانی 
ناوچەی دارفور بە فەرمانكردن بۆ ئەنجامدانی تاوانی نێودەوڵەتی تۆمەتبار 
كرد، هەروەها بە هەمان بەڵگەو تاوانیش دوو كەسی لە جەنجەوید تۆمەتباركرد.

رێگە نەگرتن و چاوپۆشی لە تاوانی نێودەوڵەتی:

یاسای نێو دەوڵەتی هەموو ئەو كەسانەی كە پۆستی باڵایان هەیە و 
بەشێوەیەك لە شێوەكان تێوەگلاون لە تاوانەكاندا، دەخاتە بەردەمی 
لە  رێگەنەگرتن  و  كەمتەرخەمی  و  لێپێچینەوە.چاوپۆشیكردن  یاساو 
روودانی تاوانی نێودەوڵەتی ئەو تۆمەتانەن كە ئاراستەی بەرپرسانی 
هەبێت  یاساییان  زەمینەی  تۆمەتەكانیش  ئەوەی  بۆ  دەكرێت،  باڵا 

دەبێت ئەم مەرجانە لە گۆڕیدا بن:
یەكەم: ئەو كەسە كە لە پۆستە باڵاكەدایە دەبێت سەركردەی فعلی 
بێت و هەموو دەسەڵات و كۆنترۆڵێكی بەسەر تاوانبارانی خوارەوە 

هەبێت.
لەسەر  هەبێت  تەواوی  زانیاری  سەرۆكە  ئەو  دەبێت  دووەم: 
یاخود  بووە،  ئاگادار  كە  ئەوە هەبێت  ئاماژەی  یاخود  رووداوەكان، 
لانی كەم هێندە زانیاری لە كن بووە كە وەك سەرۆكێك دەرئەنجامی 
ئەوەی هەڵهێنجابێت كە ئەو تاوانانە دەچنە چوارچێوەی تاوانی نێو 

دەوڵەتیەوە.
سێیەم: سەرۆك خەم سارد بووبێت یاخود كەمتەرخەم بووبێت یان 

چاوپۆشی كردبێت و رێگەی نەگرتبێت لە تاوانەكان.
سەبارەت بە هەڵوێستی یاخیبووەكانیش ئەوە پاساو هێنانەوە بەوەی 
كە ئەو هێزانە ئۆپۆزیسیۆن و میلیشیایین و وەك هێزێكی سەربازی 
رێكخراو مامەڵە ناكەن و لە مەیدانەكانی شەڕدا خۆیان بڕیار دەدەن، 

پاساوێكی بەهێز نییە، چونكە سەرەنجام ئەو رێكخراوانە بە گوێرەی 
ئەگەر  هەروەها  دەكەن،  رەفتار  سەرەوە  سەركردەكانی  فەرمانی 
سەركردەی ئەو رێكخراوانە لە كاتی رودانی تاوانەكاندا هیچ هەنگاوێكیان 
هەموو  بەرپرسیاریێتی  ئەوە  هەڵنەگرت  قەدەغەكردنی  و  رێگرتن  بۆ 
لە  لیژنەكە  تاوانەكاندا.  لە  ئەستۆ  دەكەوێتە  جەنگاوەرەكانی خۆیان 

هەر دوو حاڵەتەكەدا بەمجۆرە رەوشەكەی باس كردووە:
حكومەت:

سەبارەت بە حكومەت لیژنەكە ٨ تۆمەتباری دەستنیشانكردووە، كە 
هەموویان بەرپرسی باڵای حكومەت و دامەزراوەی سەربازین، هەروەها 

٦ كەسی لە بەرپرسانی حكومەتی دارفور تۆمەتبار كردووە.

هێزە یاخیبووەكان:

لیژنەكە بەڵگەی تەواوی كۆكردۆتەوە لەسەر تۆمەتبار بوونی ٤ كەسی 
هێزە یاخیبووەكان، كە بەرامبەر ئەنجامدانی تاوانە نێودەوڵەتییەكان 

كەمتەرخەم یاخود غەمسارد بوون و چاوپۆشیان كردووە.

خاڵی وەرچەرخان لە كێشەی دارفوردا

بەردەوامی كوشتار لە ناوچەی دارفور بووە وێنەی لاپەڕەی یەكەمی 
میدیاكانی  زۆربەی  یەكەمی  هەواڵی  بە  بوو  و  رۆژنامەكان  زۆربەی 
لە  گەورەی  یەكجار  دەنگدانەوەیەكی  وێنانە  ئەم  بەردەوامی  جیهان، 
وەڵام  بێنە  كە  ناچاركرد  نێودەوڵەتی  كۆمەڵگای  دروستكرد،  دنیادا 
و سنورێك بۆ ئەو كارەساتانە دابنێن. حكومەتی سودان بە ناچاری 
لەگەڵ رێكخراوی نەتەوە یەكگرتووەكان پێكهات لەسەر ئەوەی هێزی 
كڵاو شینەكان لە ناوچەی دارفوردا بۆ ناوبژیكردن بە هاوكاری هێزەكانی 

یەكێتیی ئەفریقا لەناوچەكەدا ئامادەییان هەبێت .
لە رۆژی ١٨ی ژونی ٢٠٠٤ دا )Jan Pronk(ی هۆڵەندی لە رێكخراوی 
نەتەوە یەكگرتووەكان كرا بە سەرپەرشتیاری كەیسی دارفور، هاوڕی 

لەگەڵ كوفی ئەناندا سەردانێكیان بۆ ناوچەكە رێكخست.
ئەفەریقا  یەكێتیی  بڕیاری  بە  دا   ٢٠٠٤ ئۆگستۆسی  مانگی  ١٥ی  لە 
١٥٠ سەبازی رواندی و پاشان ١٥٠ سەربازی دیكەی نەیجیری هاتنە 
دەڤەرەكەوە و پاشان بە تێپەڕبوونی كات هەتا ساڵی ٢٠٠٨ ژمارەیان 
٣١ی  رۆژی  لە  ئەمانیشدا  لەگەڵ  هاوكات  سەرباز،  هەزار   ٩ بە  بوو 
 United Nations African( دیسێمبەری ٢٠٠٧ دا هێزەكانی یونامید
Mission In Darfur( كە بە هێزی كڵاوشین ناسراون لە ناوچەكەدا 
جێگیر كران و هەردوو هێزەكە پێكەوە لە كۆتایی ٢٠٠٨ دا ژمارەیان 

بوو بە ٢٦ هەزار كەس.
لە ئاكامی هێرشە بەردەوام و سیستەماتیكییەكانی ‌هێزەكانی سودان 

دوو  نزیكەی  هەتا سەرەتای ساڵی ٢٠٠٥  نەیارەكاندا  دژە هێرشی  و 
ملیۆن كەس ئاوارە بوون، نزیكەی ٧٠٠ گوند بە شێوەیەكی تەواو یان 
بەهۆی  دارفور  لە  ئەو كەسانەی  ژمارەی  كران،  تەواو خاپور  نیمچە 
ئەم كارانەوە دووچاری زەرەرو زیان بوونەتەوە  بە پتر لە ٣.٥ ملیۆن 

كەس خەمڵێنراوە.
لە ٣١ی مارتی ٢٠٠٥ دا ئەنجومەنی ئاسایشی نێودەوڵەتی بڕیاری ژمارە 
١٥٩٣ ی دەركرد، لەو بڕیارەدا بەهۆی پێشێلكارییە مەترسیدارەكانی 
دادگای  رەوانەی  دارفور  كەیسی  درا  بڕیار  دارفور  لە  مرۆڤەوە  مافی 
نێودەوڵەتی لاهای بكرێت، سەرەنجام لە ٢ی مارتی ٢٠٠٧ دا دادگای 
لاهای بە سەرۆكایەتی دادوەری بەناوبانگ ) لویس ئۆكامبۆ( بەتاوانی 
جەنگ و دژ بە مرۆڤایەتی سەرۆكی میلیشیاكانی جەنجەوید) عەلی 
كوشایب( و وەزیری دەوڵەتی سودان) ئەحمەد هارون(ی تاوانباركرد.
دوو  ئەو  رادەستكردنی  و  تۆمەتەكان  سودان  حكومەتی  بەڵام 
رێكخراوی  لە  سودان  نوێنەری  هەروەها  رەتكردەوە،  تاوانبارەشی  
ئەوەی  حەلیم(  عەبدول  مەحمود  عەبدول  یەكگرتووەكان)  نەتەوە 
درۆیەكی  بە  ژمارەكەی  و  كوژرابن  كەس  هەزار   ٣٠٠ كە  رەتكردەوە 
گەورە ناوبردو رایگەیاند كە حكومەتەكەی ژمارەی كوژراوەكان تەنها بە 
١٠ هەزار كەس مەزەندە دەكات‌. لە ناوەڕاستی ساڵی ٢٠٠٨ دا دادگای 
تێوەگلانی  لە  توێژینەوە  بە  كرد  دەستی  لاهای  نێودەوڵەتی  تاوانی 
مارتی  ٤ی  رۆژی  لە  البشیر،  عومەر  سودان  سەرۆكی  راستەوخۆی 
٢٠٠٩ دا یەكەم بڕیاری  دەستگیركردنیشی بۆ دەركرد. دادگاكە حەوت 
ئەنجامدانی  لەوانەش  كردووە،  سودان  سەرۆكی  ئاراستەی  تۆمەتی 
تاوانی دژ بە مرۆڤایەتی و كۆچی زۆرەملێ و ئەشكەنجەدان، هەروەها 

لەوانەش  كرا  ئاراستە  جەنگیشی  تاوانی  ئەنجامدانی  تۆمەتی  دوو 
سەركردایەتی هێرشەكان بۆ سەر خەڵكی سڤیل و كوشتنی بە كۆمەڵ، 
نەژادی  پاكتاوكردنی  تۆمەتی  تەواو  بەڵگەی  نەبوونی  لەبەر  بەڵام 
نەخرایە پاڵی. رێكخراوی نەتەوە یەكگرتووەكان و یەكێتیی ئەفەریقاو 
حكومەتی ئەمەریكیش هێشتا ئەم كەیسەیان وەك جینوساید ریزبەند 
نەكردووە، هەرچەندە لە هەندێك ناوەندی ناڕەسمیدا ئەم كەیسە وەك 

جینۆساید باسی دەكرێت .
لە مانگی مارسی ٢٠٠٩ دا سەرۆكی سودانی عومەر ئەلبەشیر زۆربەی 
دەركرد،  سودان  لە  بێگانەی  ناحكومییەكانی  رێكخراوە  زۆری  هەرە 
هۆكاری ئەمەش بە لێكدانەوەی خودی حكومەتی سودان ئەوە بوو كە 
ئەو رێكخراوانە زانیاری چەواشەكاری و هەڵە بە دادگای نێودەوڵەتی 
لاهای دەدەن. لەنێو ئەو رێكخراوانەدا كە قەدەغەكران هەردوو رێكخراوی 
بەریتانی   )Save children(پارێزی منداڵ  و   )Oxfam( ئۆكسفام 
بوون كە نەك تەنها لە دارفور بەڵكو لە تەواوی سودان كاریان دەكرد، 
كۆمەڵكوژیەكانی   ١٩٩٤ ساڵی  ئاپرڵی  كە  رێكخراوەی  ئەو  ئۆكسفام 
رواندای ئاشكرا كرد، خزمەتگوزارییەكانی ئاو و ئاوەڕۆ و تەندروستی 
بۆ ٤٠٠ هەزاركەس لە دارفور دابین دەكرد و منداڵ پارێزیش هاوكاری 

پێشكەش بە ٥٠٠ هەزار منداڵ دەكرد.
 Darfur(لە ٥ی مانگی مەی سالی ٢٠٠٦ دا رێكەوتنامەی ئاشتی دارفور
لە  بەشێك  و  سودان  حكومەتی  نێوان  لە    )peace Agreement
یاخیبووەكان بە میانگیری دەوڵەتی چاد مۆركرا، بەشێك سەركردەی 
یاخیبووەكان پاش مۆركردنی پەیمانی ئاشتی پۆستەكانی بەڕێوەبردنی 
هەرێمەكەیان لە ئەستۆ گرت، بەشەكەی دیكەش لە یاخیبوان بەردەوام 

نەتەوە  رێكخراوی  گشتی  سكرتێری  خۆیان.  رێبازی  لەسەر  بوون 
یەكگرتووەكان بان كی موون، لە رۆژی ١٤ی سێپتێمبەری ٢٠٠٧ دا  لە 
رۆژنامەی واشنتۆن پۆستدا رایگەیاند: لەو باوەڕەدایە كە چارەسەرێكی 

گشتی و هەتا هەتایی بۆ كێشەی ئاڵۆزی دارفور بوونی نابێت.
 Martin( رۆژی ٢٧ -٨ -٢٠٠٩ فەرماندەی هێزی كڵاوشینەكان ژەنراڵ
Agwai( رایگەیاند كە شەڕی سەرەكی لە دەڤەرەكەدا كۆتایی هاتووە 
تەنها  ئێستا  و  تێكشكاون  و  لاواز  تەواوی  بە  یاخیبووەكان  هێزی  و 
هەندێك پێكدادانی لێرەو لەوێ نەبێت شەڕو پێكدادانی گەورە نەماوە.

كێشەی دارفور لەبەردەم زلهێزەكاندا

رەنگە گرنگترین پرسیار لە كۆتایی ئەم نوسینەدا ئەوەبێت كە بۆچی 
باشوری سودان گەورەترین پشتیوانی نێودەوڵەتی لێكراو سەرەنجام 
كێشەیەكی  وەك  تەنها  دارفور  كێشەی  كەچی  وەرگرت  سەربەخۆیی 
مرۆیی تەماشاكراو  بایەخێكی سیاسی گرنگ و یەكلاكەرەوەی پێنەدرا؟. 
پێده‌چێت لێره‌دا سێ رەگەزی سەرەكی گرنگ لەم دوو كەیسەدا رۆڵی 

بەرچاویان گێڕابێت:
زۆربەی پترۆلی سودان لە باشوردا بوو، بەڵام لە دافور وێڕای  	-
ئێستا  هەتا  دەكرێت،  تێدا  نەوتی  یەدەگی  بوونی  لە  باس  ئەوەی 

نەوتێكی ئەوتۆی تێدا نەدۆزراوەتەوە.
بەڵام  بوون،  كریستیان  سودان  باشوری  هۆزەكانی  زۆربەی  	-

دارفور موسڵمانن.
هۆزەكانی باشوری سودان كولتووری عەرەبییان هەڵنەگرتبوو،  	-
بەڵكو ئاینی كریستیانی خۆیان پاراست و نەك تەعریب نەكران بەڵكو 
زمانی عەرەبیش بەسەریاندا زاڵ نەبوو، که‌چی دارفورییەكان وێڕای 
ئەوەی عەرەب نین بەڵام لەبەرئەوەی هەر هۆزەی زمان و زاراوەی 
ئەمەش  بەكاردەهێنا،  )عەرەبییان(  دەسەڵات  زمانی  هەبوو،  خۆی 
بوونیان  موسڵمان  و  عەرەبی  سیفەتی  كە  ئەوەی  هۆكاری  بووە 
جیاوازییەكی  سوداندا  عەرەبەكانی  لەگەڵ  و  بێتەوە  زەق  بەسەردا 

ئەوتۆیان نەبێت.
ساڵی٢٠٠٥ ئەمەریكا لە رێگای پرۆژەی )Enough Project( ە وە 
هەموو هەوڵێكی لە بەرژەوەندی هەرێمی باشوری سودان خستەگەڕو 
مۆركرا،  باشورییەكان  لەبەرژەوەندی  نیڤاشا  رێكەوتنی  سەرەنجام 
سێ  توانیان  باشورییەكان  بوو  ئەمەریكاوە  فشارەكانی  رێگای  لە 
 ( ئەوانیش  كە  بەسەپێنن  سوداندا  بەسەر  سیاسی  گرنگی  خاڵی 
نەوت  داهاتی  دابەشكردنی  سودان،  حوكمكردنی  لە  بەشداریكردن 
بوو بە رێژەی پەنجا بە پەنجا و پاشان دیاریكردنی مافی بڕیاردانی 
ژانیوەی  ٩ی  رۆژی  كە  ریفراندۆمەی  ئەو  ئەنجامدانی  بە  چارونووس 

٢٠١١ ئەنجام درا(.
هەر لەو كاتەوە كۆمپانیا ئەمەریكییەكان ) نەوتی و غەیرە نەوتی( 

پێگەی خۆیان لە باشوری سودان توند كردەوە.
خۆی  جیابوونەوەی  كە  بوو  باشوردا  لە  سودان  نەوتی   ٪٨٠ رێژەی 
راگەیاند و بوو بە دەوڵەتێكی سەربەخۆ، ئەمەش بووە هۆكاری ئەوەی 
كە سودان لە بەرامبەر ئەوەدا روو لە كۆمپانیاكانی دیكە بكات، لە 

سەروبەندی كێشەكانی دارفوردا كۆمپانیاكانی چین بەڕێژەی  ٤٠٪  و 
مالیزیا٣٠٪ و  كەنەدا ٢٥٪  ئیمتیازی پشكنین و دۆزینەوەی پترۆڵیان 
بۆیە  نییە  رۆلیان  سودان  باشوری  لە  كۆمپانیایانە  ئەو  وەرگرت،  
سودان  ئێستا  لە  بێت،  لاواز  پێگەیان  خۆشیدا  سودان  لە  ناخوازن 
رۆژانە ١٥٠ هەزار بەرمیل نەوت هەناردە دەكات و چاوەڕوان دەكرێت 

لە ئایندەیەكی نزیكدا بڕی بەرهەمی ئەو وڵاتە بەرزبكرێتەوە.
نییەو  ئاشكرا  دارفور  لە  نەوت  یەدەگی  ئێستا  هەتا  ئەوەی  وێڕای 
لە  وڵاتەی  ئە‌و  دەڤەرەكانی  لەهەژارترین  یەكێكە  دەڤەرەكەش 
لەم  نەوت  داهاتوودا  لە  پێدەچێت  بەڵام  هەژارە،  خۆی  بنەڕەتدا 
ئەبیی-  ( ناوچەی  كە  ئەوەی  وێڕای  ئەمە  بدۆزرێتەوە،  دەڤەرە 
سوداندا  دەوڵەتی  و  سودان  باشوری  نێوان  لە  (هێشتا   Abeyi
تێدا  زۆری  پترۆلێكی  كە  ناوچەیە  ئەم  یەكلانەكراوەتەوە، 
 )CNPC(چینی نەوتی  كۆمپانیای  نەخشەی  بەپێی  دۆزراوەتەوە  
دەبێت بە بۆڕییەكی تایبەتدا ئەو نەوتە لە رێگای دارفورەوە بگاتە 
هۆكاری  بوونەتە  پێكەوە  هۆیانە  ئەم  سور،  دەریای  كەنارەكانی 
ئەوەی كە ئەو وڵاتانە پشتیوانی تەواو لە سودان بكەن، هەروەها 
سودان خۆشی بەهەموو توانایەكەوە هەوڵی ئەو بدات ئەو دەڤەرە 
چونكە  بكات،  دەستەمۆ  خۆیدا  وڵاتی  جوگرافی  چوارچێوەی  لە 
سەرباری پترۆڵ سەرچاوەیەكی دیكەی زۆر گرنگ بۆ سودان ئاوە، 
ژێر  ئاوی  مەزنی  زۆر  دەمارێكی  زانستییەكان  توێژینەوە  بەپێی 

زەوی لە دارفوردا هەیە، ئەمە وێڕای بوونی یۆرانیۆم .
لە مانگی تەموزی ٢٠٠٨ یەكێك لە پەیامنێرەكانی ئاژانسی هەواڵی بی 
بی سی، كۆمەڵێك زانیاری لەسەر هاوكاریكردنی حكومەتی چین بۆ 

حكومەتی سودان بڵاوكردەوە، ئەم هەنگاوەی چین لە دژی ئەو ئابلوقە 
سەربازیانەی رێكخراوی نەتەوە یەكگرتووەكان بوو كە ناردنی هەموو 
جۆرە چەكێكی بۆ سودان قەدەغە كردبوو. بەپێی زانیارییەكانی ئەو 
ئاژانسەی هەواڵ چەندین كۆنتەینەری گەورەی چەكی سوك و قورس و 
چەندین هەلیكۆبتەری جەنگی و بارهەڵگر لە لایەن حكومەتی چینەوە 
مافی  چاودێری  رێكخراوی  زانیاریەكانی  و  راپۆرت  بە سودان.  دراوە 
كە  دەكەنەوە  ئەوە  لەسەر  دەوڵەتی جەخت  نێو  لێبوردنی  و  مرۆڤ 
حكومەتی سودان بەردەوام و لە پاش ئابڵوقە و ئەمبارگۆی چەك، لە 
چەندین وڵاتی وەك چین و روسیاو روسیای سپی وئۆكرانیاو ئێرانەوە 
چەكی جۆراوجۆری بەدەست گەیشتووە، لە نوێترین راپۆرتی ئەمنستی 
 No end( ناوی ژێر  لە   ٢٠١٢-  ٢-  ٩ رۆژی   كە  ناشیۆناڵ  ئەنتەر 
دارفور(  لە  كۆتاییە  بێ  توندوتیژی    –  to violence in Darfur
بڵاوكراوەتەوە، وێڕای خستنە رووی ئەو زانیاریانە داوا لە ئەنجومەنی 
ئاسایشی نێودەوڵەتی دەكات كە لەم بارەوە كاری پێویست ئەنجام 
بدات، چونكە تەنها لە ساڵی ٢٠١١ دا ٧٠ هەزار كەس لە دارفور بەو 

چەكانە كوژراون .
باشوری سودان زۆربەی هەرە زۆری دانیشتوانەكەی نە عەرەبن و نە 
موسڵمانن، ئەمەش خاڵێكی زۆر بەهێزە بۆ ئەو هەرێمە كە بتوانێت 
دنیای  سۆزی  رەگەزپەرستیەوە،  و  ئاینی  چەوساندنەوەی  بەهۆی 
دەوڵەتی  بەتایبەت كە  راكێشێت،  بەلای خۆیدا  كریستیان  خۆرئاوای 
شۆڤێنستی  و  پەرست  نەتەوە  دەوڵەتێكی  سودان  وەك  داگیركەری 
عەرەبییە كە دەیەوێت شەریعەتی ئیسلامی بەسەر ئەو دانیشتوانەدا 
بسەپێنێت، ئەو دەوڵەتانەی كە دەبنە هاوسێی باشوری سودان، جگە 

تیرەكانی  هۆزو  درێژكراوەی  هەمان  زۆریان  هەرە  زۆربەی  لە سودان 
باشوری سودانیان هەیە، بەمجۆرە دەوڵەتی نوێی باشور نابێتە هەڕەشە 
بۆ پەرتكردنی ئەو وڵاتانەو شێواندنی ئاسایش و ئارامیان، هەر هەمان 
بە  بەرامبەر  ئەمەریكا  حكومەتی  خودی  وایكردووە  كە  هۆكاریشە 
مەسەلەی دارفور كە تا رادەیەكی زۆر لە رووی مرۆیی و سیاسیەوە 
هاوشێوەیە لەگەڵ مەسەلەی باشور خۆی بێدەنگ بكات، ئەگەر ئەم 
بێدەنگییە هۆكارێكی هەبێت ئەوە تەنها هێندە هەیە كە خەڵكی دارفور 
ئیتر  ئەوە  موسڵمانن  ئەوەی  لەبەر  بەڵام  نین  عەرەبیش  هەرچەندە 
كێشەكە دەبێتە كارێكی تایبەت بە ناوخۆی سودان و شایەنی ئەوە 

نابێت كە ئەمەریكا سەرئێشەی زیاتر بۆ خۆی دروست بكات.
دەرەوەی  وەزیری  پاوەڵ  كۆڵن  دا   ٢٠٠٤ ساڵی  سێپتێمبەری  لە 
ئەمەریكادا  هەڵبژاردنەكانی  گەرماوگەرمی  لە  بوش  بەڕێوەبەرایەتی 
بەڵام  كرد  دارفور  جینۆسایدی  كردەوەكانی  بۆ  ئاماژەی  ئاشكرا  بە 
جینۆسایدی  مەسەلەی  باسكردنی  وەك  تەنها  ئەمە  كە  وادەركەوت 
ئەرمەنەكان بوو، بۆ خۆ دزینەوە بوو لەو بارودۆخ و تەنگژە سیاسی و 
سەربازییەی كە ئەمەریكا لە عێراقدا دووچاری هاتبوو، پاش كۆتایی 
بانگەشەو سەركەوتنیان بۆ جاری دووەم لە هەڵبژاردنەكاندا، ئیتر ئەم 

دوو كەیسە لە كولەكەی تەڕیشدا ناویان نەما.
.....

ئه‌م وێنه‌یه‌ به‌ کامێرای رۆژنامه‌نووس )Kevin Carter( له‌ ساڵی 1993 له‌ سودان 
گیراوه‌.

كیڤن كارته‌ر ڕۆژنامه‌نووس و وێنه‌گرێكی به‌ناو بانگ له‌ باشووری ئه‌فریقا له‌ 
دایک بووه‌.

له‌ مانگی مارسی ساڵی 1993 هه‌ستا به‌ گه‌شتێك بۆ سودان،له‌ گوندی »ئایود« 
پووكاوه‌  ئێسك  كزو  لاوازی  لاشه‌  منداڵێكی  نوزانه‌وه‌ی  له‌  گوێی  ،له‌وكاته‌ 
نه‌مابوو  وجوڵه‌ی  رۆشتن  توانای  له‌شیه‌وه‌  لاوازی  به‌هۆی  ده‌بێت،منداڵه‌كه‌ 
شوێنه‌،له‌و  له‌و  خۆراك  دابه‌شكردنی  بنكه‌ی  بگاته‌  تا  له‌ڕێگادابوو  له‌كاتێكدا 
 20 بۆماوه‌ی   : ده‌ڵێت  ده‌نیشێته‌وه،كارته‌ر  منداڵه‌كه‌  له‌نزیكی  داڵێك  كاته‌دا 
به‌ڵام  منداڵه‌كه‌ ده‌هێنێت  به‌سه‌ر  داڵه‌كه‌ چی  بزانم  تاكو  خوله‌ك‌ چاوه‌ڕێمكرد 
دوای ئه‌وه‌‌ بڕیارمدا كه‌ وێنه‌كه‌ بگرم و پاشان داڵه‌كه‌م دوور خسته‌وه‌ له‌منداڵه‌كه‌ 
،كارته‌ر له‌سه‌ر ئه‌م ڕوداوه‌ زۆر سه‌رزه‌نشتكرا له‌سه‌ر ئه‌وه‌ی كه‌بۆچی كارته‌ر 

وێنه‌ی گرتووه‌ و یارمه‌تی ئه‌م منداڵه بچو‌كه‌ی نه‌داوه‌!!.

ئه‌م وێنه‌یه‌ فرۆشرا به‌ رۆژنامه‌ی نیۆرك تایمز. بۆ یه‌كه‌مجار له‌ 26 ی مارسی 
1993 دا بڵاوكرایه‌وه‌،هه‌ر له‌و شه‌وه‌دا سه‌دان كه‌س په‌یوه‌ندیان به‌ سه‌رنوسه‌ری 
رۆژنامه‌كه‌وه‌ كرد بۆ ئه‌وه‌ی بزانن ئاخۆ منداڵه‌كه‌ رزگاری بووه‌ یان مردووه‌،كه‌ 
له‌سه‌ر  تایبه‌ت  ئاگاداریه‌كی  كرد  رۆژنامه‌كه‌  سه‌رنووسه‌ری  له‌  وای  ئه‌وه‌ش 
دوور  و  بڕوات  توانیویه‌تی  بچوكه‌كه‌  )منداڵه‌  بنوسێت  و  ده‌ربكات  رۆژنامه‌كه‌ 

بكه‌وێته‌وه‌ له‌ داڵه‌كه‌ به‌ڵام چاره‌نووسی كۆتایی منداڵه‌كه‌ هێشتا نادیاره‌(.
له‌ 2ی مانگی چواری ساڵی 1994 كیڤن كارته‌ر په‌یوه‌ندیه‌كی ته‌له‌فۆنی پێگه‌یشت 
له‌ سه‌نووسه‌ری ئه‌و كاته‌ی رۆژنامه‌ی نیۆرك تایمز كه‌ ناوی » نانسی بۆرسكی« 
بوو ،خاتوو بۆرسكی به‌ كارته‌ری راگه‌یاند كه‌ وێنه‌كه‌ی به‌ناوبانگترین خه‌ڵاتی 
به‌ده‌ستهێناوه‌ له‌بواری وێنه‌ی رۆژنامه‌وانیدا ئه‌ویش خه‌ڵاتی پۆلیتزه‌ر بۆ وێنه‌

 بوو،ئه‌وه‌بوو له‌ به‌رواری 23ی مانگی 5 ی ساڵی 1994 دا له‌نوسینگه‌ی لۆو 
میمۆریاڵ له‌ زانكۆی »كۆڵۆمبیا« خه‌ڵاته‌كه‌ی پێ به‌خشرا.

له‌به‌واری 27 ی مانگی ته‌موزی ساڵی 1994 دا كیڤن كارته‌ر سه‌یاره‌كه‌ی به‌ره‌و 
ڕوباری »برامفونتاينسبروی« برد كه‌ ڕوبارێكی نزیكه‌ ده‌كه‌وێته‌ ده‌وروبه‌ری به‌شی 
ئه‌فریقایه‌،له‌و  باشووری  پایته‌ختی وڵاتی  باكوری شاری »جوهانسبێرگ« كه‌ 
دوای  له‌و شوێنه‌دا  هه‌ر  به‌سه‌ربردبوو  منداڵی  ژیانی  زۆربه‌ی  كارته‌ر  شوێنه‌دا 
ناو  ده‌باته‌  خۆی  به‌ده‌ستی  ی  سه‌یاره‌كه  دوكه‌ڵی  ی  گزۆز  بۆڕی  كه‌  ئه‌وه‌ی 
سه‌یاره‌كه‌یه‌وه‌ به‌هۆی دووه‌م ئۆكسیدی كاربۆنه‌وه‌ خۆی كووشت و له‌دوای خۆی 

نامه‌یه‌كی به‌جێهێلابوو بۆ كه‌س وكارو هاوڕێكانی..
ئه‌م  كاریگه‌ری  له‌ژێر  كارته‌ر  گوایه‌  كه‌  ده‌ڵێن  نزیكه‌كانی  دۆسته‌  له‌  هه‌ندێك 
دوای  هه‌ر  چونكه‌  كووشتووه‌  خۆی  گرتبووی  خۆی  به‌ده‌ستی  كه‌  وێنه‌یه‌ی 

بڵاوكردنه‌وه‌ی وێنه‌كه‌ باری ده‌روونی زۆر تێك چووه‌...

فرةنةتةوةيى، ز. هؤشيارى ذ. )42(

445

2012 فةرهاد حةمزة ميَذووى نةوتى كةركوك 446

2012 شادمان مةلا حةسةن باشورى سودان ز. هؤشيارى ذ. )43( 447

2012  عبدالرحمن كريم
درويش

 الديمقراطية دراسة فكرية سياسية

ز. هؤشيارى ذ. )44(
448

2012 فريد اسسرد الاكراد والديمقراطية والاندماج

ز. هؤشيارى ذ. )45(
449

2012 خةليل عةبدوللَآ زمانى كوردى لةدةستورةكانى عيراقدا

ز. هؤشيارى ذ. )46(
450

2012 جةميلة شيَخ مةحمود

شليَر رةشيد

نيطار عومةر

 رؤلىَ ذنان لةثةرةثيَدانى كارى
ريَكخراوةييدا )ى. ن. ك( وةك نموونة

ز. هؤشيارى ذ. )47(
451

2012 فةريد ئةسةسةرد ئارامء رؤلىَ لةبزوتنةوةى سياسيدا

ز. هؤشيارى ذ. )48(
452



2012 قادر حةسةن عبدؤ  ضةثكة طولأ: قةفتةيةك ذ سةروةرىء
هةلوَيستيَن ئيَكةتى نيشتمانى كوردستان

ز. هؤشيارى ذ. )49(

453

2012  احسان عبدالهادي
النائب

توماس هوبز وفلسفته السياسية 454

2012 محةمةد فاتيح حزبء ريَكخراوة سياسييةكان 455

2012 دريظان عبدالقادر بكر المركز القانوني للمواطن وضماناته 456

2012 ئةمين قادر مينة  ئةمنى ستراتيجى عيراقء سآ كوضكةى
بةعسيان

457

2012 ستران عةبدوللَآ ثرؤيسترؤيكا بن لادنء مؤنيكا

)نوسين، ئامادةكردن، وةرطيَرِان(
458

2012  د. خةليل ئيسماعيل
محةمةد

 دؤزى كورد لةنةخشةى رؤذهةلآتى
ناوةرِاستدا

459

2012 خاليد مةحمود كةريم  دةولةَتى عوسمانىء عةشيرةتة كوردةكان
لةكوردستانى باشوور

460

2012 و. رةسولأ ئيبراهيم  دؤزى كورد لةبةردةم راى طشتى عةرةبدا

)كؤمةلةَ وتار(

ز. ناميلكةى كورد لةميدياى جيهانيدا(

461

2012 د. حةميد عةزيز فةلسةفةء لاهوت لةسةدةكانى ناوةرِاستدا 462



2012 نجم الدين فقي عبدلله  الجريمة المنسية حول الانفال وجرائم
الابادة الجماعية في كردستان

463

2012 دارا محةمةد ياسين رؤذانى ثيَشمةرطايةتى 464

2012 فةريد ئةسةسةرد ئةتلَةسى سياسيى هةريَمى كوردستان 465

2012  ت: نظيرة اسماعيل
ياري

الدور الامريكي في بناء الشعوب

من المانيا الي العراق
466

2012 فةريد ئةسةسةرد  دةربارةى شيَوةى ئاسيايى بةرهةم هيَنان
لةكوردستاندا

467

2012 عابد خاليد رةسول دةروازةيةك بؤ زانستى سياسةت 468

2012 كةلتور )ذمارة 6( 469

2012 بةهرؤز طةلآلىَ ديثلؤمات و ديثلؤماسى 470

2012 د. شؤرِش حسن عمر الدعائم الأساسية للدولة الفدرالية

ناميلكةى هؤشيارى ذمارة )50(
471

2012 ئةنوةر حسن  رؤلىَ )ى. ن. ك( لةديموكراتيزةكردنى
 كؤمةلطَةى كوردستان، ناميلكةى ذمارة

)51(
472

2012 قادر حةمةجان  دةروازةيةك بؤ ئاسايشى نيشتمانى
 هةريَمى كوردستان/ ناميلكةى هؤشيارى

ذمارة )52(
473



2012 د. دةرباز محمد  النظم الانتخابية ونظام انتخاب مجلس
المحافظات العراق واقليم كردستان

ناميلكةى هؤشيارى ذمارة )53(

474

2012 حةمة دؤستان ئيدارةى كوردىء ئؤثؤزسيؤن

زنجيرةى ناميلكةى هؤشيارى ذمارة )54(
475

2012 د. اسماعيل ناميق  المصالحة الوطنية بين التحدي والتحقيق،
ناميلكةى هؤشيارى ذمارة )55(

476

2012 يوناتا ديوخ موس الطالباني وجائزة نوبل للسلام

ناميلكةى هؤشيارى ذمارة )56(
477

2012 فةيسةلأ عةلى  بةتايبةتكردن وةك ميتؤديَكى ريفؤرمى
ئابورى، ذمارة )57(

478

2012 مؤريس باريية ئيسلامء مؤديَرنيتةى سياسى

ناميلكةى هؤشيارى )58(
479

2012  نةجمةدين فةقآ
عةبدوللَآ

 )ى. ن. ك( ثيَناسةى حزبيَكى سؤسيال
ديموكرات

ناميلكةى هؤشيارى ذمارة )59(

480

2012  مديرية التدريب
 العسكري بوزارة الدفاع

العراقية

 ملحوظات عامة ودروس مستنبطة من
معارك الشمال في عام 1964 481



2012 نجم الدين فقى عبدالله بازرطانى ضةك لةجيهاندا 482

2012 دلاور عثمان مجيد دستور جمهورية العراق 483

2012 محمد صابر كريم  التعددية السياسية واثرها على السلطة
التشريعية

484

2012 ن: د. عةبدولرِةحمان عالم

و: دلاوةر عةبدوللَآ

بنةماكانى زانستة سياسيةكان
485

2012 فةيسةلأ عةلى قةيرانى قةرزة سياديةكانى ناوضةى يؤرؤ 486

2012 حامد حاجى قادر طةندةلىَ )هؤكار، كاريطةرى، 
بةرةنطاربوونةوة( 487

2012 الفساد والاصلاح عماد صلاح عبدالرزاق 488

2012 		   ئةو ثرؤذانةى كة يةكيَتيى
 نيشتمانيى كوردستان لةسالىَ 1984 دا
.ثيَشكةشى حكومةتى عيراقى كردووة

489

2012 :ئامادةكردنى
مةسعودى مةلا هةمزة

:

 كؤسرةت رةسولأ عةلى لةثةرلةمانى
كوردستان

)3991/4/11 ـ 4991/21/22(
490



2012 شاخةوان عةباس  سةفةرى كوردايةتى)بيرةوةرييةكانى
(شاروشاخ

1980 - 1974
491

2012 كةلتور ـ ذمارة )7( 492

2012 فةريد ئةسةسةرد  رةهةندةكانى بيرى سياسيى كورد ثاش
جةنطى دووةمى جيهان 493

2013 ن. باقر ثرهام كؤمةلطَةو دةولةَت
494

2013 و: نظيره اسماعيل يارى  ثةيرِةو و ثرِؤطرامى ناوخؤى )ى. ن. ك(
بةزمانى ئينطليزى 495

2013 ن. د. لوتفى ئةلعةموشى

و. عةتا قةرةداغى

 كوردو كيَشةى نةتةوايةتى لةتوركيا،
 زنجيرة ناميلكةى كورد لةميدياى

جيهانيدا،ذمارة)5(
496

2013 ن. ئةلعةفيف ئةلئةخزةرء

.... سةلآح عيساو

و. حةسةن ياسين

توندرِةويى ئايينى لةجيهانيَكى طؤرِاودا

497



2013 ن. ستيظ كؤلأ

و. طروثى وةرطيَرِانى 
سةنتةرى نيشتمانى بؤ 

ليَكؤليَنةوةى جيَندةر

 بنةمالةَى بن لادن خيَزانيَكى عةرةب
لةسةدةيةكى ئةمةريكى دا

498

2013 ن. د. خالد زيادة

و. خالد محمود كريم

 دةولةَتى عوسمانى لةنيَوان ضاكسازىء
هةلوَةشاندنةوةدا

499

2013 عزيز ياور  محاولات الحصري لوأد الدراسة الكردية
سياسة دولة أم نزعة ذاتية؟ 500




